
ხათუნა ბარაბაძე

მთავარი რედაქტორის სვეტი

საუკუნეზე მეტი გავიდა, რაც 1911 წელს სამეცნიერო-პედაგოგიური და სალიტერატურო 

ჟურნალი „განათლება“ მშობლებს, სკოლებსა და მასწავლებლებს მონდომებით უხს-

ნიდა, თუ გვინდა, რომ ჩვენი შვილები, ჩვენი ახალგაზრდები კარგად სწავლობდნენ, 

ჯანმრთელები და ხალისიანები იყვნენ, უპირველეს ყოვლისა, სკოლაში მათ ფიზიკურ 

განვითარებაზე უნდა ვიზრუნოთ, რისთვისაც მხოლოდ „გიმნასტიკის“ მშრალი გაკვე-

თილები საკმარისი არ არისო...

ამას უმეორებს დღეს სკოლებს, განათლების სისტემებსა და, ზოგადად, საზოგადოებას 

UNESCO, UNICEF, WHO და ყველა სხვა საერთაშორისო ორგანიზაცია, რომლის მანდატიც 

მსოფლიოს კეთილდღეობაზე ზრუნვას მოიცავს – მხოლოდ სპორტის გაკვეთილი ვერ 

იტევს მოსწავლეთა ფიზიკური განვითარებისთვის საჭირო აქტივობებს სკოლაში და 

დაუყოვნებლად უნდა გადაიდგას უფრო კომპლექსური და ქმედითი ნაბიჯები.

ჩვენი ჟურნალის ეს ნომერი სწორედ აქტიურ სკოლასა და ფიზიკური / სპორტული  განათ-

ლების მნიშვნელობას ეძღვნება. ტრადიციას არ ვღალატობთ და, საკითხის ისტორიული 

მნიშვნელობის დასადასტურებლად, არც ამ თემასთან დაკავშირებით ვივიწყებთ, რაზე 

ვფიქრობდით ქართული სკოლის სათავეებთან – ახალგაზრდა თაობის ფიზიკური აღზ-

რდის შესახებ წაიკითხავთ ი. ფერაძის 1911 წელს გამოქვეყნებულ სტატიას.

ამ ნომერში გაეცნობით, რა არის ხარისხიანი ფიზიკური / სპორტული განათლება, რას 

მოიცავს, რა საერთაშორისო და ეროვნულ საფუძვლებს ემყარება, რატომ არის მასზე 

ზრუნვა მნიშვნელოვანი და მისი დანერგვით რის პრევენციას შევძლებთ სამომავლოდ.

გაეცნობით კვლევებს, როგორ მოქმედებს ფიზიკური განათლება მოსწავლეთა მოტივა-

ციაზე, სწავლის შედეგებზე, სოციალურ უნარებსა თუ სხვა, სპორტულ განათლებასთან, 

ერთი შეხედვით, ექსპლიციტურად ნაკლებად დაკავშირებულ საკითხებზე. 

მხოლოდ თეორიულ მსჯელობას არ ვჯერდებით და გთავაზობთ ხარისხიანი ფიზიკური 

განათლების დანერგვის რეკომენდაციებს – საერთო სასკოლო მიდგომას, როგორც 

საუკეთესო სტრატეგიულ გზას წარმატების მისაღწევად, ასევე, პრაქტიკულ რჩევებს, 

აქტივობებს, ინიციატივებს, რომელთა დახმარებითაც შეძლებთ, თქვენი სკოლის გარე-

მო უფრო აქტიური, ხალისიანი და ჯანსაღი გახადოთ, მნიშვნელოვანი მატერიალური 

რესურსის გარეშე. 

ვცადოთ, დავიწყოთ – გვჯერა, რომ ერთად ნამდვილად უკეთესობისკენ შევცვლით 

გარემოს!

ნათია ნაცვლიშვილი

მაია არავიაშვილი

სპორტული/ფიზიკური განათლების გავლენა საბაზისო საჭიროებებზე, შინაგან მოტივაციასა და 
პროსოციალურ დამოკიდებულებებზე

ქეთევან ქობალია

მოსწავლე და სასკოლო დისციპლინა

სკოლა და კანონმდებლობა

ჯანსაღი გარემოს უფლება

კვლევა

საერთო სასკოლო მიდგომა ფიზიკური განათლების ხელშესაწყობად

დენის წურწუმია

ნატა ვაჭარაძე

განათლების ისტორია

ი. ფერაძე

ჭაბუკთა ფიზიკური აღზრდა

მთავარი თემა

ბერიკა შუკაკიძე

ხარისხიანი ფიზიკური განათლება სკოლაში

კვლევები სპორტული განათლების შესახებ

იდეები / აქტივობები სპორტული განათლების სასკოლო მოდელის / გეგმის შესამუშავებლად

თეონა სილაგაძე

რა არის და რას მოიცავს სპორტული განათლება?

ნინო გაგელიძე

მთავარი თემა

განათლების ისტორია

ბოლო დრომდის ჭაბუკთა ფიზიკურს 

აღზრდას სრულიად არ ჰქონდა მიქცეული 

ყურადღება სასწავლებლებში, სადაც 

უფრო იმას სცდილობდნენ, რომ მათ გან-

ვითარებოდათ ჭკუა-გონება. ამის მეოხე-

ბით მოწაფის სხეული, ეს უკვდავი სულის 

მტვირთველი ჭურჭელი, განუვითარებელი 

რჩებოდა და ხდებოდა ათასგვარ სნეულე-

ბათა მსხვერპლად... დავიწყებული იყო ის 

საღი ჭეშმარიტება, რომელიც ფიზიკურს 

განვითარებას სთვლის სულიერ სრულ-

ყოფის ერთს ძირითადს პირობათაგან... 

მაგრამ კაცობრიობის საუკეთესო წარმო-

მადგენლებმა ხმა აღიმაღლეს ახალთაო-

ბის ფიზიკური განვითარების აბუჩად აგდე-

ბის წინააღმდეგ, და ამ ხმამ შეაღწია სკო-

ლის კედელთა შორისაც: იქ მასწავლებელ-

აღმზრდელებმა დაიწყეს ფიქრი, შრომა, 

მუშაობა იმის შესახებ, რომ ჭაბუკ თაობის 

ფიზიკური აღზრდა ჯეროვანს ნიადაგზე 

დაემყარებინათ. დღეს მასწავლებელს და-

კისრებული აქვს ჭაბუკ თაობის არა თუ 

მხოლოდ სულიერი, არამედ ფიზიკური 

აღზრდაც. ფიზიკური აღზრდის უგულებელს 

ყოფამ ფრიად ავნო ჭაბუკთა ჯანის სისა-

ღეს: მრავალი ავადმყოფობა წარმოშობა 

მან... განსაკუთრებით ქალაქებში, სადაც 

არც ბინებია კარგი, ჰაერიც მოწამლულია 

და საზოგადოდ სული შეხუთულია... სულ 

ათი წელიწადი იქნება, რაც ყურადღება 

მიექცია მოწაფეთა ფიზიკურ აღზრდას. 

მიქცეულია მაგალითად, ყურადღება იმაზე,

რომ ბავშვებს მხედველობა არ დაუსუსტ-

დეს, რისთვისაც სცდილობენ იქონიონ შესა-

ფერისი ასოები დაბეჭდილი სახელმძღ-

ვანელოში, მოაშორონ ბავშვები ცუდი გა-

ნათების მავნებლობას; სახელმძღვანელო 

წიგნებში შეტანილია ჰიგიენური შინაარსის 

წერილები (სხვათა შორის, იხილეთ „ბუნე-

ბის-კარი“-ც ი. გოგებაშვილისა)...  ერთი 

სიტყვით, სკოლა ვალდებულია ზრუნავდეს 

მოწაფეთა ფიზიკური განვითარებისთვის. 

ამისთვის კი საჭიროა: ა) ჭაბუკთა სხეულის

იმ ზომამდის განვითარება, – რომ მას შე-

ეძლოს წინა აღუდგეს ჯანის სისაღისთვის 

მავნებელს პირობებს;  ბ) მათი დაცვა ავათ-

მყოფობათაგან; გ) სამუდამო განსაკუთრე-

ბითი  ყურადღება სკოლის მოწაფეთა ჯანის 

სისაღის საქმეზე...

ყოველივე სულიერი მუშაობა ასე თუ 

ისე დაკავშირებულია ნერვების ფიზიოლო-

გიურს პროცესსთან... თუ სულიერი მუშაობა 

სწარმოებს გარდამეტებულად, – ნერვების 

ფიზიოლოგიური პროცესსიც გარდამეტე-

ბულად მიმდინარეობს, და მუშაკიც იღლე-

ბა, როგორც სულიერად, ისე ხორციელად... 

თუ ყურადღება არაა მიქცეული ჭაბუკის 

ფიზიკური ჯანის სისაღის დაცვაზე, – მაშინ 

ის ცალმხრივ ვითარდება... ხელში შეგვრ-

ჩება წელში მოხრილი, – ვიწრო მკერდიანი, 

ჭაბუკთა 
ფიზიკური აღზრდა

ი.ფერაძე

სამეცნიერო-პედაგოგიური და სალიტერატურო ჟურნალი „განათლება“

N8, ოქტომბერი, 1911 წელი

უკეთუ ეს პირობები 

უგულებელს ყოფილ იქმნა, 

მაშინ ბავშვის თვით 

სულიერი ცხოვრებაც 

რიგიანად არ მიდის: ის 

მოწყენილია, ძლიერ მალე 

იღლება სულიერად და 

ხორციელად, უჩივის თავის 

ტკივილს, უმადობას, გულის 

ფრიალს და საზოგადოდ 

მას ეტყობა გონებითის 

დაქანცვის ნიშნები... 

მასწავლებელი უნდა 

ებრძოდეს მოწაფეთა 

გონებითს დაქანცვას. 

საუკეთესო საშუალებად 

ამ მიზნის მისაღწევად 

ითვლებიან სხვა და 

სხვა მოძრაობანი და 

ვარჯიშობანი. 

ფერმკრთალი ადამიანი, ჭლერქის კანდი-

დატი... მეტად დიდი მნიშვნელობა აქვს, თუ 

გულის და ფილტვების მოქმედება წესი-

ერად მიმდინარეობს; ამასთანავე, კარგია, 

რომ ნივთთა ცვლა და სისხლის ტრიალი 

სხეულში, – რაც ესრედ საჭიროა ტანის 

ზრდისთვის, – დაუბრკოლებრივ სწარ-

მოებდეს და სხეული იწმინდებოდეს საჭ-

მელ-სასმლის იმ ნაწილთაგან, რომელნიც 

სხეულისთვის გამოსადეგნი აღარ არიან... 

უკეთუ ეს პირობები უგულებელს ყოფილ 

იქმნა, მაშინ ბავშვის თვით სულიერი ცხოვ-

რებაც რიგიანად არ მიდის: ის მოწყენილია, 

ძლიერ მალე იღლება სულიერად და ხორ-

ციელად, უჩივის თავის ტკივილს, უმადო-

ბას, გულის ფრიალს და საზოგადოდ მას 

ეტყობა გონებითის დაქანცვის ნიშნები... 

მასწავლებელი უნდა ებრძოდეს მოწაფეთა 

გონებითს დაქანცვას. საუკეთესო საშუ-

ალებად ამ მიზნის მისაღწევად ითვლებიან 

სხვა და სხვა მოძრაობანი და ვარჯიშობანი, 

რომელთ შესახებ ქვემოდ გვექნება საუბა-

რი. თვით ბუნებრივი ალღო ჩაადენინებს 

ადამიანს სხვა და სხვა მოძრაობას ამა თუ 

იმ ორგანოს გასამაგრებლად. ახლად-შო-

ბილი ბავშვი სტირის და მით ავარჯიშებს 

ფილტვებს და მკერდსა... აგრეთვე ბავშვი 

ფეხთა უნებლიეთი მოძრაობით გაიმაგ-

რებს კუთებს. რომ მოიზრდება ბავშვი, მას 

უყვარს ხტომა, სირბილი, თამაშობა და 

სხვა... მოზრდილნი (შინ მჯდომი, მკერავი, 

მეწაღე) ეძებენ მოსვენებას სეირნობაში, – 

რომლის დროსაც იმ კუთებს ამოძრავებენ, 

რომელნიც მოდუნებულნი არიან მათის 

ჯდომის დროს; ქალები კუთებს ავითარე-

ბენ ცეკვით, – მატროსებს ჩვეულებად აქვთ 

ცეკვა გემზე, – სკოლის მოწაფეები, რო-

დესაც შინ ბრუნდებიან, ხტიან, ჰყვირიან, 

ხმაურობენ, იცინიან და ამით ისინი ალღოს 

ჩაგონებით წინააღუდგებიან კლასში ჯდო-

მის და სიჩუმის მიერ წარმოშობილ მავნე-

ბელ მხარეებსა... ამის გამო ძლიერ ცუდია, 

როდსაც ბავშვებს სკოლიდამ შინ დაბრუ-

ნების დროს მასწავლებლები მეტის მეტად 

სულს უხუთვენ ათასგვარ გარდამეტებული 

შენიშვნებით!!. არ უნდა დავივიწყოთ, რომ 

გულის და ფილტვების გაძლიერებული 

მუშაობა მეტად საჭიროა ჭაბუკის სხეულის 

წესიერის განვითარებისათვის... კუთების 

მოძრაობასთან შეერთებულია სუნთქვის

რაოდენობის გაძლიერებაც, ამის მეოხებით

ფილტვების ყველა ნაწილები მუშაობენ – 

სისხლი ბლომად მიიღებს მჟავბადს... ნივ-

თთა ცვლა მატულობს და სხვა... როდესაც 

ადამიანი დასვენებულია, მის სუნთქვის რა-

ოდენობა ერთს წუთში 16-ჯერ სწარმოებს 

და ფილტვებში ჩადის 8 ლიტრა ჰაერი; სირ-

ბილის ჟამს კი – ფილტვებში ჩადის  5-7 ჯერ 

მეტი ჰაერი წუთში. ეს საკეთილო მოვლენა 

გაძლიერებული გაწმენდა ფილტვებისა, 

უფრო შესაძლოა ცურაობის დროს, სირ-

ბილის და თამაშობის ჟამს და მეტად დიდი 

მნიშვნელობა აქვს ქალებისათვის, რომელ-

თა ფიზიკური განვითარებას უნდა მიექცეს 

დიდი ყურადღება, რადგან ამ უკანასკ-

ნელთ, თუ ისინი ფიზიკურად განვითარ-

დებიან, ჩვეულებრივი სისხლნაკლებობა 

აღარ გაუჩნდებათ... თუ ბავშვი სკოლაში 

დიდ ხანს ზის, ის იმავე დროს ზერელად 

სუნთქავს და მის ფილტვებში ცოტა მჟავ-

ბადი ჩადის... მისთვის აუცილებლად საჭი-

როა მოძრაობა მთელის სხეულისა, – რომ 

უკანასკნელმა შეიძინოს ის, რაც დააკლდა 

ჯდომის დროს... პატარა ბავშვებისთვის 

გამოსადეგია სხვა და სხვა თამაშობანი,  

– ხოლო ჭაბუკთათვის – უფრო რთული 

გიმნასტიკური მოძრაობანი...  მაგრამ არა-

სოდეს არ უნდა დავივიწყოთ, რომ დაცულ 

იქმნას ზომიერება, რომელსაც არ შეუძლია 

გამოიწვიოს მეტად მავნებელი დაქანცუ-

ლობა. ზომიერად და გონივრულად შესრუ-

ლებული თამაშობანი და მოძრაობანი წე-

სიერს დონეზე აყენებენ სხეულში სისხლის 

მოძრაობას, – ხელს უწყობენ მის ზრდას და 

განვითარებას, სპობენ მცონარებას, გაუბე-

დაობას, აფრთხილებენ ბავშვებს, აძლევენ 

სკოლის მოწაფეები, 

როდესაც შინ 

ბრუნდებიან, ხტიან, 

ჰყვირიან, ხმაურობენ, 

იცინიან და ამით ისინი 

ალღოს ჩაგონებით 

წინააღუდგებიან კლასში 

ჯდომის და სიჩუმის მიერ 

წარმოშობილ მავნებელ 

მხარეებსა... ამის გამო 

ძლიერ ცუდია, როდსაც 

ბავშვებს სკოლიდამ 

შინ დაბრუნების დროს 

მასწავლებლები მეტის 

მეტად სულს უხუთვენ 

ათასგვარ გარდამეტებული 

შენიშვნებით!!. 

მათ სასიცოცხლო ენერგიას. შემდეგნი ძი-

რითადი დებულებანი უნდა უსათუოდ შე-

ვასრულოდ ფიზიკურ მოძრაობის ჟამს. ა) 

თითოეულს კუთს უნდა მივცეთ საშუალო 

ხარისხის სამუშაო, – რომელსაც ის ადვი-

ლად შეასრულებს... ძლიერ მავნებელია 

ჯანის სისაღისთვის, – როდესაც ადამიანი 

ბევრს ძალას ხარჯავს მოძრაობის დროს.  ბ) 

უნდა ვეცადოთ, რომ პატარა ბავშვების გუ-

ლის მკერდის განვითარებას ხელი არ შე-

ვუშალოთ. მკერდის განვითარებას ძლიერ 

ხელს შეუწყობს მოძრავი თამაშობანი ჰა-

ერზე. ამ თამაშობათა დროს უფრო მეტი 

მუშაობა ხვდებათ გულსა და ფილტვებს, – 

რაც მათ განვითარებას ხელს შეუწყობს... 

გიმნასტიკა ამ მხრით ეგრე სასარგებლო არ 

არის. ბავშვისთვის 10-15 წლამდის ძლიერ 

გამოსადეგია სირბილი, ბურთაობა, ხტუნა-

ობა და ცურაობა. მხოლოდ 15 წლის შემდეგ, 

როდესაც სხეულის ჩონჩხი გამაგრდება, 

შესაძლოა ჭაბუკებმა შეასრულონ  სხვა 

და სხვა რთული გიმნასტიკური ვარჯიშო-

ბანი ძალის შესაძენად და აგრეთვე ტანის 

მოქნილობის და ნების ძალთა განსავითა-

რებლად... ყოველივე, რაც ამის გარეშეა, 

უსარგებლოა და „ეშმაკისაგან არს“. გ) ფი-

ზიკურს ვარჯიშობებს აქვსთ ეთიური (ზნე-

ობრივი) მნიშვნელობაც. მათის მეოხებით 

ჭაბუკი შეიძენს გარეგნობის სიმშვენიერეს, 

ტანის მოქნილობას, ადვილ მიხვრა-მოხვ-

რას, სითამამეს, გამბედაობას. ჭაბუკი ეჩვე-

ვა თავის სხეულის ნაწილთა თავისუფლად 

მოხმარებას... ისინი აძლევენ ადამიანს, გო-

ნებითი მუშაობით დაღლილს, სასიამოვნო 

დასვენებას.

მაგრამ აღზრდის ამ მხარეს ბოლო 

დრომდის არ აქცევდნენ ყურადღებას. 

საბერძნეთში  ძველად (სპარტაში განსა-

კუთრებით) თამაშობითა და გიმნასტიკურ 

ვარჯიშობათა წარმოებას ძალიან დიდი 

ყურადღება ჰქონდა მიქცეული. აგრეთვე 

დიდს ყურადღებას აქცევდნენ ფიზიკურს 

განვითარებას რომაელები. ძველი სკვი-

ზომიერად და 

გონივრულად 

შესრულებული თამაშობანი 

და მოძრაობანი წესიერს 

დონეზე აყენებენ სხეულში 

სისხლის მოძრაობას, – 

ხელს უწყობენ მის ზრდას 

და განვითარებას, სპობენ 

მცონარებას, გაუბედაობას, 

აფრთხილებენ ბავშვებს, 

აძლევენ მათ სასიცოცხლო 

ენერგიას.

თები და გერმანელები მეტად დაინტერე-

სებულნი იყვნენ ახალთაობის ფიზიკური 

აღზრდით. შუა საუკუნოებში ახალთაობის 

ფიზიკურს აღზრდას ნაკლებს ყურადღებას 

აქცევდნენ. მეცხრამეტე საუკუნეში მოზარ-

დი თაობის ფიზიკურს აღზრდას მიაქცია დი-

დი ყურადღება ავსტრიელმა განათლე-

ბულმა პირმა და ჰიგიენისტმა პეტერ ფრან-

კმა, რომელმაც ბევრი იშრომა ხალხის ჯა-

ნის სისაღისთვის... ის ჰქადაგებდა არა თუ 

მარტო გიმნასტიკურ ვარჯიშობათა, – არა-

მედ მოწაფეთა სკოლის გარეშე სეირნო-

ბათა და მოგზაურობათა მოწყობის საჭი-

როებასაც. იმის შემდეგ თითქმის ყოველს 

სახელმწიფოში მიექცა ყურადღება ახალ-

თაობის ფიზიკურს განვითარებას, უფრო 

კი ინგლისში და იაპონიაში.

არაფერი არ შეედრება თავისუფალს 

ფიზიკურს ვარჯიშობებს და თამაშობათა...  

პედაგოგებმა შენიშნეს, – რომ თამაშობანი 

და გიმნასტიკური ვარჯიშობანი მეტად ხელს 

უწყობენ ბავშვის ხასიათის განვითარებას. 

მათის მეოხებით ბავშვები აღარ ზარმა-

ცობენ, – გულგრილად აღარ ეკიდებიან 

სწავლის შეძენას, უდროვოდ სქესებრივად 

აღარ ვითარდებიან, აღარც ჯიუტნი და გა-

უგონარნი არიან, პრანჭვა-გრეხასაც აღარ 

მისდევენ. მათის მეოხებით ბავშვები გულის 

ყურით ეკიდებიან სწავლას, და იძენენ 

ჩვეულებას უმეტესობის ინტერესთა სასარ-

გებლოდ შრომისას. იქ სადაც თამაშობანი 

გამეფდნენ, – სინაზე-სათუთობას ადგილი 

აღარ აქვს, – არც მოშიშობას, – უკუგდებულ 

იქმნენ ხელთათმანები, ყელსახვევები და 

შალები; ახალთაობას მიეცა საღი ფერი; 

მისი სხეული გამაგრდა იმდენად, რომ 

აღარ ეშინია გაცივებისა, ამ მრავალ სნე-

ულებათა გამომწვევ მიზეზისა... მაგრამ 

არ უნდა დავივიწყოთ, რომ სასკოლო 

გიმნასტიკა უნდა განსხვავდებოდეს მოზრ-

დილთა გიმნასტიკიდამ... ამის მიხედვით, 

– საბავშვო ბაღებში და სასკოლო ჰასაკის 

პატარა ბავშვებისთვის ძლიერ კარგი იქ-

ნება იმართებოდეს თავისუფალი მოძრავი 

თამაშობანი სიმღერითურთ... საშუალო 

სკოლის უმცროს კლასის მოწაფეთათვის 

კარგია თავისუფალი მოძრაობანი და წესი-

ერი ვარჯიშობანი სხვა და სხვა თამაშობას-

თან ერთად... მხოლოდ საშუალო სკოლის 

უფროსი კლასის მოწაფეებს შეუძლიათ 

ივარჯიშონ სხვა და სხვა საგიმნასტიკო 

იარაღებზე, – მაგრამ უნდა გვახსოვდეს, – 

რომ აქ ადგილი არ უნდა ჰქონდეს სხვა და 

სხვა ჯამბაზურს ვარჯიშობებს...

მეტად დიდი ყურადღება უნდა მიექცეს 

ქალთა გიმნასტიკასაც. ქალებს კუთები 

სუსტი აქვთ, ტანი – სათუთი, – თეძოს თავე-

ბი – განიერი, ხოლო გულ-მკერდი ვიწრო... 

ქალთათვის არ გამოდგებიან ყველა ის გიმ-

ნასტიური ვარჯიშობანი, რომელნიც ვაჟ-

თათვის არიან დანიშნულნი... ქალის სხე-

ული არაა ისე მოწყობილი, – რომ ფიზი-

კური ძალები გააძლიეროს... ქალთათვის, 

ხშირად აწინდელი 

გიმნასტიკის ზოგიერთი 

ვარჯიშობანი 

მიმდინარეობენ მშრალად 

და არ იწვევენ მოწაფის 

გულში ამ საგნისადმი 

სიყვარულსა.

რომ მათი ჯანის სისაღე უზრუნველ იქმნას, 

მეტად გამოსადეგნი არიან შემდეგნი ვარ-

ჯიშობანი: ვარჯიშობანი ლატანის საშუალე-

ბით, რაც ამოძრავებს ტანისა და ფეხების

კუთებს; ხელით სახმარი ნივთებით ვარ-

ჯიშობანი, – ბურთაობა, – „სერსო“ (ჯო-

ხებით რგოლების სროლა), ხტუნაობა და 

სირბილი.

ზაფხულობით ქალთათვის ძლიერ სა-

სარგებლო იქნება ამ ვარჯიშობათა გარდა 

ცურაობაც, სირბილი და თამაშობანი, ხო-

ლო ზამთრობით – ყინულზე სრიალი... გიმ-

ნასტიკის მასწავლებლად ქალთათვის 

უნდა დაინიშნოს ქალი, რომელსაც ქალები 

ყველაფერს ეტყვიან, რაც მათ სხეულს შე-

ეხება. დედათა წესის ჟამს ქალებმა გიმნას-

ტიურს მოძრაობას თავი უნდა დაანებონ.

ფიზიკური ვარჯიშობანი და თამაშობა-

ნი უნდა ყოველს დღეს სწარმოებდენ... მა-

შინ ყოველივე ეს მოწაფეს ჩვეულებად 

გადაექცევა... ჯანის სისაღისთვის ის უფრო 

აჯობებს, – უკეთუ გიმნასტიკის გაკვეთი-

ლებს დანიშვნენ  სადილის წინ. ჭამის 

შემდეგ გიმნასტიკის გაკვეთილი მეტად 

მავნებელია... გიმნასტიურმა მოძრაობამ 

უნდა ავარჯიშოს სხეულის ყველა კუთები... 

აწინდელი გიმნასტიკა, სამწუხაროდ, ავარ-

ჯიშებს მხოლოდ მხრების და გულმკერდის 

კუთებს... ხშირად აწინდელი გიმნასტიკის 

ზოგიერთი ვარჯიშობანი მიმდინარეობენ 

მშრალად და არ იწვევენ მოწაფის გულში 

ამ საგნისადმი სიყვარულსა. აი რა წესები 

შეიმუშავეს ავსტრიაში 1897 წელსა „დარი-

გების“ სახით გიმნასტიკის მასწავლებელ-

თათვის:  ა) გიმნასტიკა საშუალებაა ძალის 

და ტანის მოქნილობის განვითარებისთვის 

და არა თვითმიზანი;  ბ) გიმნასტიკას უნდა 

ასწავლიდეს ერთი მასწავლებელი; გ) მას-

წავლებელმა უნდა ხშირად შეამოწმოს სა-

გიმნასტიკო იარაღები; დ) გიმნასტიური 

წვრთნა არ უნდა იყოს დამყარებული ძა-

ლადობაზე; მოწაფეებს უნდა მოვთხოვოთ 

სიჩუმე მხოლოდ წესიერ და თავისუფალ 

მოძრაობათა ჟამს; ე) უნდა მოერიდო არა 

ბუნებრივს ვარჯიშობას და სამხედრო 

წყნარს მოძრაობას;  ვ) ვინც მშიშარაა, მას-

ზე უნდა იმოქმედო წახალისებით,  – ხოლო 

წესის დამარღვეველთ კი თავი უნდა და-

უჭირო;  ზ) ბავშვები დაღლილობამდის არ 

უნდა ავარჯიშო;  ც) უნდა ერიდებოდე ყვე-

ლაფერს, რაც მავნებელია ჯანის სისაღის-

თვის:  უწმინდურს ჰაერს, მტვერს, ძლიერ 

სიცხეს და სიცივესა; თ) უნდა შემოიღო  

– საგიმნასტიკო ფეხსაცმელი, იქონიო სა-

უკეთესო მასალისგან შემზადებული – ლე-

იბები;  ი) ის ვარჯიშობანი, რომელთ დროს 

ბავშვები ხურდებიან, არ უნდა მოახდინო 

გაკვეთილთა გათავებისას, და არც უნდა 

დაასვენო ისინი უეცრად გაფიცხებული 

მოძრაობის შემდეგ; ია) დაღლილ ბავშვებს 

არ უნდა მისცე ნება – წყლის დალევისა; იბ) 

გიმნასტიკიდამ გათავისუფლება შეიძლება 

მხოლოდ იმ ბავშვებისა, – რომელთ ნაკ-

ლულევანებანი სახელმწიფო ექიმისგან 

იქნება შემოწმებული.

ჭაბუკთა ფიზიკური განვითარებისთვის 

მეტად საჭირონი არიან შემდეგნი ვარჯიშო-

ბანი და მოძრაობანი.

ა.  გასეირნება ფეხით ქალაქს გარეთ ძლიერ 

კარგი საშუალებაა... სეირნობა უნდა იყოს 

მარტივი, სადა, – ისე რომ მასში ღარიბმა 

ბავშვებმაც მიიღონ მონაწილეობა... 

სეირნობა ისე უნდა მოეწყოს, რომ უფ-

როსი კლასის მოწაფეებმა მეტი მანძილი 

გაიარონ, – ხოლო უმცროსი კლასებისამ 

კი – ამ მანძილის ნახევარი.

ბ.   ... მთებზე აღსვლა – ძლიერ კარგია 

მოზრდილთათვის, მხოლოდ ისე კი, 

რომ მოწაფეები იყვნენ მასწავლებლის 

მხედველობის ქვეშ... უნდა მოერიდონ 

გაცივებას, მოსალოდნელს უბედურს 

შემთხვევებს, ნამეტანს დაქანცვას... ისე 

კი მთებზე ასვლა, უკეთუ ის სწარმოებს 

თან და თანობის დაცვით და ჯეროვანის 

სიფრთხილით, მეტად სასარგებლოა 

განათლების ისტორია

არაფერი არ შეედრება 

თავისუფალს ფიზიკურს 

ვარჯიშობებს და 

თამაშობათა...  

პედაგოგებმა შენიშნეს, 

– რომ თამაშობანი 

და გიმნასტიკური 

ვარჯიშობანი მეტად 

ხელს უწყობენ ბავშვის 

ხასიათის განვითარებას. 

მათის მეოხებით ბავშვები 

აღარ ზარმაცობენ, 

– გულგრილად აღარ 

ეკიდებიან სწავლის 

შეძენას, უდროვოდ 

სქესებრივად აღარ 

ვითარდებიან, აღარც 

ჯიუტნი და გაუგონარნი 

არიან, პრანჭვა-გრეხასაც 

აღარ მისდევენ.

ჭლერქიანთათვის, მსუქანთა და გულით 

ავადმყოფთათვის და სხვა... (გაიხსენეთ 

ექიმის ერტელის მეთოდი).

გ.   ... სეირნობა მინდვრებში და ტყეებში 

ძლიერ ხელს შეუწყობს ბავშვის გან-

ვითარებას. ის გააძლიერებს გულსა, 

ფილტვებს და კუთებს, გაამახვილებს 

გრძნობათა ორგანოებს, შეასწავლის 

სიარულს, – განავითარებს დაკვირვების 

ნიჭს და ბუნების სიყვარულს, გააფარ-

თოებს მათს ცოდნას ბუნების შესახებ... 

მხოლოდ საჭიროა წინ და წინ შემუშა-

ვებულ იქმნას გეგმა, განიმარტოს მიზანი 

და ხანგრძლივობა სეირნობისა, ღამის 

გათევის ალაგი და დასვენების საათები, 

დრო სადილისა და ვახშმისა და სხვა... 

სმის დროს მოწაფეები ფრთხილად უნ-

 და იყვნენ. სპირტ ნარევი სასმელები მო-

 წაფეებს არ არგებს, – მაგრამ არც ყველა 

წყალია მათთვის ყოველთვის გამოსა-

დეგი: არიან მღვრიე წყაროები; არ ვარგა 

ბევრი წყლის სმა და არც ნამეტანი ცივი 

წყლის ხმარება, განსაკუთრებით მაშინ, 

როდესაც ტანი გახურებულია და სუნთ-

ქვა თავის დონეზე არაა დასული. 

დ.   საბავშვო დღესასწაულები ხელს შეუწ-

ყობენ სულის და სხეულის გახალისებას, 

უკეთუ იმართებიან წესიერად და არა 

თეატრალურად... ძლიერ ცუდია, თუ ამ 

დღესასწაულებს თან მოჰყვება ბავშ-

ვების დაქანცულობა, სიზანტე, გონების 

დაფანტულობა, შური იმ ამხანაგთადმი, – 

რომელთაც ქება დაიმსახურეს და სხვა... 

თუ ეს შავი მხარე მოჰყვებათ ამ დღესას-

წაულებს, – ათასწილად აჯობებს ისინი  

სრულიადაც არ იქმნან გამართულნი.

ე.   ჭაბუკური თამაშობანი გიმნასტიურს 

ვარჯიშობებთან ერთად ფრიად ანვი-

თარებენ ახალთაობას ფიზიკურად. 

სკოლაში დიდი ხნით ჯდომის და ან შინ

  გაკვეთილთა სწავლის შემდეგ – სხე-

ულის ყველა ნაწილებს სწყურიათ მოძ-

 რაობა.  – მთელს სხეულს კი – გახალი-

სება, გამოცოცხლება, ხოლო ფილტვებს 

წმინდა ჰაერი... არაა საკმარისი მხო-

ლოდ გიმნასტიკა, რომელიც მიბაძვითს 

მოქმედებას წარმოადგენს. ძლიერ კარ-

გია თამაშობაც: ნების შემოქმედებითი 

ნიჭის გამომხატველია, რომელიც გან-

 ხორციელდება ჩვენის სხეულის ყველა 

წევრების მოქმედებაში... თამაშობაში 

ყველამ უნდა მიიღოს მონაწილეობა; 

ჯან-ღონით სუსტებმა უნდა აღირჩიონ 

თვის ძალთა შესაფერისი თამაშობანი; 

ქალებმაც უნდა ივარჯიშონ სხვა და სხვა 

თამაშობანი... მაგრამ პატარა ქალებს 

რომ თოკზე ხტომა უყვართ, ის კი არ ვარ-

 გა: ეს თამაშობა მეტად არყევს ტვინს და 

სტომაქის შინაგანს ნაწილებს... არ უნდა 

დავივიწყოთ, რომ მეტის მეტი გატაცება 

სპორტით მავნებელია... ამ გატაცების 

შედეგია ხშირად ცივება, სისუსტე, შარ-

დის შეცოტავება, კუთების ტკივილი, 

უმადობა და კუჭ-ნაწლევების მოშლა.

ვ.   ცეკვა, ფარიკაობა, ცხენით სიარული – 

ყველასათვის მისაწდომი არ არის... ცეკ-

 ვის სწავლების აწინდელი წესი – გმო-

ბის ღირსია. ცეკვას ასწავლიან ისეთი 

მასწავლებლები, რომელნიც არც ერთ 

სხვა ასპარეზზე არ გამოდგნენ. ისინი ას-

წავლიან ბავშვებს ცეკვას და ყბედობას 

და ყურადღებას კი არ აქცევენ სხეულის 

და სიარულის სისწორეს. კარგია, რომ 

ცეკვას ქალებს ცალკე ასწავლიდნენ და 

ვაჟებს ცალკე... მაშინ უფრო შეიძლება 

საქმის გაუმჯობესება. პატარა ბავშვე-

ბისთვის ცეკვის სწავლება აღკრძალუ-

ლია ბევრგან.

ზ.   ისრის სროლა, ნავოსნობა და „ბორბალ 

ფეხით“ (ველოსიპედით) სიარული – ყვე-

ლასათვის ხელმისაწდომი არაა. ეს ვარ-

 ჯიშობანი სასარგებლონი არიან ჯანის სი-

საღისათვის. ბორბალფეხით სეირნობა 

შეიძლება მხოლოდ სწორს და უმტვერო 

გზით... გონივრული და ზომიერი (არა და-

ქანცულობამდის) სიარული ბორბალ-

არაა საკმარისი მხოლოდ 

გიმნასტიკა, რომელიც 

მიბაძვითს მოქმედებას 

წარმოადგენს. ძლიერ 

კარგია თამაშობაც: 

ნების შემოქმედებითი 

ნიჭის გამომხატველია, 

რომელიც 

განხორციელდება 

ჩვენის სხეულის ყველა 

წევრების მოქმედებაში... 

თამაშობაში ყველამ უნდა 

მიიღოს მონაწილეობა; 

ჯან-ღონით სუსტებმა უნდა 

აღირჩიონ თვის ძალთა 

შესაფერისი თამაშობანი. 

 ფეხით უმჯობესია ბევრს გიმნასტიურს 

მოძრაობაზე, რომელთ შესრულება 

შეიძლება დახურულს ოთახებში... გატა-

ცებულ უზომო მოძრაობას ბორბალფე-

ხით შეუძლია გამოიწვიოს დაღლილო-

ბა, გულის სიგანივრე, თირკმელების 

სნეულება (შარდში ცილი), გულის ფრი-

 ალი, ნაფაზი, სიმძიმე სტომაქში და 

სხვა... თირკმელებით და გულით დას-

ნეულებულთათვის ბორბალფეხით 

სეირნობა – საშიშია. მეტად კარგი იქნე-

ბა, რომ ჭაბუკმა და მოხუცებულმა, სანამ 

ბორბალფეხით სიარულს დაიწყებდეს, 

რჩევა ჰკითხონ ამის შესახებ ექიმსა...

ც.  ყინულზე ცურაობა, თხილამურებით სირ-

ბილი და ცურვა – მეტად სასარგებლო 

ვარჯიშობანია. ბანაობა წყალში – შეს-

ძენს ადამიანს სხეულის კანის სისუფთა-

 ვეს. უსუფთაო კანი – სხვა და სხვა სნეუ-

ლებათა წყაროა. კანის მოვლა მაინც 

ძლიერ აბუჩად აგდებულია და განისაზ-

ღვრება მხოლოდ ხელებისა და პირის 

დაბანვით. ბევრგან ტანის სისუფთავის-

თვის (სკანდინავიასა და იაპონიაში) 

ხმარობენ ცხელ აბაზანებს (ვანნებს), 

მაგრამ ისე კი რომ ცხელის წყლიდამ 

გა მოსვლის შემდეგ ტანს იგრილებენ 

ცივი წყლით. ამის მეოხებით გაცივება 

შეუძლებელია... ცივი წყალი აღიზიანებს 

სხეულის კანს, შეკუმშავს კანის ძარღ-

ვებს დროებით და ამის შემდეგ კი სის-

ხლი კვლავ სიძლიერით აწვება კანსა 

და გამოიწვევს სასიამოვნო სითბოსა. 

ცივ წყალში დიდს ხანს ყოფნას სხე-

ული ვერ გადაიტანს: მას ბევრი სითბო 

წაერთმევა. 160 საფეხურზე ქვემოდ ცივ 

წყალში ბანაობა შეუძლიათ მხოლოდ 

მათ, ვინც შეჩვეულია ცივს წყალზე, – 

მაგრამ ამ შემთხვევაშიც არავინ არ 

უნდა დარჩეს წყალში 4-5 წუთზე მეტსა; 

ბავშვები კი 10-12 წლამდის მეტად ცივს 

წყალში ბანაობა (160 ქვემოდ) ავნებს, 

თუ ასეთ წყალში ბანაობას არ შეეჩვიენ 

განათლების ისტორია

თანდათანობით და სიფრთხილით...  

სხეულის სისუფთავის დასაცველად და 

მის გასამაგრებლად ბევრგან ევროპაში 

შემოღებულია სასკოლო „დუშები“, რო-

მელთ გამართვა უფრო მოსახერხებე-

ლია და იაფიც ჯდება შედარებით, ტანის 

სისუფთავისთვის კი „დუში“ – ერთი სა-

უკეთესო საშუალებათაგანია. ინგლისში 

ძლიერ გავრცელებულია სახალხო 

სკოლებთან „საბანაო აუზები“...  მათში 

ბავშვები ცურვას სწავლობენ... ბავშ-

ვები ამის მეოხებით არა თუ მხოლოდ 

თავისს სხეულს გაიმაგრებენ, – არამედ 

ეჩვევიან სისუფთავეს და თხოულობენ 

მშობლებისაგან სუფთად შენახვას და 

სუფთად ჩაცმას... გავრცელებულია 

ზღვის ნაპირს მდებარე ქალაქებში ზღვა-

 ში ბანაობაც. ყველასათვის როდია 

ზღვის წყალი გამოსადეგი. ზღვის წყალი 

შველის სნეულს ბავშვებს, – რომელ-

თაც აქვს ინგლისური ავადმყოფობა 

(რახიტი) და დასუსტებულნი არიან 

ხანგრძლივი სნეულებისაგან, მაგრამ 

ზღვის წყალი მავნებელია ნერვებით 

დასუსტებულთა, გულით სნეულთა და 

თირკმელებით დაზიანებულთათვის.

სანამ გიმნასტიკის სწავლებას შეუდგე-

ბოდეს ბავშვი, საჭიროა ექიმს გაეშინჯოს. 

ის გადაწყვეტს: შეუძლია თუ არა მას გიმ-

ნასტიური ვარჯიშობანი. შესაძლებელია, 

რომ ზოგს ამ ვარჯიშობებმა სარგებლობის 

ნაცვლად ზარალიც მისცეს. ყველას უნდა 

ახსოვდეს ის, რომ „ყოველივე ფიზიკური 

ვარჯიშობა, – თუ მას ბოროტად ხმარობენ, 

მავნებელია“... ყველაფერს სჯობია ზომიე-

რება... თუ ვარჯიშობა დაღლილობა-და-

ქანცულებას გამოიწვევს, არ ვარგა: სარ-

გებლობის მაგივრად, ის მაზარალებელი 

შეიქმნება. სულ სხვაა ზომიერი დაღლი-

ლობა, რომლის შემდეგ სხეული ადვილად 

ჩადის თვისს კალაპოტში. 

შესაძლებელია, რომ 

ზოგს ამ ვარჯიშობებმა 

სარგებლობის ნაცვლად 

ზარალიც მისცეს. ყველას 

უნდა ახსოვდეს ის, რომ 

„ყოველივე ფიზიკური 

ვარჯიშობა, – თუ მას 

ბოროტად ხმარობენ, 

მავნებელია“... ყველაფერს 

სჯობია ზომიერება... 

აღნიშნული მასალის მოწოდებისთვის 
სარედაქციო კოლეგია მადლობას უხდის 

თეონა სილაგაძეს

თანამედროვე საგანმანათლებლო 

კონცეფციებში ფიზიკურ აღზრდასა და 

სპორტს ბოლო დროს დიდი ყურადღება 

ეთმობა, თუმცა ხარისხიანი ფიზიკური გა-

ნათლებით მოსწავლეთა უზრუნველყოფა 

მთელ მსოფლიოში კვლავ გამოწვევად 

რჩება. ფიზიკური განათლების ხარისხის 

მაჩვენებელმა დაიწია მსოფლიოს თითქ-

მის ყველა რეგიონში. ფიზიკურმა უმოქმე-

დობამ განსაკუთრებით მოიმატა პანდემიის 

დროს და თუ ეს ტენდენცია გაგრძელდა, 

აუცილებლად გამოიწვევს ჯანმრთელობის 

სერიოზულ პრობლემებს. აუცილებელია 

შესაფერისი საგანმანათლებლო ზომების 

მიღება, რათა სპორტმა დაიკავოს თავისი 

კუთვნილი ადგილი სასკოლო კურიკულუმ-

ში და, ზოგადად, ადამიანის ცხოვრებაში. 

ხშირად ჩნდება ხოლმე კითხვა – რატომ 

უნდა ჩაიდოს ინვესტიცია ფიზიკურ თუ 

სპორტულ განათლებაში?

ფიზიკური წიგნიერება / ფიზიკური გა-

ნათლება / სპორტული განათლება არის 

ერთადერთი მკაფიო შესაძლებლობა სას-

კოლო კურიკულუმში, რომელიც რთავს 

სხეულისა და ფიზიკურ კომპეტენციებს ღი-

რებულებებზე დაფუძნებულ საგანმანათ-

ლებლო პროცესში, კომუნიკაციაში, სოცი-

ალურ გარემოში, რაც იძლევა წარმატების 

გასაღებს 21-ე საუკუნეში.    

ფიზიკური წიგნიერება ხარისხიანი ფი-

ზიკური განათლების მიღების საფუძველია, 

რომელიც მიიღწევა უფრო ადვილად, თუ 

მოსწავლეებს ექნებათ ასაკისა და საჭირო-

ებების შესაბამისი შესაძლებლობები. მათი 

ინფორმირება უნდა ხდებოდეს ადრეული

ასაკიდან მთელი სასკოლო წლების გან-

მავლობაში. იმის გათვალისწინებით, თუ 

რამდენად მნიშვნელოვანია  ადამიანის 

ფიზიკური განვითარება, დარგის სპეცი ა-

ლისტები დიდ ძალისხმევას დებენ ფიზიკუ-

რი წიგნიერების მხარდასაჭერად. ადრეულ 

ასაკში შესაბამისი საგანმანათლებლო 

პროგრამების შემუშავება გულისხმობს 

სხვადასხვა სახის აქტიური თამაშების მიზ-

ნობრივად შეთავაზებას ყოველდღიურად, 

როგორებიცაა სირბილი, ხტომა, ცოცვა, 

ცეკვა. ფიზიკური წიგნიერების ხელშეწყობა 

უნდა დარჩეს ერთ-ერთ მთავარ ამოცანად 

ფიზიკური განათლების სასწავლო გეგმაში 

სკოლამდელი თუ ზოგადი განათლების 

საფეხურზე.

აკადემიური მიღწევების თვალსაზრი-

სით, ხარისხიან ფიზიკურ განათლებასა და 

სხვადასხვა სახის სპორტულ აქტივობებში 

ხარისხიანი 
ფიზიკური განათლება 
სკოლაში

ბერიკა შუკაკიძე

ფიზიკური წიგნიერება / 

ფიზიკური განათლება / 

სპორტული განათლება 

არის ერთადერთი მკაფიო 

შესაძლებლობა სასკოლო 

კურიკულუმში, რომელიც 

რთავს სხეულისა და 

ფიზიკურ კომპეტენციებს 

ღირებულებებზე 

დაფუძნებულ 

საგანმანათლებლო 

პროცესში, 

კომუნიკაციაში, 

სოციალურ გარემოში, 

რაც იძლევა წარმატების 

გასაღებს 21-ე საუკუნეში.    

მთავარი თემა

მასწავლებელთა პროფესიული განათლების 

ეროვნული ცენტრის დირექტორი



11#2, 2023

მთავარი თემა

მოსწავლეების რეგულარულ მონაწილე-

ობას  შეუძლია, მკვეთრად  გააუმჯობესოს 

ბავშვის  ყურადღების კონცენტრაცია და 

კოგნიტური უნარები. 

სამოქალაქო ჩართულობის თვალსაზ-

რისით, ხარისხიანი ფიზიკური განათლება 

არის პლატფორმა საზოგადოების ფართო 

მასებთან ინტეგრირებისთვის, სტიგმებისა 

და სტერეოტიპების დაძლევისთვის.

თუმცა, უპირველეს ყოვლისა, ხარის-

ხიანი ფიზიკური / სპორტული განათლება 

არის საფუძველი, მთელი სიცოცხლის მან-

ძილზე მონაწილეობდე ფიზიკურ აქტივო-

ბებში. გლობალურად, სიკვდილიანობის 

მაჩვენებელი აქტიურად არის დაკავშირე-

ბული ისეთ დაავადებებთან, რომლებიც გა-

დამდები არაა და გამოწვეულია ფიზიკური 

უმოქმედობით, როგორიცაა ჭარბი წონა, 

გულის დაავადება, ინსულტი, კიბო, ქრო-

ნიკული რესპირატორული დაავადებები და 

დიაბეტი. სიკვდილიანობის 6-დან 10% -მდე 

გამომწვევ მიზეზად შეიძლება ჩაითვალოს 

ფიზიკური უმოქმედობა.

იმისათვის, რომ სკოლაში სპორტით/

ფიზიკური აქტივობებით სრული სარგებე-

ლი მივიღოთ, ბუნებრივია, საჭიროა საჯა-

რო ინვესტიცია, დამხმარე გარემო და 

მაღალი ხარისხის პროგრამის მიწოდება 

ახალგაზრდებისთვის. 

მსოფლიოს სპორტის მინისტრთა კონ-

ფერენციისა და ბერლინის 2013 – UNESCO-ს 

დეკლარაციის შესაბამისად,  „ფიზიკური 

განათლება – სპორტი ყველაზე ეფექტურია 

და მას მნიშვნელობა ენიჭება მაშინ, როდე-

საც ხდება ყველა ბავშვისა და ახალგაზრ-

დის უნარ-ჩვევების, დამოკიდებულებების, 

ღირებულებების, ცოდნისა და გააზრების 

უზრუნველყოფა ფიზიკური განათლების 

სარგებლიანობის შესახებ, შესაძლებელია 

ამ გზით ისინი საზოგადოებაში ინტეგრირე-

ბულნი იყვნენ მთელი ცხოვრების მან-

ძილზე“.

 ამ ყოველივეს მისაღწევად, უპირველეს 

ყოვლისა:

  დარწმუნებული უნდა ვიყოთ, რომ ხა-

რისხიანი ფიზიკური განათლება არის

  სკოლის საგანმანათლებლო შინაარსი-

სა და პროგრამების ძირითადი შემად-

გენელი ნაწილი;

  წახალისებული უნდა იქნეს  ხარისხიანი 

ფიზიკური განათლების  ინკლუზიური 

და ინოვაციური მიდგომები;

  სექტორთაშორისი კონსულტაციების 

გაღრმავება უნდა წარმოადგენდენს 

ერთ-ერთ წამყვან პრიორიტეტს;

  ინვესტიციები უნდა ჩაიდოს ამ მიმარ-

თულებით მასწავლებელთა განათლე-

ბასა და პროფესიულ განვითარებაში;

  მხარი უნდა დავუჭიროთ სკოლისა და 

თემის სპორტულ პარტნიორობას. 

 

ხარისხიანი ფიზიკური / სპორტული გა-

ნათლების უზრუნველყოფისთვის, საჭი-

როა შემუშავდეს სამოქმედო სტრატეგია, 

რომელიც შემდგომში გამოყენებული იქ -

ნება, როგორც ხარისხიანი ფიზიკური გა-

ნათლების გზამკვლევი და მაკოორდინი-

რე ბელი. ამ მიმართულებით მუშაობის 

გააქტიურებას ძალიან დიდი მნიშვნელობა 

ენიჭება დღეს, ვინაიდან მსოფლიო ჯან-

დაცვის ორგანიზაცია მიიჩნევს, რომ დღეს 

არის მკაფიო საშიშროება იმისა, რომ ცნე-

ბა „ფიზიკური განათლება“ თანდათან გაქ-

რეს მთელ მსოფლიოში, მაშინ როცა ფიზი -

კური უმოქმედობის დონის მომატება ხელს

უწყობს დაავადებათა გაჩენის რისკის მო-

მატებას და დღეს ამას ერთგვარად შეუქ-

ცევადი ხასიათი აქვს. 

წინაისტორია

იუნესკომ ბოლო წლებში გაააქტიურა 

ფიზიკური განათლების პოლიტიკის გან-

ვითარების აუცილებლობა, რითაც, ფაქ-

გლობალურად, 

სიკვდილიანობის 

მაჩვენებელი აქტიურად 

არის დაკავშირებული 

ისეთ დაავადებებთან, 

რომლებიც გადამდები 

არაა და გამოწვეულია 

ფიზიკური უმოქმედობით.

ტობრივად, მოხდა ფიზიკური განათლების 

გაუმჯობესების საჭიროების აღიარება. 

ეს დადასტურდა იმითაც, რომ ფიზიკური 

განათლება გამოიყო როგორც ერთ-ერთი 

პრიორიტეტი.  

ფიზიკური / სპორტული განათლების 

გლობალური მნიშვნელობა სულ უფრო 

მეტად არის აღიარებული მთავრობებისა 

და განვითარებაზე ორიენტირებული აქ-

ტორების მიერ. აღსანიშნავია 2001 წლიდან 

გაეროში სპორტის განვითარებისა და 

მშვიდობისთვის სპეციალური მრჩევლის 

არსებობა, 2013 წლიდან კი 6 აპრილი და-

წესდა, როგორც სპორტის განვითარებისა 

და მშვიდობის საერთაშორისო დღე გა-

ეროს ასამბლეის მიერ.

მიუხედავად არაერთი პოზიტიური ინტერ-

ვენციისა, ფიზიკური განათლების პოლიტი-

კა მთელ მსოფლიოში კვლავ რჩება არა-

თანმიმდევრულ პროცესად. 2010 წელს 

იუნესკოს ფიზიკური განათლებისა და სპორ-

ტის მთავრობათშორისმა კომიტეტმა მი-

მართა სხვადასხვა გზას, რომ გაეძლიერე-

ბინა ამ სფეროში მთავრობების შესაძლებ-

ლობები და მათი გავლენა. 

გასათვალისწინებელია სხვადასხვა რე-

გიონისა და ქვეყნის პოლიტიკისა და პრაქ-

ტიკის სპეციფიკა, რაც გამომდინარეობს 

ქვეყნებისა და რეგიონების მრავალფერო-

ვანი საგანმანათლებლო, პოლიტიკური, 

გეოგრაფიული და სოციალურ-ეკონომი-

კური მახასიათებლიდან. სწორედ ამ მრა-

ვალფეროვნების გათვალისწინებით, იუნეს-

კომ ჩაატარა კვლევა, რომლის ძირითადი 

მიზანიც იყო ხარისხიანი ფიზიკური განათ-

ლების ტენდენციებისა და ძირითადი თანა-

მედროვე საკითხების იდენტიფიცირება და 

უნივერსალური პრინციპების გამოკვეთა,  

რომლებიც, შესაძლებელია, მიღებულ 

იქნეს და ადაპტირებული იყოს სტანდარ-

ტულ  სავარჯიშოებთან, ასევე, რეგიონთან 

დაკავშირებული კონტექსტის გათვალის-

წინებით.

კვლევის შედეგად, 200-ზე მეტი ქვეყნი-

დან და ავტონომიური რეგიონიდან შეგ-

როვდა თვისებრივი და რაოდენობრივი 

მონაცემები. კვლევა მიმდინარეობდა 2 

წლის განმავლობაში როგორც პოლიტიკის, 

ასევე, პრაქტიკის დონეზე. მოხდა მონა-

ცემების გაანალიზება და ეს მონაცემები 

დაიყო კატეგორიების მიხედვით, სამ ურ-

თიერთდაკავშირებელ ჯგუფში, რომელიც 

შემდეგნაირად ფორმულირდა: 

  ძირითადი საჭიროებები: რომელიც გულისხ-

მობს მინიმალურ, ძირითად პირობებს 

ხარისხიანი ფიზიკური განათლების 

უზრუნველსაყოფად. 

  ხარისხიანი ფიზიკური განათლება: დეტალური 

აღწერა ყველა საჭირო მოთხოვნის შე-

საბამისი, დაბალანსებული, ხარისხიანი 

ფიზიკური  განათლების  პროგრამის 

განსახორციელებლად.

  ხარისხიანი ფიზიკური განათლების პროგრამის მასწავ-

ლებელი, ვისთვისაც საჭიროა განისაზღვ-

როს, თუ რა მიმართულებით არის სა-

 ჭირო ტრენინგების დაგეგმვა-განხორ-

ციელება, რაც გააძლიერებს მასწავლე-

ბელს შესაფერისი ცოდნითა და უნარე-

 ბით. 

რატომ არის ხარისხიანი ფიზიკური განათლება 

კრიტიკულად მნიშვნელოვანი?

განათლების მეთოდოლოგია იცვლება 

პრიორიტეტების, სწავლების სიღრმისა 

და სირთულის შესაბამისად. ხარისხიანი 

ფიზიკური აღზრდა იკავებს არა მხოლოდ 

მნიშვნელოვან/ცენტრალურ ადგილს ამ 

პროცესში, არამედ ის არის საერთო მიდ-

გომის ძირითადი ასპექტი. 

2015 წელს UNESCO-ს მიერ განისაზღვ-

რა და დღის წესრიგში დადგა გლობალური 

მოქალაქეობის განათლების აღიარების

მნიშვნელობა, შემოქმედებითი და ინოვა-

ციური აზროვნების მნიშვნელობა, პრობ-

ფიზიკური განათლება 

– სპორტი ყველაზე 

ეფექტურია და მას 

მნიშვნელობა ენიჭება 

მაშინ, როდესაც 

ხდება ყველა ბავშვისა 

და ახალგაზრდის 

უნარ-ჩვევების, 

დამოკიდებულებების, 

ღირებულებების, 

ცოდნისა და გააზრების 

უზრუნველყოფა 

ფიზიკური განათლების 

სარგებლიანობის 

შესახებ, შესაძლებელია 

ამ გზით ისინი 

საზოგადოებაში  

ინტეგრირებულნი იყვნენ 

მთელი ცხოვრების 

მანძილზე.

ლემების გადაჭრისა და გადაწყვეტილების 

მიღების უნარის მნიშვნელობა ისეთ უნა-

რებთან ერთად, როგორებიცაა: თანაგრძ-

ნობა, გამოცდილების გაზიარებისა და მიღე-

ბის აუცილებლობა, ინტერპერსონალური/

კომუნიკაციური უნარები, ინტერაქცია, 

ურთიერთობის უნარი სხვადასხვა წარ-

მომავლობისა და წარმოშობის ხალხთან.  

ხარისხიანი ფიზიკური განათლება ამ უნარ-

ჩვევების შეძენის განსხვავებულ შესაძ-

ლებლობებს იძლევა, რაც მოსწავლეს აყა-

ლიბებს თვითდაჯერებულ და სოციალუ-

რად პასუხისმგებლიან მოქალაქედ.  

ხარისხიანი ფიზიკური განათლების 

სასწავლო პროგრამა ხელს უწყობს მიზ-

ნობრივ ფიზიკურ მოძრაობას, აზროვნების 

კონცენტრაციას, გრძნობების გამოხატვას, 

სოციო-ემოციურ განვითარებას, ასევე, ავი-

თარებს გაგებისა და აღქმის კომპეტენციას. 

შეჯიბრებებისა და თანამშრომლობის სა-

შუალებით, მოსწავლეები იაზრებენ  წესე-

ბისა და სტრუქტურის როლის მნიშვნელო-

ბას პროცესში და სწავლობენ მათ პატი-

ვისცემას. ასევე, იაზრებენ სხვადასხვა და-

ვალების შესრულების კრიტერიუმებს, რას

ნიშნავს სამართლიანი თამაში და ზეიმობენ 

ერთმანეთის წარმატებას, ამავდროულად, 

პატივს სცემენ და აფასებენ გუნდური თა-

მაშის მოთხოვნებს და იაზრებენ გუნდური 

მუშაობის სარგებელს.

გარდა ამისა, მოსწავლეს ესმის, როგორ 

ამოიცნოს და როგორი რეაგირება მოახდი-

ნოს შესაძლო რისკებზე, როგორ გაართვას 

თავი დაკისრებულ დავალებას და აიღოს 

პასუხისმგებლობა საკუთარ ქცევაზე. ისი-

ნი სწავლობენ, როგორ გაუმკლავდნენ 

წარმატებას და წარუმატებლობას, ასევე, 

აფასებენ საკუთარ საქმიანობასა და სხვა 

მოსწავლის მიღწევებს. სასწავლო პროცე-

სის დროს მიღებული გამოცდილება ზემოქ-

მედებს  მკაფიო, თანმიმდევრული ღირებუ-

ლებების ჩამოყალიბებაზე და აძლიერებს 

პროსოციალურ ქცევას მოსწავლეში – მო-

ნაწილეობა მიიღოს და წარმოაჩინოს საკუ-

თარი თავი შეჯიბრებების დროს.  სწორედ 

ამას უნდა უზრუნველყოფდეს ხარისხიანი 

ფიზიკური განათლება. 

UNESCO-ს მიერ ორგანიზებული კვლე-

ვა აღნიშნავს კავშირს ფიზიკურად აქტიურ 

ჩართულობასა და მოსწავლის  აკადემიურ 

მიღწევებს შორის.  აკადემიურ მოსწრებაზე 

ზეგავლენას ახდენს სხვა ფაქტორებიც, მაგ-

რამ, მიუხედავად ამისა, დასტურდება ვარა-

უდიც, რომ იმ ახალგაზრდებში, რომლებიც  

აღწევენ  რეკომენდებულ ყოველდღიური 

ფიზიკური აქტივობის ნორმას, პოტენცი-

მთავარი თემა

სიკვდილიანობის 6-დან 

10-მდე გამომწვევ 

მიზეზად შეიძლება 

ჩაითვალოს ფიზიკური 

უმოქმედობა.

ურად მიღწეულია გარკვეული სოციალური 

და აკადემიური შედეგებიც.

მსოფლიო ჯანდაცვის ორგანიზაციის 

მიხედვით, ფიზიკური უმოქმედობა არის 

რიგით მეოთხე რისკფაქტორი სიკვდილი-

ანობისთვის. ასევე, გასათვალისწინებე-

ლია, რომ ფიზიკურმა უმოქმედობამ უფრო 

მეტად მოახდინა გავლენა მაღალი შემო-

სავლის მქონე ქვეყნებზე. ფიზიკურ უმოქ-

მედობასთან დაკავშირებული შეშფოთება 

არის გლობალური. კვლევა აჩვენებს, რომ, 

ეკონომიკის ცვლილებებიდან გამომდი-

ნარე, სოციალური წესები არის მუდამ 

ცვალებადი. იზრდება ფიზიკური უმოქმე-

დობის გავრცელების არეალი დაბალი და 

საშუალო შემოსავლის მქონე ქვეყნებშიც.

მსოფლიო ჯანდაცვის ასოციაციამ თავის 

გლობალურ რეკომენდაციებში არაერთ-

ხელ დააფიქსირა ფიზიკური აქტივობის 

მნიშვნელობა ჯანმრთელობისთვის, ასევე, 

დასკვნაში აღნიშნულია, რომ ფიზიკური და 

გონებრივი ჯანმრთელობის სარგებელი 

5-17 წლის ახალგაზრდებში მდგომარეობს 

იმაში, რომ მათ დღეში, მინიმუმ, 60 წუთი 

უნდა დაუთმონ ენერგიულ ინტენსიურ 

ფიზიკურ აქტივობას. 

პრობლემის მოგვარების მთავარი 

გასაღები არის  საგანმანათლებლო სივრ-

ცის ხარისხიანი ფიზიკური განათლებით 

უზრუნველყოფა, როგორც ადრეული წლე-

ბიდან, ასევე, საბაზო-საშუალო საფეხურზე. 

ასევე, მოსწავლეთა ფიზიკური დატვირთვა 

როგორც ფორმალურ სასკოლო კონტექს-

ტში, ასევე,  მის შემდეგაც. 

შედეგზე ორიენტირებული ფიზიკური 

განათლება და სპორტული პოლიტიკა უნ-

და განვითარდეს ყველა იმ მხარის დახ-

მარებით, რომელიც დაინტერესებულია 

სპორტის განვითარებით, განათლების ხა-

რისხით, ახალგაზრდების ჯანმრთელობით, 

მათ შორისაა ადგილობრივი მუნიციპალი-

ტეტები, სამთავრობო და არასამთავრობო 

ორგანიზაციები, სპორტის ფედერაციები 

და სპორტსმენები, ისევე, როგორც კერძო 

სექტორი და მედია. 

 UNESCO-ს რეკომენდაციების მიხედ-

ვით, რა ძირითადი ნაბიჯები უნდა გა-

 დაიდგას ხარისხიანი ფიზიკური განათ-

ლების უზრუნველყოფისთვის:

1.  ეროვნული საჭიროებების ანალიზი, 

ინკლუზიური მიმართულებით გამოც-

დილებაზე ფოკუსირება და შესაბამისი 

ხარისხიანი ფიზიკური განათლების უზ-

 რუნველყოფა;

2.  დაფინანსების მოდელების გადახედვა,

  რომლებიც დაკავშირებულია ხარის-

ხიან ფიზიკურ განათლებასთან და სხვა-

 დასხვა საგნის მასწავლებლების პრო-

ფესიულ განვითარებასთან. გასათვა-

ლისწინებელია მტკიცებულებების მო-

 პოვება ინვესტიციების დროს,  რომლე-

ბიც შეიძლება იყოს როგორც სოციალუ-

რი, ასევე, ეკონომიკური შინაარსის;

3.  საკანონმდებლო ჩარჩოს ადაპტირება 

ხარისხიანი ფიზიკური განათლების უზ-

 რუნველყოფის მხარდასაჭერად, საერ-

თაშორისო კონვენციებთან, დეკლარა-

ციებთან, რეკომენდაციებთან და კარგ 

პრაქტიკასთან დაკავშირებით;

4.  დარგთაშორისი კონსულტაციების ორ-

 განიზება, სასწავლო გეგმების გათვა-

ლისწინებით;

5.  ეროვნული სტრატეგიის შემუშავება 

ხარისხიანი ფიზიკური განათლების 

უზრუნველსაყოფად, შესაბამისი ინსტ-

რუმენტებითა და მექანიზმებით, რითაც 

შესაძლებელი იქნება გავლენის გაზომვა;

6.  ცნობიერების ამაღლება იმის შესახებ, 

რომ ყველას აქვს წვდომა ფიზიკურ 

განათლებაზე;

7.  კონსენსუსი ინკლუზიის ცნების ირგვ-

ლივ, სხვადასხვა საგნის ჭრილში და 

პედაგოგიური გამოცდილების გაზიარე-

ბა მათ შორის, ვინც მუშაობს ახალგაზრ-

დებთან;

ფიზიკური განათლება 

– სპორტი ყველაზე 

ეფექტურია და მას 

მნიშვნელობა ენიჭება 

მაშინ, როდესაც 

ხდება ყველა ბავშვისა 

და ახალგაზრდის 

უნარ-ჩვევების, 

დამოკიდებულებების, 

ღირებულებების, 

ცოდნისა და გააზრების 

უზრუნველყოფა 

ფიზიკური განათლების 

სარგებლიანობის 

შესახებ, შესაძლებელია 

ამ გზით ისინი 

საზოგადოებაში  

ინტეგრირებულნი იყვნენ 

მთელი ცხოვრების 

მანძილზე.

8.  კვლევების მხარდაჭერა, რომლებიც 

ხელს შეუწყობს შედეგების მიღწევას 

სოციალური, საგანმანათლებლო, ეკო-

ნომიკური და ჯანდაცვის სფეროებში;

9.  ადგილობრივი შესაძლებლობების/ რე-

 სურსის მობილიზება და ინოვაციების 

მხარდაჭერა ხარისხიანი ფიზიკური აღ-

 ზრდის უზრუნველყოფის მიმართულებით;

10.  ფიზიკური აღზრდის მასწავლებელთა 

განათლების უზრუნველყოფა, ინდივი-

დუალური განვითარების ხელშეწყობა, 

განსაკუთრებით, ინკლუზიური პრაქ-

ტიკის თვალსაზრისით, ჯანმრთელო-

ბასთან დაკავშირებული მიმდინარე 

სოციალური ცვლილებების გაცნობა და

  მოსწავლეთა წახალისება ჯანსაღი, აქ-

ტიური ცხოვრების წესში ჩართვისთვის. 

სხვადასხვა ორგანიზაცია სახელმწი-

ფოებს მოუწოდებს, განავითარონ თავიან-

თი ხედვა და სტრატეგია, რომელიც და-

ეფუძნება ინდივიდუალურ პრიორიტეტებს. 

ზოგადად, ყველა სფერო  უნდა ეფუძ-

ნებოდეს შეთანხმებულ, ჩამოყალიბებულ 

პრინციპებს, რომლებიც ასტიმულირებს 

სისტემის განვითარებასა და სხვადასხვა 

სექტორის ჩართულობას. ამგვარი კო ორ-

დინირებული და ინკლუზიური შესაძლებ-

ლობები ფიზიკურ განათლებაში  ნიშ-

ნავს, რომ ყველა მოსწავლეს შეეძლება, 

მონაწილეობა მიიღოს პროცესში, ასევე, 

განსაზღვრული იქნება ზოგადი პოლიტიკა 

ფიზიკური განათლებისა და სხვადასხვა 

საგნის ურთიერთმიმართების შესახებ. 

მნიშვნელოვანია მუნიციპალიტეტებისა 

და არასამთავრობო ორგანიზაციების თა-

ნამშრომლობა, რის შესახებაც მუდმივად 

გაიცემა რეკომენდაციები, ასევე, შესაძ-

ლებელია არაფორმალური ინტერვენცი-

ების გამოყენება, რაც შექმნის კავშირებს 

საზოგადოების სხვადასხვა ჯგუფს შორის. 

ეს, თავის მხრივ, ხაზს უსვამს სამოქალაქო 

საზოგადოების ჩართულობის მნიშვნელო-

ბას და ახალგაზრდებს ხდის მგრძნობიარეს 

სხვა სოციალური საკითხების მიმართაც. 

ხარისხიანი ფიზიკური განათლების 

შესახებ საუბრისას, გამოყოფენ საბაზისო 

სტრატეგიებს:

მთავარი თემა

მასწავ-

ლებლის 

განათ-

ლება, 

საჭირო 

რესურსის 

მიწოდება 

და განვი-

თარება

აღჭურვი-

ლობა და 

რესურ-

სები

მოქნილი 

კურიკუ-

ლუმი

თემთან 

თანამშ-

რომლობა

მონიტო-

რინგი და 

ხარისხის

კონტრო-

ლი

ადვოკა-

ტირება და 

კომუნიკა-

ცია

 ინკლუზიურობა ხარისხიანი ფიზიკური 

განათლების ერთ-ერთი მნიშვნელო-

ვანი საყრდენია. UNESCO გვთავაზობს 

სკოლაში ამ მიმართულების მონიტო-

რინგისთვის საჭირო მთავარ შეკითხ-

ვებს:

1.  არის თუ არა სასწავლო გეგმა ინკლუ-

ზიური?

2.   იძლევა თუ არა სასკოლო კურიკულუმი 

სამუშაო მეთოდების ცვალებადობის 

საშუალებას, შეესაბამება თუ არა გარე-

მოს, სადაც ხდება მისი დანერგვა?

3.   არის თუ არა ფიზიკური განათლება 

ყველა ბავშვზე მორგებული, დაცულია 

თუ არა მათი უფლებები, გათვალისწი-

ნებულია მათი მდგომარეობა სქესის 

ჩათვლით, არის თუ არა წახალისებული 

მოსწავლეთა მონაწილეობა?

4.   გათვალისწინებულია თუ არა სასწავ-

ლო გეგმაში კულტურულ იდენტობას-

თან დაკავშირებული საკითხები?

5.   არის თუ არა აღჭურვილობისა და რე-

სურსების გამოყენება შესაძლებელი და 

ხელმისწვდომია თუ არა ყველასთვის, 

მათ შორის, სპეციალური საგანმანათ-

ლებლო საჭიროებების მქონე მოსწავ-

ლეებისთვისა და გოგოებისთვის? გათ-

ვალისწინებულია თუ არა მოსწავლეთა 

უნარები და კულტურულ ასპექტები?

6.   არის თუ არა სწავლების მიდგომა დი-

ფერენცირებული ყველა მოსწავლის 

საჭიროებების დასაკმაყოფილებლად, 

გათვალისწინებულია თუ არა განსა-

კუთრებული მოთხოვნილებები, მათ 

შორის, განსხვავებული ფიზიკური შე-

საძლებლობების მქონე ადამიანები?

7.   არიან თუ არა მასწავლებლები, რომ-

ლებიც მხარს უჭერენ ინკლუზიური 

პრაქტიკის პოპულარიზაციას, ჩარ-

თულები არიან თუ არა უწყვეტ პრო-

ფესიულ განვითარებაში, სხვადასხვა 

სახის პროგრამებში? 

8.   არსებობს თუ არა სასკოლო მიდგომე-

ბი და პროგრამები, რომლებიც ხელს 

უწყობს მასწავლებლის პროფესიულ 

განვითარებას? 

 ინკლუზიურობის გარდა, UNESCO გვთა-

ვაზობს საორიენტაციო შეკითხვებს 

სასკოლო პოლიტიკისა და პრაქტიკის 

მონიტორინგისთვის:

1.  არსებობს თუ არა ფიზიკური განათ-

ლების მკაფიო სტრატეგია: ადრეულ 

ასაკში / დაწყებით/საბაზო / საშუალო 

საფეხურზე?

2.  უზრუნველყოფს თუ არა სტრატეგია იმას, 

რომ ფიზიკური განათლება სასკოლო 

სასწავლო გეგმის ძირითადი ნაწილი 

იყოს, რაც, თავის მხრივ, უზრუნველყოფს 

ყველა მოსწავლის ფიზიკური განათ-

ლების მიღების უფლებას და  ეფუძნება 

თანასწორობასა და ინკლუზიას? 

3.   არსებობს თუ არა მკაფიო აღქმა ფიზი-

კურ აქტივობას, ფიზიკურ განათლებასა 

და სპორტს შორის არსებულ განსხვავე-

ბებსა და მათ შორის კავშირებზე? 

4.   არის თუ არა შესაძლებლობა, დაინტე-

რესებული მხარეები ჩაერთონ პოლი-

ტიკისა და პრაქტიკის დონეზე, მათ შო-

რის, ახალგაზრდებისთვის და მოსწავ-

ლეებისთვის  ფიზიკური განათლების / 

სპორტის ინტეგრირებული პოლიტიკის 

ჩამოყალიბებაში?  

5.   არსებობს თუ არა მკაფიო კონსენსუსი 

და საერთო გაგება მათ შორის, ვინც გან-

საზღვრავს პოლიტიკასა და პრაქტიკას 

ფიზიკური განათლების პრიორიტეტებ-

თან დაკავშირებით?

6.   არის თუ არა ფიზიკური განათლების 

სტრატეგია მჭიდრო კავშირში სკოლის 

ჯანმრთელობის სტრატეგიასთან? აერ-

თიანებს თუ არა ეს მიდგომა უსაფრთხო 

სასკოლო გარემოს, ჯანსაღი კვებისა და 

ჯანდაცვის სერვისებს?

7.   არის თუ არა ადგილობრივად ხელმი-

საწვდომი პროფესიული განვითარების 

რაიმე ინტერვენცია ან სერვისი  მასწავ-

ლებლებისთვის, რომელიც გააძლი-

ერებს მათ პროფესიაში და  მორგებული 

იქნება იმ ბავშვების საჭიროებებს, რომ-

ლებთანაც მუშაობენ?

8.   ასახავს თუ არა სასწავლო გეგმის ში-

ნაარსი მოსწავლეთა საჭიროებებს, 

ინტერესებსა და მომავალს?

9.   არსებობს თუ არა მკაფიო, ადეკვატუ-

რად დაფინანსებული სტრუქტურები, 

რომლებიც უზრუნველყოფენ  სკოლებ-

სა და სპორტულ ორგანიზაციებს შორის 

თანამშრომლობას?

10.   შემუშავებულია თუ არა პროცედურები 

ხარისხიანი ფიზიკური განათლების 

უზრუნველყოფის მონიტორინგის, ხა-

რისხის უზრუნველყოფის მიზნით?

11.   კეთდება თუ არა უკუკავშირი სასწავლო 

გეგმის რეგულარული გადასინჯვის 

პროცესში ახალი ხედვების მისაღებად 

და ხდება თუ არა გარემოებების გათვა-

ლისწინება?

12.   იძლევა თუ არა ხარისხიანი ფიზიკური 

განათლება და მასში ჩართული პედა-

გოგები რეგულარული, ეფექტური შე-

ფასების საშუალებას? 

ზოგადად, ყველა სფერო  

უნდა ეფუძნებოდეს 

შეთანხმებულ, 

ჩამოყალიბებულ 

პრინციპებს, რომლებიც 

ასტიმულირებს სისტემის 

განვითარებასა და 

სხვადასხვა სექტორის 

ჩართულობას. ამგვარი 

კოორდინირებული 

და ინკლუზიური 

შესაძლებლობები 

ფიზიკურ განათლებაში  

ნიშნავს, რომ ყველა 

მოსწავლეს შეეძლება, 

მონაწილეობა მიიღოს 

პროცესში,  ასევე, 

განსაზღვრული იქნება 

ზოგადი პოლიტიკა 

ფიზიკური განათლებისა 

და სხვადასხვა საგნის 

ურთიერთმიმართების 

შესახებ. 

ფიზიკური განათლების უზრუნველყოფაში

სასწავლო პროგრამა, რომელიც ვი-

თარდება ეთიკური და პროფესიული თვალ -

საზრისით, არის  გამართული და ღირებუ-

ლებებისა და ქცევების აქცენტი გადატა-

ნილია სამართლიანობაზე, ინკლუზიაზე, 

ბუნებრივია, ვერ დაინერგება ამ პრინცი-

პების შესაბამისად მომზადებული მასწავ-

ლებლების გარეშე.

მასწავლებლებმა, კონკრეტული ინ-

ფორმაციის ფლობის გარდა, მკაფიოდ უნდა 

იცოდნენ  თავიანთი როლის შესახებ, ბავშ-

ვების დაცვისა და უსაფრთხოების თვალ-

საზრისით. მასწავლებლებს მუდმივად 

უნდა ჰქონდეთ შესაძლებლობა კვლევისა 

და საკუთარი შესაძლებლობების განვი-

თარების, რაც ხელს შეუწყობს პოზიტიური 

პროფესიული დამოკიდებულების განვითა-

რებას, შედეგად კი მივიღებთ წარმატებულ 

სასკოლო პრაქტიკას. ამ თვალსაზრისით, 

მნიშვნელოვანია მასწავლებლების ჩარ-

თულობა კვლევებში, რათა გაუმჯობესდეს 

სწავლა-სწავლების პროცესი. ასევე, მნიშვ-

ნელოვანია ცოდნის გავრცელება და გაზი-

არება პროფესიული ქსელების მეშვეობით. 

მსგავსი გარემოს შექმნაზე მუშაობისას, 

არ უნდა დაგვავიწყდეს, რომ დაბალან-

სებული და თანმიმდევრული სასწავლო 

პროგრამა განაპირობებს ცოდნის შეძენისა 

და გამოყენების შესაძლებლობას,  მთელი 

რიგი პედაგოგიკური და დიდაქტიკური 

პროცესების ჯაჭვს, როგორიცაა მართვის 

უნარი და სწავლების ტექნიკა,  სასწავლო 

ამოცანებისა და სწავლების სტილის დიფე-

რენცირება და ა.შ.

დასკვნის სახით და ხარისხიანი ფიზიკუ-

რი განათლების სასკოლო მიდგომების შე-

მუშავების წასახალისებლად, გთავაზობთ 

იმ ჩარჩო დოკუმენტების ჩამონათვალს, 

რომელსაც ეს კონცეფცია ეფუძნება: 

კონვენციები  ძირითადი ასპექტი, რომელიც შეესაბამება ხარისხიან ფიზიკურ განათლებას

კონვენცია განათლებაში  განათლებაზე ხელმისაწვდომობის უფლება

დისკრიმინაციის  და განათლების ხარისხი

შესახებ (1960) 

კონვენცია ქალთა მიმართ  განათლების სფეროში ქალთა დისკრიმინაციის

დისკრიმინაციის ყველა  აღმოფხვრა. ქალისა და მამაკაცის როლების

ფორმის აღმოფხვრის სტერეოტიპული კონცეფციის აღმოფხვრა, 

შესახებ (1979)  ერთობლივი განათლების წახალისება და 

  სწავლების მეთოდების ადაპტაცია.

კონვენცია ბავშვთა  უფასო და სავალდებულო დაწყებითი სწავლის

უფლებების შესახებ  უფლება ყოველგვარი დისკრიმინაციის გარეშე,

(1989) აქცენტი ბავშვის კეთილდღეობასა და განვითარებაზე.

კონვენცია შეზღუდული  უფასო და სავალდებულო დაწყებითი ან საბაზო-

შესაძლებლობების მქონე  საშუალო განათლებიდან შეზღუდული შესაძლებლობის

პირებისთვის (2006) საფუძველზე გამოთიშვის გამორიცხვა, ინკლუზიური 

  განათლების სისტემის უზრუნველყოფა ყველა დონეზე.

რეკომენდაციები  დისკრიმინაციის აღმოფხვრა განათლებაში.

განათლებაში დისკრიმინაციის  ზომების მიღება, რომლებიც მიმართულია

შესახებ (1960) თანასწორი შესაძლებლობების ხელშესაწყობად.

ადამიანის უფლებების  ყველას აქვს განათლების მიღების უფლება.

უნივერსალური 

დეკლარაცია (1948)  

მსოფლიო დეკლარაცია ყველა ადამიანს უნდა შეეძლოს, ისარგებლოს 

– განათლება ყველასთვის  განათლების მიღების შესაძლებლობით,

(1990) რომელიც შექმნილია მათი ძირითადი 

  სასწავლო საჭიროებების დასაკმაყოფილებლად.

დელის დეკლარაცია (1993) საბაზისო განათლების ხელმისაწვდომობის 

  უთანასწორობის აღმოფხვრა, რომელიც არის 

  დაკავშირებული სქესთან, ასაკთან, შემოსავალთან,

  ოჯახურ მდგომარეობასთან, კულტურასთან,   

  ეთნიკურ და ენობრივ განსხვავებებთან.

ბერლინის დეკლარაცია  I კომისია: სპორტზე წვდომა, როგორც

(2013) ფუნდამენტური უფლება ყველასათვის.

  II კომისია: ფიზიკურ განათლებაში ინვესტიციების  

  ხელშეწყობა და სპორტული პროგრამები.

იუნესკოს ქარტია  ძირითადი დებულებები ფიზიკური განათლებისა

ფიზიკური განათლება  და სპორტული განათლების შესახებ.

და სპორტი (1978)

მთავარი თემა

მასალა მომზადებულია 
Quality Physical Education – Guidelines for Policy-Makers (UNESCO, 2015) მიხედვით

ჩვენ ყველა ვთანხმდებით, რომ სკოლის 

მთავარი ფუნქცია საგანმანათლებლო 

შესაძლებლობების მიწოდებაა ბავშვე-

ბისთვის. აღნიშნული შესაძლებლობები 

სცილდება საკლასო ოთახში შესასწავლ 

აკადემიურ საგნებს და მოიცავს ჯანმრ-

თელობისა და განვითარებისათვის აუცი-

ლებელ ცხოვრებისეულ უნარ-ჩვევებს, მათ 

შორის, ფიზიკურ აქტივობასა და ფიზიკურ 

წიგნიერებას. ბუნებრივია, ბავშვებისა და 

მოზარდების ქცევაზე მრავალი ფაქტორი 

ახდენს ზეგავლენას, მათ შორის, ოჯახი, 

საზოგადოებრივი ორგანიზაციები, რელი-

გიური დაწესებულებები, მედია, ჯანდაცვის 

მიმწოდებლები და სამთავრობო ორგანო-

ები. სკოლა კი არის ის უმნიშვნელოვანესი 

გარემო, სადაც შესაძლებელია და აუცი-

ლებლია საზოგადოებრივ ჯანდაცვასთან 

ასოცირებული გამოწვევების მოგვარება 

და ფიზიკური აქტივობის ინტეგრირება 

ყველა იმ სივრცეში, სადაც ბავშვები ცხოვ-

რობენ, სწავლობენ და თამაშობენ.

იუნისეფის მონაცემებით, კვირის ნების-

მიერ დღეს, მთელ მსოფლიოში, დაახლო-

ებით, 1 მილიარდი ბავშვი მიდის სკოლაში. 

ბავშვები, სახლის გარდა, ყველაზე მეტ 

დროს სკოლაში ატარებენ, რაც ამ უკანასკ-

ნელს აქცევს იმ შესანიშნავ სივრცედ, სადაც 

შესაძლებელია ხარისხიანი ფიზიკური გა-

ნათლების შეთავაზება დიდი აუდიტორიის-

თვის. სკოლას, ასევე, შეუძლია პოზიტიური 

ფიზიკური აქტივობის შესახებ გზავნილების 

ფართო საზოგადოებისთვის მიწოდება, 

მათ შორის, მშობლებისა და მეურვეები-

სათვის. შედეგად, მოსახლეობა იღებს 

სწორ გზავნილებს ფიზიკური აქტივობის 

შესახებ, რაც უმნიშვნელოვანესია, რადგან 

ზეგავლენა, რასაც მშობლები და მასწავ-

ლებლები ბავშვის განვითარებაზე ახდენენ, 

არის საკმაოდ ძლიერი და ხშირად მოზარ-

დის ცხოვრების წესის განმსაზღვრელიც კი. 

შესაბამისად, სასკოლო გარემოს მართ-

ლაც რომ აქვს უნარი, მოახდინოს მრავალი 

დაავადების პრევენცია და მართვა ბავშვის 

სიცოცხლის უმთავრეს ეტაპებზე.

ბევრ ქვეყანაში სკოლა და სკოლის მას-

წავლებლები, როგორც წესი, ინფორმაციის 

უსაფრთხო და სანდო წყაროდ ითვლება. 

ბავშვები და მშობლები საჭირო რჩევებს 

სკოლისგან იღებენ, რაც, თავის მხრივ, 

სკოლას აძლევს შესაძლებლობას, უზრუნ-

ველყოს მტკიცებულებებზე დაფუძნებული 

ფიზიკური აქტივობის ხელშეწყობა. სკო-

ლას, ასევე, გააჩნია ძლიერი სათემო კავ-

საერთო სასკოლო მიდგომა 
ფიზიკური განათლების 
ხელშესაწყობად

ქეთევან ქობალია

სკოლა კი არის ის 

უმნიშვნელოვანესი 

გარემო, სადაც 

შესაძლებელია 

და აუცილებლია 

საზოგადოებრივ 

ჯანდაცვასთან 

ასოცირებული 

გამოწვევების მოგვარება 

და ფიზიკური აქტივობის 

ინტეგრირება ყველა 

იმ სივრცეში, სადაც 

ბავშვები ცხოვრობენ, 

სწავლობენ და 

თამაშობენ.

განათლების დოქტორი, ფიზიკური 

განათლების ექსპერტ-კონსულტანტი, 

მასწავლებელთა პროფესიული 

განვითარების ეროვნული ცენტრი

შირები, ხოლო ტერიტორიული განლაგება 

კი მას საშუალებას აძლევს, ეფექტურად 

გამოიყენოს საზოგადოებრივი რესურსები.

კვლევების თანახმად, აკადემიური 

წარმატების ერთ-ერთი აუცილებელი წინა-

პირობა ბავშვებისა და მოზარდების ჯანმრ-

თელობა და კეთილდღეობაა. მიუხედავად 

იმისა, რომ აღნიშნულის მიღწევის მექა-

ნიზმები საკმაოდ ბუნდოვანია, არსებობს 

მტკიცებულებები, რომ ფიზიკური აქტივობა 

უშუალოდ უკავშირდება გაუმჯობესებულ 

შემეცნებით ფუნქციებს, კონცენტრაციასა 

და ყურადღების დონეს, დამახსოვრებასა 

და დაგეგმვის უნარს; ეს ყველაფერი კი აუმ-

ჯობესებს სწავლის უნარებსა და აკადემიურ 

წარმატებას.

თუმცაღა, ერთი კონკრეტული ინტერ-

ვენცია, რომელიც შეძლებს ფიზიკური აქტი-

ვობის ოპტიმალური დონის უზრუნველყო-

ფას ყველა ბავშვისთვის ერთ რომელიმე 

სკოლაში, არ არსებობს. სკოლაში ფიზი-

კური განათლების მაქსიმალური დანერ-

გვისთვის ყველაზე ეფექტური გზა არის 

„საერთო სასკოლო მიდგომა“. ეს მიდგომა 

სცილდება კლასში სწავლა-სწავლების 

ფარგლებს. „საერთო სასკოლო მიდგომის“ 

თანახმად, სკოლის ყველა ასპექტი (ადმი-

ნისტრაციით, პედაგოგებითა და არაპედა-

გოგიური პერსონალით დაწყებული, მოს-

წავლეებით, მშობლებითა და აღმზრდელე-

ბით, ასევე, სკოლის ფიზიკური და სოცი-

ალური გარემოთი დამთავრებული) გავ-

ლენას ახდენს მოსწავლეთა ჯანმრთელო-

ბასა და კეთილდღეობაზე და სასწავლო 

პროცესი და ჯანმრთელობა ერთმანეთთან 

მჭიდროდ არის დაკავშირებული.

 „საერთო სასკოლო მიდგომა“ უფრო 

მეტად ძლიერდება შემდეგი ფაქტორე-

ბით:

 ეთოსი, რომელიც მხარს უჭერს და ეხ-

 მარება ფიზიკური აქტივობის პოპულა-

 რიზაციას მოსწავლეებში, ანუ ფიზიკური 

ნიჭით დაჯილდოებული თუ შეზღუდუ-

ლი ფიზიკური უნარების მქონე ბავშ-

ვებში, განურჩევლად მათი შესაძლებ-

ლობებისა, ასაკისა, სქესისა, რასისა, 

გენდერისა, რელიგიისა თუ ეთნიკური 

წარმომავლობისა;

 სკოლაში და მის ფარგლებს მიღმა ფი-

ზიკური აქტივობისადმი პოზიტიური და-

 მოკიდებულების ჩამოყალიბება და 

ჩართულობის შესაძლებლობების უზ-

რუნველყოფა;

 კონსულტაციები სასკოლო თემთან, ფი-

ზიკური აქტივობის დაგეგმვისას, ასევე, 

სასკოლო თემის გაძლიერება, რათა 

ისინი გახდნენ აქტიური მონაწილეები 

და არ დარჩნენ ფიზიკური განათლების 

პროგრამის პასიური მიმღებები;

 სასწავლო პროგრამის, ასევე, ემოცი-

ური, ფიზიკური და საგანმანათლებლო 

გარემოს უზრუნველყოფა, რომელიც 

ხელს უწყობს ფიზიკური აქტივობის 

ფასილიტაციას ყველა მოსწავლისა და 

პერსონალისათვის;

 ფიზიკური განათლების ღირებულე-

ბების გაძლიერება და მხარდაჭერა 

ნებისმიერ სასკოლო ასპექტში.

 ლიტერატურის მიმოხილვის შედეგად, 

ვლინდება მტკიცებულებებით გამყა-

რებული 6 მიმართულება, რომელსაც 

შეუძლია ფიზიკური აქტივობის ეფექ-

ტური ხელშეწყობა „საერთო სასკოლო 

მიდგომის“ გამოყენებისას:

1. ხარისხიანი ფიზიკური აღზრდა;

2. ფეხით სიარული სკოლაში და სკოლი-

დან სახლში;

3. აქტიური სასკოლო და სკოლის შემდ-

გომი პროგრამები; 

4. ფიზიკური აქტივობები არდადეგების, 

შესვენებისა და სხვა არასაგაკვეთილო 

დროს;

სკოლას, ასევე, 

გააჩნია ძლიერი 

სათემო კავშირები, 

ხოლო ტერიტორიული 

განლაგება კი მას 

საშუალებას აძლევს, 

ეფექტურად გამოიყენოს 

საზოგადოებრივი 

რესურსები.

მთავარი თემა

5. ფიზიკური აქტივობის ჩართვა გაკვეთი-

ლებში;

6. ინკლუზიური ფიზიკური აქტივობები 

სპეცალური საჭიროებების მქონე პირ-

თათვის.

ფიზიკური განათლების დანერგვისას, 

მაქსიმალური შედეგის მისაღებად, რეკო-

მენდებულია, რომ სკოლებმა განახორ-

ციელონ მრავალკომპონენტიანი ინტერ-

ვენციები (მაგალითად, დანერგონ ისეთი 

აქტივობები, რომლებიც მტკიცებულებებზე 

დამყარებული 6 მიმართულებიდან, მი-

ნიმუმ, 2-ს მაინც მოიცავს). ოპტიმალური, 

მრავალკომპონენტიანი ინტერვენციები 

გულისხმობს, ასევე, სტრატეგიებს, რომ-

ლებიც უკავშირდება კურიკულუმს, ემო-

ციურ, ფიზიკურ და სასწავლო გარემოს. ეს 

ყოველივე კი, ასევე, ეხმიანება „საერთო 

სასკოლო მიდგომის“ კონცეფციას და უზ-

რუნველყოფს ფიზიკური აქტივობის კოორ-

დინირებულ ხელშეწყობას მთელი სასკო-

ლო დღის განმავლობაში, ისევე როგორც 

გაკვეთილების შემდეგ. 

 მნიშვნელოვანია შემდეგი რამდენიმე 

პრინციპის გათვალისწინება:

 ფიზიკური განათლება უნდა იყოს დაფა-

სებული სკოლაში და არ უნდა მოხდეს 

მისი ჩანაცვლება სხვა საგნებით, კურ-

სებით ან აქტივობებით;

 სკოლამ უნდა უზრუნველყოს ხარისხი-

ანი ფიზიკური განათლების მიწოდება, 

ოფიციალური კურიკულუმის ძირითადი 

ნაწილის სახით;

 მოსწავლეთა მოსწრება უნდა შეფასდეს 

პერსონალური შედეგებისა და ძალისხ-

მევების გათვალისწინებით, და არა სხვა 

ბავშვებთან შედარებით.

გასათვალისწინებელია ისიც, რომ მხარ-

დამჭერი სასკოლო პოლიტიკა წარმოად-

გენს „საერთო სასკოლო მიდგომის“ გან-

ხორციელების საფუძველს სკოლაში ფიზი-

კური განათლების ხელშესაწყობად. იმპ-

ლემენტაციის ძირითადი ეტაპების დაცვა 

გვეხმარება ფიზიკური განათლების პოლი-

ტიკის დაგეგმვაში, განხორციელებასა და 

შეფასებაში. აღნიშნული პოლიტიკა შეიძ-

ლება განხორციელდეს რაიონის, რამდე-

ნიმე საგანმანათლებლო დაწესებულების 

ან ერთი სკოლის დონეზე, ხოლო ეტაპები 

კი შეიცვალოს და ადაპტირდეს სხვადასხვა 

კონტექსტის, რესურსებისა და მოთხოვნე-

ბის შესაბამისად.

 

ეტაპი 1: მომზადება

 ეს ეტაპი მოიცავს „საერთო სასკოლო 

მიდგომაზე“ დაფუძნებული პროცესის 

გაძლიერებისთვისა და პოლიტიკის 

განხორციელების დაწყებისთვის სა-

ჭირო მოსამზადებელ სამუშაოს. აღ-

ნიშნულ ეტაპზე განსახორციელებელი 

ღონისძიებები შესაძლოა მოიცავდეს 

შემდეგს:

 არსებული მდგომარეობის შეფასება. 

შეისწავლეთ სკოლის მიმდინარე ფი-

ზიკური აქტივობების ვარიანტები და, 

ასევე, უკვე არსებული ფიზიკური აქტი-

ვობის მხარდამჭერი და ხელშემწყობი 

ფაქტორები;

 განსაზღვრეთ, თუ რა სახის რესურსები 

შეიძლება გახდეს საჭირო (ადამიანუ-

რი, ფინანსური, ტექნიკური) ფიზიკუ-

რი განათლების ხელშესაწყობად. ეს 

სამომავლოდ განაპირობებს სკოლის 

უნარს, დაგეგმოს და განახორციელოს 

ცვლილებები, ასევე, გამოკვეთოს, თუ 

სად შეიძლება გახდეს  საჭირო დამა-

ტებითი რესურსების მოძიება; 

 შეიმუშავეთ შეფასების გეგმა, საკვანძო 

ამოცანების მითითებით;

 შექმენით სკოლის ფიზიკური აქტივობის 

სამუშაო ჯგუფი, რათა მოხდეს აქტივო-

ბების კოორდინირებული და ეფექტური 

ფიზიკური აქტივობა 

უშუალოდ უკავშირდება 

გაუმჯობესებულ 

შემეცნებით ფუნქციებს, 

კონცენტრაციასა და 

ყურადღების დონეს, 

დამახსოვრებასა და 

დაგეგმვის უნარს; 

ეს ყველაფერი კი 

აუმჯობესებს სწავლის 

უნარებსა და აკადემიურ 

წარმატებას.



21#2, 2023

განხორციელება მთელ სკოლაში:

 ჯგუფის წევრები შეიძლება იყვნენ 

არსებული სტრუქტურის ქვეჯგუფი, 

მაგალითად, სამეურვეო საბჭო;

 სამუშაო ჯგუფს შესაძლოა დაევა-

ლოს სკოლის ფიზიკური აქტივობის 

პოლიტიკის შემუშავების პროცესის 

ხელმძღვანელობა და ფიზიკური აქ-

 ტივობის უზრუნველყოფისა და და-

 ფინანსების მიმოხილვა; გათვალის-

 წინებული შესაძლებლობების დი-

აპაზონის გაფართოება და ნებისმი-

ერი ცვლილების შედეგების მონი-

ტორინგი და შეფასება.

ეტაპი 2: სამოქმედო გეგმა

 ეს ეტაპი მოიცავს შემდეგ საქმიანობებს:

 ფიზიკური აქტივობის სამუშაო ჯგუფში 

შემავალ, ძირითად, დაინტერესებულ 

მხარეებთან თანამშრომლობით, გან-

საზღვრეთ და შეთანხმდით,  მტკიცებუ-

 ლებებზე დაფუძნებული რომელი ინ-

ტერვენციიის განხორციელება იქნება 

მიზანშეწონილი მოცემულ დროს. გამო-

იყენეთ „სკოლის ფიზიკური აქტივობის 

შეფასების“ შედეგები;

 შეიმუშავეთ სამოქმედო გეგმა: ასახეთ 

მასში ნებისმიერი შემოთავაზებული 

ღონისძიების მნიშვნელობა, ხარჯები, 

საჭირო დრო და მიზანშეწონილობა;

 სასურველია, რომ სკოლა კონცენტ-

რირდეს სამ ძირითად სამოქმედო მი-

 მართულებაზე და, ამავე დროს, გააც-

ნობიეროს მოკლევადიანი, საშუალო 

და გრძელვადიანი მიზნების აუცი-

ლებლობა, ასევე, ის, რომ წარმატების 

გასაღები არის ეფექტური იმპლემენ-

ტაცია.

მთავარი თემა

ეტაპი 3: ფიზიკური განათლების სასკოლო პოლიტიკის 

შემუშავება

ფიზიკური განათლების ხელშეწყობისთ-

ვის „საერთო სასკოლო მიდგომის“ საფუძ-

ველს წარმოადგენს სასკოლო პოლიტიკა 

ფიზიკური განათლების შესახებ – ანუ წერი-

ლობითი კონცეფცია, რომლის თანახმადაც 

უნდა განხორციელდეს სკოლაში ფიზიკური 

განათლების დანერგვა, დამტკიცება, შეფა-

სება და გაუმჯობესება, სტრატეგიული და 

კოორდინირებული ფორმით. 

 დარწმუნდით, რომ ხარისხიან ფიზი-

კურ განათლებასთან დაკავშირებული 

ნებისმიერი პოლიტიკა და პრაქტიკა, 

აქტიური სიარული სკოლაში და სკო-

ლიდან სახლში, ფიზიკური აქტივობა 

შესვენების/დასვენების დროს, აქტიური 

საკლასო ოთახი, აქტიურობა სკოლამ-

დე და სკოლის შემდგომ, ფიზიკური აქ-

ტივობა სპეციალური საჭიროების მქონე 

პირთათვის შეესაბამება რეგიონულ და/ 

ან ეროვნულ რეგულაციებს;

 რეგულარულად ან ყოველკვირეულად 

უზრუნველყავით დაგეგმილი და თან-

მიმდევრული ფიზიკური აქტივობების 

პროგრამის შეთავსება ფიზიკური აღზ-

რდის ცხრილთან,  მთელი სასწავლო 

წლის განმავლობაში;

 ასახეთ პოლიტიკაში სასკოლო თემის 

ხედვა სკოლის შიგნით და სკოლის ფარგ-

 ლებს გარეთ ფიზიკური აღზრდის შე-

სახებ, ასევე, ფიზიკურ აქტივობასთან 

დაკავშირებული სკოლის მიზნები, ამო-

ცანები და ღონისძიებები;

 აცნობეთ საზოგადოებას, თუ როგორ 

აპირებს სკოლა, განავითაროს თანმიმ-

დევრული მიდგომა ფიზიკური აქტივო-

ბის ხელშეწყობის მიმართ;

 თუკი შესაძლებელია, სასკოლო პო-

ლიტიკაში მაქსიმალურად უნდა იქნეს 

ჩართული სკოლაში და/ან თემში არ-

სებული სტრუქტურები და რესურსები, 

ხოლო ფიზიკური აქტივობის ყველა 

მიმართულება დაინერგოს მთელი სას-

 კოლო დღის განმავლობაში, მათ შო-

რის, აქტიური სიარული და შესვენება;

 სასკოლო პოლიტიკის შემუშავება და 

განხორციელება უნდა ითვალისწინებ-

დეს კულტურულ წარმომავლობას, 

სქესს, ეთნიკურ უმცირესობებს, ქვეყნის 

იურისდიქციულ და სამართლებრივ 

სტრუქტურას;

 სასკოლო პოლიტიკა უნდა ითვალის-

წინებდეს არსებული ფიზიკური აღზ-

რდის კურიკულუმების რეგულარულ 

გადახედვას;

 სასკოლო პოლიტიკა უნდა ეცნობოს 

ყველა დაინტერესებულ მხარეს;

 მდგრადობისათვის, მონიტორინგი და 

შეფასება უნდა იქნეს გათვალისწინებუ-

ლი სასკოლო პოლიტიკის შემუშავებისა 

და განხორციელების პროცესში, რათა 

უზრუნველყოფილი იყოს მიზნების გან-

ხორციელება გეგმების შესაბამისად.

ეტაპი 4: დამხმარე სტრუქტურების მომზადება 

ან განახლება

 სკოლის სოციალური და ფიზიკური გა-

რემო მნიშვნელოვნად განაპირობებს 

ბავშვებისა და მოზარდების ჩართუ-

ლობას ფიზიკურ აქტივობაში. ფიზიკური 

განათლების პოლიტიკის დამტკიცების 

შემდეგ, სკოლას, შესაძლოა, დასჭირ-

დეს დამხმარე სტრუქტურების განახ-

ლება ან მომზადება:

 დაიწყეთ პროცესი მცირე ცვლილებე-

ბით, რომლებიც მარტივად შეიძლება 

განხორციელდეს მინიმალური დანა-

ხარჯებით, მაგ. გახადეთ არსებული 

ინვენტარი ხელმისაწვდომი მოსწავლე-

ებისათვის, იმავდროულად, დაგეგმეთ 

სკოლაში ფიზიკური 

განათლების 

მაქსიმალური 

დანერგვისთვის 

ყველაზე ეფექტური 

გზა არის „საერთო 

სასკოლო მიდგომა“. 

ეს მიდგომა სცილდება 

კლასში სწავლა-

სწავლების ფარგლებს. 

„საერთო სასკოლო 

მიდგომის“ თანახმად, 

სკოლის ყველა ასპექტი 

(ადმინისტრაციით, 

პედაგოგებითა და 

არაპედაგოგიური 

პერსონალით დაწყებული, 

მოსწავლეებით, 

მშობლებითა და 

აღმზრდელებით, ასევე, 

სკოლის ფიზიკური და 

სოციალური გარემოთი 

დამთავრებული) 

გავლენას ახდენს 

მოსწავლეთა 

ჯანმრთელობასა და 

კეთილდღეობაზე და 

სასწავლო პროცესი 

და ჯანმრთელობა 

ერთმანეთთან მჭიდროდ 

არის დაკავშირებული.

უფრო ფართომასშტაბიანი განახლება, 

რასაც შესაძლოა მნიშვნელოვანი რე-

სურსები დასჭირდეს;

 ერთი მიმართულებით განხორციელე-

ბული ცვლილებები სარგებელს მოუტანს 

მეორეს: მაგალითად, არაფიქსირებუ-

ლი, ფერადი, გამძლე და უსაფრთხო 

აღჭურვილობა, როგორიცაა ბურთი, 

ლახტი და ჰულაჰუპი, ასევე, დაფიქსირე-

ბული აღჭურვილობა, როგორიცაა ფეხ-

ბურთის კარი, კალათბურთის ფარი და 

სათამაშო მოედნის ნიშნები, განეკუთვ-

ნება „ფიზიკური აქტივობა შესვენების/

დასვენების დროის“ მიმართულებას, 

თუმცა ასევე შეიძლება გამოყენებულ 

იქნეს სასკოლო და სკოლის შემდგომი 

ფიზიკური აღზრდისა და ფიზიკური აქ-

ტივობის მიმართულებებშიც.

ეტაპი 5: პერსონალის მომზადება

 აღჭურვეთ პერსონალი შესაბამისი უნა-

რებითა და კომპეტენციებით, რათა მათ 

უზრუნველყონ ხარისხიანი ფიზიკური 

განათლებისა და პოზიტიური გამოცდი-

 ლების მიწოდება უფრო მეტი თავდა-

ჯერებულობით, რაც, საბოლოო ჯამში, 

გააუმჯობესებს ბავშვებისა და მოზარ-

დების ჩართულობას;

 უზრუნველყავით გადამზადება, განსა-

კუთრებით, არასპეციალისტი პედაგო-

გებისათვის, მათ შორის, ტრენინგები 

მათთვის, ვინც მუშაობს შეზღუდული 

შესაძლებლობის მქონე მოსწავლეებ-

თან სასკოლო გარემოში;

 შეიმუშავეთ და/ან გააუმჯობესეთ სატ-

რენინგო კურსი მომავალი პედაგოგი-

ური პერსონალისათვის;

 წაახალისეთ მასწავლებლები, რათა 

მათ ერთმანეთს გაუზიარონ გამოცდი-

 ლი და უკვე დატესტილი იდეები და 

სტრატეგიები ფიზიკური აქტივობის საკ-

 ლასო გარემოში ინტეგრირების ხელ-

შესაწყობად;

 თუკი გყავთ ახალბედა მასწავლებლები, 

წაახალისეთ ისინი, რომ გაკვეთილის 

დაწყებამდე მოსწავლეებს შესთავაზონ 

მარტივი მოძრაობითი შესვენებები, მა-

 გალითად, გაწელვების სახით, სანამ 

შეუდგებიან აკადემიური ცნებების ინ-

ტეგრირებას საგაკვეთილო აქტივობებ-

ში (მაგ. მანძილის გაზომვა, რა დროსაც 

მოსწავლეები ფეხით გადაადგილდე-

ბიან საკლასო ოთახში ან ეზოში სუფთა 

ჰაერზე).

ეტაპი 6: მონიტორინგი და შეფასება

 მონიტორინგი და შეფასება მუდმივად 

უნდა იქნეს გათვალისწინებული პოლი-

ტიკის შემუშავებისა და განხორციელე-

ბის პროცესში, რათა უზრუნველყოფილ 

იქნეს დაგეგმილი ღონისძიებების გან-

ხორციელება. ეს ხელს შეუწყობს ანგა-

რიშვალდებულების ჩამოყალიბებას და 

გააუმჯობესებს სწავლა-განვითარების 

პროცესს;

 სკოლის ფიზიკური აქტივობის პოლიტი-

კა უნდა განახლდეს ახალი მიგნებების 

მიღებისთანავე. 

მთავარი თემა

სპორტული განათლება არის სასკოლო 

პროგრამისა და სწავლების მოდელი, რომ-

ლის მიზანია გოგონებისთვისა და ბიჭების-

თვის ავთენტური, მდიდარი, შემეცნებითი 

ფიზიკური / სპორტული გამოცდილების მი-

წოდება სასკოლო ფიზიკური აღზრდის 

კონტექსტში (Siedentop, 1994). სპორტული 

განათლება ძალიან მნიშვნელოვანია სას-

კოლო კურიკულუმისთვის. ეს ნიშნავს, რომ 

შეუძლებელია მისი მარტივად და სპონტა-

ნურად ჩასმა მცირე აქტივობებში ან მრავა-

ლაქტივობიან პროგრამაში. გასათვალის-

წინებელია, რომ სპორტულ განათლებას 

აქვს უზარმაზარი საგანმანათლებლო მნიშ-

ვნელობა და მისი მიზნები საუკეთესოდ მი-

იღწევა პირდაპირი სწავლების, მცირე ჯგუ-

ფური / თანამშრომლობითი აქტივობებისა 

და თანატოლებთან ერთად სწავლის კომ-

ბინირებით, და არა დირექტიულ, ინტენ-

სიურ ვარჯიშზე ორიენტირებული მიდგო-

მით. 

ამ სტატიაში ჩვენ ყურადღებას გავამახ-

ვილებთ, უშუალოდ, სპორტულ განათლე-

ბაზე, რომელსაც აუცილებელია, რომ ორ-

განიზებული და სისტემური სახე ჰქონდეს 

სკოლაში.

ძირითადი მახასიათებლები

სპორტული განათლება მოიცავს 6 საკ-

ვანძო მახასიათებელს, რომელიც დამოკი-

დებულია იმაზე, თუ როგორ ხორციელდება 

აქტივობები სათემო თუ სკოლათაშორის 

კონტექსტში (მახასიათებლები ყალიბდება 

აქტივობების ავთენტურობის მიხედვით, 

ფართო კულტურულ კონტექსტში). ზემოთ 

აღნიშნული მახასიათებლებია: სეზონი, მი-

კუთვნებულობა, ოფიციალური ასპარეზო-

ბა, კულმინაციური ღონისძიება, შედეგების 

პროტოკოლირება და საზეიმო აღნიშვნა.

სეზონი. ერთი ამგვარი ეტაპი / დრო-

ითი შუალედი სპორტულ განათლე-

ბაში ხშირად ორჯერ ან სამჯერ უფ-

რო მეტ დროს მოითხოვს, ვიდრე ტი-

პური ფიზიკური აღზრდის აქტივო-

ბისთვის გამოყოფილი დრო. სიღ-

რმისეულად გავლილი რამდენიმე 

აქტივობა უკეთეს საგანმანათლებ-

ლო შედეგებს იძლევა, ვიდრე ის, 

რაც ზედაპირულად სრულდება მრა-

ვალაქტივობიანი, ხანმოკლე დრო-

ითი შუალედის ფარგლებში.

რა არის და რას მოიცავს 
სპორტული განათლება?

სპორტულ განათლებას 

აქვს უზარმაზარი 

საგანმანათლებლო 

მნიშვნელობა 

და მისი მიზნები 

საუკეთესოდ მიიღწევა 

პირდაპირი სწავლების, 

მცირე ჯგუფური / 

თანამშრომლობითი 

აქტივობებისა და 

თანატოლებთან ერთად 

სწავლის კომბინირებით, 

და არა დირექტიულ, 

ინტენსიურ ვარჯიშზე 

ორიენტირებული 

მიდგომით. 

თეონა სილაგაძე
დემოკრატიული კულტურისა და ადამიანის 

უფლებების სწავლების ხელშეწყობის 

პროგრამის  კოორდინარტორი, 

მასწავლებელთა პროფესიული 

განვითარების ეროვნული ცენტრი

მთავარი თემა

მიკუთვნებულობა. სპორტული სე-

ზონის დასაწყისში მოსწავლეები ერ-

თიანდებიან გუნდებში და ინარჩუნე-

ბენ გუნდისადმი მიკუთვნებულობის 

გრძნობას მთელი სეზონის განმავ-

ლობაში. მოსწავლეები გუნდურად 

ადგენენ გეგმებს, ვარჯიშობენ და 

ეჯიბრებიან ერთმანეთს. ეს მახასი-

ათებელი ემყარება მტკიცებულებას, 

რომლის თანახმად, ბევრი სოცი-

ალური ღირებულება ყალიბდება 

სპორტული გამოცდილების საფუძ-

ველზე. ასევე, პოზიტიურ სპორტულ 

გამოცდილებასთან ასოცირებული 

პიროვნული ზრდა ხშირად მჭიდ-

როდ უკავშირდება ჯგუფთან მიკუთ-

ვნებულობის შეგრძნებას.

ოფიციალური ასპარეზობა. სპორ-

ტული სეზონი, როგორც წესი, ოფი-

ციალური შეჯიბრებების განრიგით

განისაზღვრება, რომელშიც, ასევე, 

შედის მოსამზადებელი პერიოდებიც. 

მიკუთვნებულობისა და ოფიციალუ-

რი ასპარეზობის მახასიათებლების 

გაერთიანება იძლევა გეგმებისა და 

მიზნების დასახვის შესაძლებლო-

ბას, რაც მოსწავლეებს საშუალებას 

აძლევს, დაისახონ მნიშვნელოვანი 

მიზნები და მიაღწიონ ჭეშმარიტად 

ღირებულ შედეგებს.

კულმინაციური ღონისძიება. სპორ-

ტი გულისხმობს იმის გარკვევას, თუ 

ვინ არის საუკეთესო ამა თუ იმ სე-

ზონზე, ასევე, მოიაზრებს სხვა მონაწი-

ლეებისათვის საკუთარი პროგრესის 

გააზრების შესაძლებლობასაც. კულ-

მინაციური ღონისძიება (ფინალური 

ასპარეზობა სარბენ ბილიკზე თუ 

მინდორზე, ჩემპიონატი ფრენბურთში 

და ა.შ.) იძლევა უდიდესი მიღწევების 

აღიარებისა და საზეიმო აღნიშვნის 

შესაძლებლობას, რაც თამაშებისა და 

სპორტის მნიშვნელოვანი დამახასი-

ათებელი კომპონენტია (Siedentop, 

1981, 1994).

შედეგების პროტოკოლირება. მიღ-

წეული შედეგები (კარისკენ დარტყ-

მული ბურთები, დაგროვილი ქულე-

ბი, ტაიმები, ბლოკები, წართმეული 

პასები, გადაცემები და ა.შ.) ერთგ-

ვარი უკუკავშირია ინდივიდუალური 

მოთამაშეებისა და ჯგუფებისათვის. 

შედეგები გვეხმარება, განვსაზღვ-

როთ სტანდარტი და დავსახოთ მიზ-

ნები (ბურთის დაკარგვის შემთხვე-

ვების შემცირება, რბოლაში დროის 

გაუმჯობესება, წრიული შეჯიბრების 

დროს საუკეთესო შედეგების ჩვე-

ნება). შედეგების აღრიცხვა, ასევე, 

გვეხმარება ადგილობრივი სპორ-

ტული ტრადიციების ჩამოყალიბება-

ში (მე-6 კლასის რეკორდი სიგრძეზე 

ხტომაში, მე-9 კლასის გუნდური რე-

კორდი კალათბურთის ერთ მატჩში).

საზეიმო აღნიშვნა. სპორტული ას-

პარეზობა დღესასწაულია, იქნება 

ეს ოლიმპიურ თამაშებთან დაკავ-

შირებული უდიდესი ფესტივალები 

თუ პარასკევ საღამოს გამართული 

სასკოლო საფეხბურთო ფესტივალი 

ან ბავშვთა ფეხბურთის ოჯახური 

ფესტივალი. სპორტული განათლე-

ბის ფარგლებში, მასწავლებლები 

და მოსწავლეები მუშაობენ ერთად, 

რათა შექმნან განგრძობადი დღე-

სასწაული, სადაც საზეიმოდ აღინიშ-

ნება გაუმჯობესებული შედეგები, ძა-

ლისხმევები და სამართლიანი თა-

მაში (პოსტერებით, გუნდების ფერე-

ბით, მოთამაშეების წარდგენებით, და-

ჯილდოების ცერემონიებით, ვიდეო-

გადაღებით და ა.შ.).

 სპორტული განათლება 

სულაც არ ნიშნავს 

ინსტიტუციონალიზებული 

სპორტის პირდაპირი 

სახით სიმულირებას. 

სპორტულ განათლებას 

ახასიათებს 3 

განმასხვავებელი 

ფაქტორი: მონაწილეობის 

წესები, განვითარების 

შესატყვისი შეჯიბრება 

და მრავალფეროვანი 

როლები. იმის 

მიუხედავად, რომ 

საგანმანათლებლო 

გარემოს მიზნები 

შესაძლოა იცვლებოდეს, 

სპორტული განათლება 

მაინც რჩება ავთენტურ 

გამოცდილებად.

უნდა აღინიშნოს, რომ არცერთი ზემოთ 

აღნიშნული მახასიათებელი, როგორც წე-

სი, თავისთავად არ ახასიათებს ფიზიკურ 

აღზრდას. ფიზიკური აღზრდა კურიკუ-

ლუმში ყველაზე ხშირად წარმოდგენილია 

მრავალი მცირე აქტივობის სახით, ხოლო 

სასწავლო სივრცეში შესვლამდე, მოსწავ-

ლეებმა ხშირად არც კი იციან, თუ რა მოხ-

დება გაკვეთილზე. ამასთან, გაკვეთილის 

განმავლობაში გუნდების წევრობა ხშირად 

იცვლება, ხოლო მიღებული გამოცდილე-

ბის სრულყოფას დღესასწაულიც აკლია.

გარდა ამისა, სპორტული განათლება 

სულაც არ ნიშნავს ინსტიტუციონალიზებუ-

ლი სპორტის პირდაპირი სახით სიმული-

რებას. სპორტულ განათლებას ახასიათებს 

3 განმასხვავებელი ფაქტორი: მონაწილე-

ობის წესები, განვითარების შესატყვისი 

შეჯიბრება და მრავალფეროვანი როლები. 

იმის მიუხედავად, რომ საგანმანათლებლო 

გარემოს მიზნები შესაძლოა იცვლებოდეს, 

სპორტული განათლება მაინც რჩება ავ-

თენტურ გამოცდილებად.

მონაწილეობის წესები. ხარისხიან სპორტულ 

განათლებაში ჩართულია ყველა მოსწავ-

ლე, სხვადასხვა დროის მონაკვეთში. ეს 

ფაქტორი განსაზღვრავს გუნდების სი-

დიდეს (სტანდარტულად იქმნება მცირე 

გუნდები), ასპარეზობის წესებს (ელიმინა-

ციის არმქონე ფორმატი), კულმინაციურ 

ღონისძიებას (მონაწილეობს ყველა მოთა-

მაშე/გუნდი), თამაშის დროსა და პოზიციურ 

თამაშს (ყველა მოსწავლე თამაშობს თა-

ნაბრად და აქვს თანაბარი შესაძლებლობა, 

შეისწავლოს პოზიციური თამაშის წესები).

განვითარების შესატყვისი შეჯიბრება. სპორტულ 

განათლებაში გამოყენებული სპორტული 

ფორმები შეესაბამება მოსწავლეთა ფიზი-

კური განვითარების შესაძლებლობებს. არ 

გამოიყენება ზრდასრულთათვის განკუთვ-

ნილი თამაშების ფორმები. როგორც წესი, 

შეთავაზებულია მცირე ზომის თამაშები, 

მოდიფიცირებული წესებით, სივრცითა და 

აღჭურვილობით. მიუხედავად იმისა, რომ 

ბრძოლის ჟინი და სამართლიანი თამაში  

ცალსახად მნიშვნელოვანია, სპორტული 

განათლების დომინანტურ „ეთიკას“ მაინც 

წარმოადგენს სამართლიანი მონაწილე-

ობა და ინდივიდუალური და გუნდური 

შედეგების გაუმჯობესება.

ეს მოდელებია: 

საორგანიზაციო 

პროცედურები, მორიგე 

გუნდები, თანატოლებთან 

ერთად სწავლა, 

ერთობლივი დაგეგმვა 

და კონფლიქტების 

მოგვარების 

წარმატებული 

მექანიზმები. 

მრავალფეროვანი როლები. ხარისხიანი სპორ-

ტული განათლების ფარგლებში, მოსწავ-

ლეები ირგებენ სხვადასხვა როლს, ხოლო 

სპორტში (და, როგორც წესი, ფიზიკური 

აღზრდის სტანდარტულ გაკვეთილებზეც) 

ისინი მხოლოდ შემსრულებლის როლს ას-

რულებენ.  ხარისხიან სპორტულ განათლე-

ბაში, მაგალთად, ყველა მოსწავლე ეცნობა 

შემსრულებლის, მსაჯისა და ბომბარდირის 

როლებს ყველა სპორტის სახეობის შესა-

ხებ. დანარჩენი როლები, როგორებიცაა 

მწვრთნელი, მენეჯერი, ტრენერი, სტატის-

ტიკოსი, საზოგადოებასთან ურთიერთობის 

მენეჯერი და სპორტული საბჭოს წევრი, 

იცვლება სეზონებისა და სპორტის სახეობე-

ბის შესაბამისად. როდესაც მოსწავლეები 

ზემოთ აღნიშნულ როლებს პასუხისმგებ-

ლობით ასრულებენ, მიიღწევა რამდენიმე 

მნიშვნელოვანი შედეგი. როდესაც მოს-

წავლეები ითავისებენ როლებს და უფრო 

მეტი პასუხისმგებლობით ეკიდებიან საკუ-

თარ სპორტულ გამოცდილებას, ამ დროს 

მცირდება მასწავლებლის მენეჯერული და 

„ქცევის  მომწესრიგებლის“ როლი. ამასთა-

ნავე, მოსწავლეები იძენენ ცოდნას და ივი-

თარებენ მიდგომებს, რაც უზრუნველყოფს 

მათ ინფორმირებულობას ზრდასრულთა 

სპორტული კულტურის შესახებ.

სწავლების მახასიათებლები

სპორტული განათლების წარმატებით 

განხორციელებას განაპირობებს რამდე-

ნიმე პედაგოგიური ასპექტი. მართალია, 

აღნიშნული მოდელი არ მოითხოვს სწავ-

ლების მაინცდამაინც რომელიმე კონკ-

რეტული მეთოდის გამოყენებას ყველა 

დონეზე ყველა მასწავლებლის მიერ და 

ყველა სპორტის სახეობისთვის, თუმცა 

მტკიცებულებები (Carlson, 1995; Grant, 1992;

Hastie, 1996; Siedentop, 1994) გვიჩვენებს, 

რომ არსებობს მსგავსება წარმატებულ 

მოდელებს შორის. ეს მოდელებია: საორ-

განიზაციო პროცედურები, მორიგე გუნ-

დები, თანატოლებთან ერთად სწავლა, 

ერთობლივი დაგეგმვა და კონფლიქტების 

მოგვარების წარმატებული მექანიზმები. 

საორგანიზაციო პროცედურები. საგანმანათლებ-

ლო მოდელის, საგნისა თუ საფეხურის 

მიუხედავად, მასწავლებლები გულდასმით 

ასწავლიან მოსწავლეებს და აძლევენ მათ

საკმარის დროს, რომ პრაქტიკაში გამოს-

ცადონ საორგანიზაციო პროცედურები 

(Siedentop, 1991). საორგანიზაციო პროცე-

დურები, რომლებიც ძალზე მნიშვნელოვა-

ნია სპორტული განათლების წარმატებით 

განხორციელებისათვის, მოიცავს საშინაო 

სივრცეების გამოყენებას გუნდებისთვის; 

გუნდში შესვლამდე გასავლელ პროცედუ-

რებს, რაც ხშირად გულისხმობს გუნდური 

უნარების გავარჯიშებას „სახლში მოწ-

ყობილ კორტზე“ ან „საშინაო მოედანზე“; 

რეგლამენტირებულ შეჯიბრებას, რომე-

ლიც იწყება და სრულდება სასტვენის ხმის 

შესაბამისად; რეგლამენტირებულ გადასვ-

ლებს ასპარეზობებს შორის, მონაწილე-

ების, მსაჯებისა და ანგარიშის მთვლელების 

გადაწყობის მიზნით (როგორც წესი, ამ და-

ვალებას ასრულებენ გუნდის მენეჯერები 

ან მწვრთნელები); და პროცედურას, რო-

დესაც ანგარიშის მთვლელები ჩანაწერებს 

გადასცემენ მწვრთნელებს ან სტატისტიკო-

სებს, რომლებიც აგროვებენ ამ მონაცემებს 

და ამზადებენ განახლებულ ჩანაწერებს 

შემდეგი აქტივობისთვის.

მორიგე გუნდები. სპორტული განათლების 

ბევრი წარმატებული მოდელი მოიცავს „მო-

რიგე გუნდების“ კონცეფციას. ჩვეულებრივი 

ზომის კლასი, რომელშიც ირიცხება 24-დან 

32-მდე მოსწავლე, იყოფა 3 გუნდად. ნების-

მიერი გეგმიური შეჯიბრების დროს, ასპარე-

ზობს ორი გუნდი, ხოლო მესამე გუნდის წევ-

რები ასრულებენ მსაჯებისა და ანგარიშის 

მთვლელების ფუნქციას. მაგალითად, სამი 

სამის წინააღმდეგ ფრენბურთის მატჩში, 

თითოეულ გუნდს შეიძლება ჰყავდეს სამი 

სამკაციანი გუნდი. მატჩი გრძელდება, საშუ-

ალოდ, 8-10 წუთი. მაგალითად, როდესაც ა 

გუნდი ეჯიბრება ბ გუნდს, გ გუნდის წევრები 

მსაჯობენ და იწერენ მოედანზე დაფიქსი-

რებულ ანგარიშებს. მომდევნო მატჩში კი, 

გ გუნდის წევრები იასპარეზებენ, ხოლო ა 

გუნდი მორიგე გუნდად გადაიქცევა.

თანატოლებთან ერთად სწავლა. სპორტული გა-

ნათლების მამოძრავებელ ძალას წარ-

მოადგენს მასწავლებელი/მენეჯერი/პასუ-

ხისმგებელი პირი, რომელსაც, პირობითად, 

შეგვიძლია, ვუწოდოთ მწვრთნელი, რო-

მელიც აქტიურადაა ჩართული სწავლების 

პროცესში გუნდის სხვა წევრებთან ერთად. 

მწვრთნელი ავარჯიშებს მოსწავლეებს 

უნარების გასაუმჯობესებლად. თანატო-

ლებთან ერთად სწავლის მნიშვნელოვანი 

ნაწილი კი ხორციელდება მაშინ, როდესაც 

გუნდის ყველა წევრი მუშაობს საერთო 

მიზნის მისაღწევად, სადაც გუნდის ყველა 

წევრის წვლილი მნიშვნელოვანია გუნდის 

წარმატებისათვის. 

ერთობლივი დაგეგმვა. მწვრთნელი გუნდთან 

ერთად განიხილავს და გეგმავს, თუ ვინ 

მიიღებს ასპარეზობაში მონაწილეობას. 

გუნდები განიხილავენ მთელი სეზონის გან-

მავლობაში დაფიქსირებულ უნარებსა და

სტრატეგიებს. ასევე, მუშაობენ გუნდის სა-

ხელწოდებაზე და, ზოგ შემთხვევაში, სხვა-

დავსხვა საგნის მასწავლებლების ჩართუ-

ლობით, ქმნიან გუნდის უნიფორმასაც კი. 

ეს ყველაფერი საჭიროებს თანამშრომლო-

ბით დაგეგმვას. ასევე, მასწავლებლები თა-

ნამშრომლობენ მწვრთნელებთან, რათა 

განიხილონ თამაშის პროცესის შეუფერ-

ხებლად და წარმატებით წარმართვის 

გზები.

კონფლიქტების მოგვარების მექანიზმები. მოსწავ-

ლეების გუნდურ ასპარეზობას სეზონის 

განმავლობაში, რასაკვირველია, ზოგჯერ 

თან ახლავს კონფლიქტებიც. უთანხმო-

ება შეიძლება წარმოიშვას გუნდებშიც და 

გუნდებს შორისაც, ასპარეზობის დროს. 

შესაბამისად, აუცილებელია და მნიშვნე-

ლოვანია კონფლიქტების მოგვარების 

მექანიზმებისა და კომპონენტების გათვა-

ლისწინება. მოსწავლეებმა უნდა იცოდნენ, 

თუ რას მოიცავს მსაჯის გადაწყვეტილებაზე 

რეაგირების სათანადო და არასათანადო 

ფორმები, რის საფუძველზეც უნდა მოხდეს 

სათანადო ქცევის ნორმების დანერგვა 

(სპორტული განათლების მოდელების 

უმეტესობა იყენებს სამართლიანი თამაშის 

წესებსა და ყვითელი/წითელი ბარათების 

სისტემას დარღვევების გამოსავლენად, 

რასაც, შესაძლოა, შედეგად მოჰყვეს გუნ-

დების ქულების შემცირება, თუკი ამ ყველა-

ფერს თან სდევს მოთამაშეების მხრიდან 

არასათანადო რეაქციები). ბავშვებთან 

შეიძლება გამოყენებულ იქნეს მარტივი 

მექანიზმები, როგორებიცაა „არჩევანი თუ 

არადანი“ ან „ფურცელი, მაკრატელი, ქვა“, 

გუნდებს შორის წარმოქმნილი დავების 

ან უთანხმოების მოსაგვარებლად. ავსტ-

რალიასა და ახალ ზელანდიაში, სკოლების 

უმრავლესობაში, არსებობს მოსწავლეთა 

შემადგენლობით შექმნილი სპორტული 

საბჭოები, რომლებიც აგვარებენ გუნდებს 

შიგნით და გუნდებს შორის წარმოქმნილ 

კონფლიქტებს.

მიზნები და ამოცანები

სპორტული განათლება 3 ძირითად 

მიზანს ემსახურება და ეხმარება მოსწავ-

ლეებს, გახდნენ ამ მიმართულებით კომ-

პეტენტური, წიგნიერი და ენთუზიაზმით 

აღსავსე ადამიანები (Siedentop, 1994).

კომპეტენტური  მოსწავლე ფლობს კარგად 

განვითარებულ უნარ-ჩვევებს, აცნობი-

ერებს და იყენებს თამაშის სირთულის შე-

საბამის სტრატეგიებს, რათა ჩაერთოს 

სპორტულ აქტივობაში საზრიანი მოთა-

მაშის რანგში. სტანდარტული ფიზიკური 

აღზრდის მიდგომებისგან განსხვავებით, 

სპორტული განათლება უფრო მეტად აქცენ-

სპორტული განათლება 

3 ძირითად მიზანს 

ემსახურება და ეხმარება 

მოსწავლეებს, გახდნენ 

ამ მიმართულებით 

კომპეტენტური, წიგნიერი 

და ენთუზიაზმით აღსავსე 

ადამიანები.

მთავარი თემა

ტირებულია სტრატეგიულ თამაშზე, ვიდრე 

ცალკეული უნარების სეპარატულ განვითა-

რებაზე. უმეტესწილად, გამოიყენება მცირე 

მასშტაბის თამაშები რთული უნარებისა 

და სტრატეგიების ეტაპობრივი სწავლები-

სათვის. მაგალითად, საფეხბურთო სეზონი 

შეიძლება დაიწყოს ერთი ერთის წინააღმ-

დეგ ასპარეზობით, სადაც აქცენტირებულია 

დრიბლინგი, შეტევაზე გადასვლა, კარისკენ 

დარტყმა და დაცვა, რასაც მოსდევს ორი 

ორის წინააღმდეგ ასპარეზობა, სადაც გა-

მოკვეთილია პასის გადაცემისა და მიღების 

უნარ-ჩვევები, ხოლო ბურთის ფლობისა 

და ტანდემური დაცვის უნარი ისწავლება 

როგორც ტაქტიკა. სამი სამის ან ოთხი ოთ-

ხის წინააღმდეგ ასპარეზობა კი უფრო მე-

ტად აფართოებს აქცენტს სამკუთხოვან შე-

ტევაზე; მეკარის თამაში, როტაცია და დაცვა 

ასევე შეიძლება წარმოადგენდეს ფოკუსი-

რებულ მიზნებს.

სპორტული წიგნიერების მქონე მოსწავლე აცნო-

ბიერებს და პატივს სცემს სპორტულ წესებს, 

რიტუალებსა და ტრადიციებს, შეუძლია 

კარგი და ცუდი სპორტული პრაქტიკის გან-

სხვავება და მზადაა, იმოქმედოს დაგრო-

ვილი ცოდნით, საკუთარი სპორტული გა-

მოცდილების გასაუმჯობესებლად. ასეთი

 ადამიანები, როგორც წესი, ცოტაა ზრდას-

რულთა სპორტულ კულტურაშიც და, შესა-

ბამისად, აღნიშნული მიზანი წარმოადგენს 

ყველაზე ოპტიმისტურ გრძელვადიან შე-

დეგს მოსწავლეებისათვის, რომლებიც სპორ-

ტულ განათლებას ეუფლებიან.

ენთუზიასტი  მოსწავლე მონაწილეობას 

იღებს სპორტში, როგორც ფიზიკურად 

აქტიური ცხოვრების წესის მიმდევარი და 

ცდილობს სპორტული კულტურის შენარ-

ჩუნებას, დაცვასა და გაძლიერებას, რათა 

სპორტი უფრო საყოველთაო გახდეს. 

 სპორტულ განათლებაში მონაწილე-

ობით, მოსწავლეებს შესაძლებლობა 

ეძლევათ, მიაღწიონ შემდეგ მიზნებს:

	 განივითარონ კონკრეტული სპორტის-

თვის აუცილებელი უნარები და ფიზიკუ-

რი შესაძლებლობები;

	 პატივი სცენ წესებს და შეძლონ სტრატე-

გიული სპორტული თამაშის განხორცი-

ელება; 

	 მონაწილეობა მიიღონ საკუთარი განვი-

თარების დონის შესაბამის თამაშებში;

	 ჩაერთონ სპორტული გამოცდილების 

დაგეგმვისა და ადმინისტრირების პრო-

ცესში;

	 უზრუნველყონ პასუხისმგებლიანი ლი-

დერობა;

	 ეფექტურად იმუშაონ გუნდში, საერთო 

მიზნების მისაღწევად;

	 პატივი სცენ რიტუალებსა და პირობი-

თობებს, რომლებიც სპორტს უნიკალურ 

მნიშვნელობას ანიჭებს;

	 განივითარონ სპორტულ საკითხებთან 

დაკავშირებით დასაბუთებული გადაწ-

ყვეტილებების მიღების უნარები;

	 შეიძინონ და გამოიყენონ ცოდნა მსა-

ჯობის შესახებ;

	 ნებაყოფლობით მიიღონ გადაწყვეტი-

ლება სათემო და სკოლის შემდგომ 

სპორტულ ღონისძიებებში მონაწილე-

ობასთან დაკავშირებით.

მყარი სამეცნიერო მტკიცებულებების 

თანახმად, ზემოაღნიშნული მიზნების რე-

ალიზება შესაძლებელია სხვადასხვა სიტუ-

აციაში, სასკოლო განათლების სხვადასხვა 

საფეხურზე – თუმცა, ამასთანავე, აუცილე-

ბელია ფიზიკური / სპორტული აღზრდის 

ორგანიზებისა და მიწოდების მიდგომების 

მუდმივი ანალიზი და განვითარება.  

დერილ სიდენტოპის* ნაშრომების მიხედვით, მოამზადა 

თეონა სილაგაძემ 

 გამოყენებული ლიტერატურა

1. Carlson, T. (1995). “Now I think 

Lifestyles Journal, 42(4), 6-8. 

2.  Grant, B. (1992). Integrating 

sport into the physical 

education curriculum in New 

Zealand secondary schools. 

Quest, 44(3). 304-316. 

3.  Hastie, P. (1996). Student 

role involvement during 

a unit of sport education. 

Journal of Teaching in 

Physical Education, 16(1), 88-

103. 

4.  Siedentop, D. (1981). Physical 

education: Introductory 

analysis (3rd ed.). Dubuque, 

IA: Wm. C. Brown. 

5.  Siedentop, D. (1991). 

Developing teaching skills in 

physical education (3rd ed.). 

Mountain View, CA: Mayfield. 

6.  Siedentop, D. (1994). Sport 

education: Quality PE through 

positive sport experi ences. 

* დერილ სიდენტოპი არის 

განათლების კოლეჯის უფ-

როსი ასოცირებული დეკანი 

და კოლომბუსის ოჰაიოს 

სახელმწიფო უნივერსიტე-

ტის პროფესორი სპორტისა 

და ფიზიკური აღზრდის 

საკითხებში.

სპორტი გადამწყვეტ როლს თამაშობს 

განათლებაში, რაც ხელს უწყობს მოსწავ-

ლეების განვითარებას. გარდა იმისა, რომ 

სპორტულ აქტივობებში ჩართვა მოსწავ-

ლეებს ეხმარება, შეინარჩუნონ კარგი ფიზი-

კური ფორმა და ჯანმრთელობა, ავითარებს 

ჯანსაღ ჩვევებს, რომლებიც შეიძლება მოს-

წავლეს გაჰყვეს  მთელი ცხოვრების განმავ-

ლობაში, ასევე, სპორტი მნიშნვნელოვანია 

ფსიქო-ემოციური ჯანმრთელობისათვის. 

ფიზიკური აქტივობა ასტიმულირებს ენ-

დორფინების გამოყოფას, რაც ხელს უწ-

ყობს ბედნიერების განცდას და ამცირებს 

სტრესსა და შფოთვას. 

სპორტში მონაწილეობა ეხმარება მოს-

წავლეებს ემოციების მართვაში, ამაღლებს 

თვითშეფასებასა და თავდაჯერებულობას. 

ამასთანავე, არსებობს დადებითი კორე-

ლაცია აქტიურ სპორტულ მონაწილეობასა 

და მაღალ აკადემიურ მოსწრებას შორის. 

სპორტში ჩართვა ეხმარება მოსწავლეებს, 

განავითარონ დისციპლინა, დროის მენეჯ-

მენტი და მიზნების დასახვის უნარები, რაც

შეიძლება აისახოს მათ აკადემიურ საქ-

მიანობაზეც. რეგულარული ფიზიკური აქ-

ტივობა, ასევე, აძლიერებს კოგნიტურ ფუნ-

ქციებს, როგორებიცაა კონცენტრაცია, 

მეხსიერება და პრობლემების გადაჭრის 

უნარები, რაც, ბუნებრივია, იწვევს აკადე-

მიური შედეგების გაუმჯობესებას. 

მოსწავლეები ივითარებენ ისეთ ღირე-

ბულებებს, როგორებიცაა გუნდური მუშა-

ობა, ლიდერობა, შეუპოვრობა; სწავლობენ 

მიზნების დასახვასა და მათი მიღწევისათ-

ვის მუშაობას. სპორტი ხელს უწყობს სოცი-

ალურ ინტერაქციას და სოციალური უნა-

რების განვითარებას. კერძოდ, გუნდური 

სპორტი ხელს უწყობს თანატოლებს შორის 

თანამშრომლობასა და კომუნიკაციას. მოს-

წავლეები სწავლობენ ერთად მუშაობას, 

სხვების პატივისცემას და ძლიერი ინტერ-

პერსონალური ურთიერთობების დამყა-

რებას. ეს თვისებები კი ღირებულია პიროვ-

ნული ზრდისა და წარმატებისთვის ცხოვ-

რების სხვადასხვა ასპექტში. სპორტი დადე-

ბითად მოქმედებს მოსწავლეების ზოგად 

განვითარებაზე, მათ შორის, ფიზიკურ, გო-

ნებრივ, სოციალურ და ემოციურ კეთილდ-

ღეობაზე, ასევე, მათ აკადემიურ წარმატე-

ბასა და ხასიათის ჩამოყალიბებაზე.

კვლევის ანგარიშში „სპორტული/ფი-

ზიკური განათლების გავლენა საბაზისო 

სპორტული / ფიზიკური განათლების 
გავლენა საბაზისო საჭიროებებზე, 
შინაგან მოტივაციასა და 
პროსოციალურ დამოკიდებულებებზე

სპორტში ჩართვა 

ეხმარება მოსწავლეებს, 

განავითარონ 

დისციპლინა, დროის 

მენეჯმენტი და 

მიზნების დასახვის 

უნარები, რაც შეიძლება 

აისახოს მათ აკადემიურ 

საქმიანობაზეც. 

რეგულარული ფიზიკური 

აქტივობა, ასევე, 

აძლიერებს კოგნიტურ 

ფუნქციებს, როგორებიცაა 

კონცენტრაცია, მეხსიერება 

და პრობლემების 

გადაჭრის უნარები, რაც, 

ბუნებრივია, იწვევს 

აკადემიური შედეგების 

გაუმჯობესებას. 

მაია არავიაშვილი
სოციოლოგიის დოქტორი, 

მასწავლებელთა პროფესიული 

განვითარების ეროვნული ცენტრის 

ანალიტიკური სამსახურის უფროსი

კვლევა

კვლევა

საჭიროებებზე, შინაგან მოტივაციასა და 

პროსოციალურ დამოკიდებულებებზე: სის-

ტემური განხილვა და მრავალდონიანი მე-

ტაანალიზი“1 ავტორები გვიზიარებენ კვლე-

ვის შედეგებს, რომელშიც გაანალიზებუ-

ლია სპორტული განათლების მოდელის ძი-

რითადი მახასიათებლები და გავლენა მოს-

წავლეების სოციალური უნარების განვი-

თარებაზე. 

ახალგაზრდებისათვის ავთენტურ სპორ-

ტულ გამოცდილებაზე ხელმისაწვდომობის 

გასაზრდელად სკოლებში, მასწავლებლები 

(ხშირ შემთხვევაში, ფიზიკური აღზრდის 

პედაგოგები) ხშირად იყენებენ სპორტული 

განათლების მოდელს (SEM) (Siedentop, 

1994). ამ მოდელის თანახმად, მოსწავლეები 

განაწილებულნი არიან გუნდებად, სადაც 

ისინი ეჯიბრებიან ერთმანეთს მთლიანი სას-

წავლო სეზონის/სემესტრის განმავლობაში, 

რომელიც, ჩვეულებრივ, მინიმუმ, 12 გაკვე-

თილს გულისხმობს. თავიანთ გუნდებში მოს-

წავლეები ასრულებენ სხვადასხვა როლს. 

ეს როლებია, მაგალითად, მსაჯი, მწვრთნე-

ლი, სპორტსმენი, ბომბარდირი და სხვ. 

SEM-ში სწავლების სტრატეგიები მკა-

ფიოდ არ არის განსაზღვრული და შეიძ-

ლება განსხვავდებოდეს ერთმანეთისაგან, 

სკოლის საჭიროებების შესაბამისად. SEM-

ში სწავლების სტრატეგიები შეიძლება გან-

სხვავდებოდეს სასწავლო განყოფილების 

სხვადასხვა კონტექსტუალურ ფაქტორზეც 

(იხ. მაგ. Garc´ıa L´opez and Kirk, 2021). თუმცა, 

სიდენტოპის მიხედვით (1994), ფიზიკური აღ-

ზრდის/სპორტის მასწავლებლები იყენებენ 

ძირითადად სამ სასწავლო სტრატეგიას 

სპორტული განათლების მოდელში: 

სპორტული განათლების 

მოდელი (SEM) არის 

სასწავლო მიდგომა, 

რომელიც მიზნად 

ისახავს, გაზარდოს 

მოსწავლეების 

გამოცდილება და 

შედეგები როგორც 

ფიზიკურ აღზრდასა 

და სპორტში, ასევე, 

სხვადასხვა სასწავლო 

დისციპლინაში.

	 პირდაპირი სწავლება – ჩვეულებრივ გამოიყე-

ნება პირდაპირი ინსტრუქციის მოდე-

ლის გაკვეთილები, როდესაც მოსწავ-

ლეები უშუალოდ ეცნობიან მოდელს; 

	 თანამშრომლობითი სწავლება – როდესაც მოს-

წავლეები პირველი გაკვეთილის შემ-

დეგ უფრო კომფორტულად გრძნობენ

  თავს და გაკვეთილზე  შეუძლიათ მიი-

ღონ გადაწყვეტილებები თავიანთ გუნ-

დში სხვადასხვა სასურველ პრაქტიკას-

თან დაკავშირებით თუ სტრატეგიებთან 

მიმართებით;

	 თანატოლთა სწავლება – თანატოლთა სწავ-

ლება ხდება, მაგალითად, როდესაც 

მოსწავლეები იზიარებენ პასუხისმგებ-

ლობას მათი გუნდების წარმატებასა თუ 

წარუმატებლობაზე.

მიუხედავად იმისა, რომ სწავლების მთე-

ლი რიგი სტრატეგიები შეიძლება იქნეს გა-

მოყენებული, სპორტული განათლება ხში-

რად განიხილება, როგორც მოსწავლეების 

მიერ წარმართული მიდგომა/სტრატეგია 

(Hastie, 2016; Wallhead and O’Sullivan, 

2005), მოსწავლეთა სრული ჩართულობის 

გადამწყვეტი როლის გამო.

მაგრამ არ უნდა დაგვავიწყდეს, რომ 

სპორტული განათლების მოდელი (SEM) 

არის სასწავლო მიდგომა, რომელიც მიზ-

ნად ისახავს, გაზარდოს მოსწავლეების 

გამოცდილება და შედეგები როგორც ფი-

ზიკურ აღზრდასა და სპორტში, ასევე, სხვა-

დასხვა სასწავლო დისციპლინაში. ეს არის 

მოსწავლეზე ორიენტირებული მიდგომა, 

რომელიც ხაზს უსვამს უნარების განვითა-

რებას, გუნდურ მუშაობასა და პიროვნულ 

ზრდას, სპორტული გამოცდილებით.

სისტემური მიმოხილვა და მრავალდო-

ნიანი მეტაანალიზი, რომელიც ჩატარდა ამ 

მიდგომით სწავლების ძირითად საჭიროება-

ზე, შინაგან მოტივაციასა და პროსოციალურ 

დამოკიდებულებებზე, მოიცავდა ამ თემაზე  

კვლევის შედეგების ანალიზსა და სინთეზს. 

კვლევამ აჩვენა, რომ სპორტული განათ-

ლების მოდელს (SEM) აქვს დადებითი ეფექ-

ტი ავტონომიაზე (g ¼ 0.43; CI 95% [0.12, 0.74]), 

კომპეტენციაზე (g ¼ 0.42; CI 95% [0.17, 0.67]) 

და მიჯაჭვულობა/ურთიერთდაკავშირებუ-

ლობაზე (g ¼ 0.57; CI 95% [0.28, 0.85]), შინაგან 

მოტივაციასა (g ¼ 0.63; CI 95% [0.37, 0.89]) და 

პროსოციალურ დამოკიდებულებებზე (g 

¼ 0.46; CI 95% [0.09, 0.83]). ანალიზი მიუთი-

თებს, რომ მდგრადი, სისტემური სპორტული 

განათლების მოდელი უფრო ეფექტურია, 

ვიდრე ფიზიკური აღზრდის ტრადიციული 

საგაკვეთილო მიდგომები და სტრატეგიები.

ძირითადი საჭიროებები, როგორც გან-

საზღვრულია თვითგამორკვევის თეო რი-

ით, ეხება სამ ფსიქო-ემოციურ საჭიროებას 

– ავტონომიას, კომპეტენციასა და მიჯაჭვუ-

ლობას/კავშირს:

 ავტონომია გულისხმობს კონტროლისა 

და არჩევანის გაკეთების აუცილებლობას, 

კომპეტენცია ეხება უნარისა და წარმატე-

ბულობის გრძნობას, ხოლო  მიჯაჭვულობა/

კავშირი გულისხმობს სოციალური კავში-

რისა და მიკუთვნებულობის გრძნობას.

შინაგანი მოტივაცია კი არის შინაგანი 

სწრაფვა, ჩაერთოს აქტივობაში საკუთარი 

ინტერესის საფუძველზე, პირადი სიამოვნე-

ბით, ცნობისმოყვარეობით ან კმაყოფილე-

ბის გრძნობით, რომელიც გამომდინარეობს 

თავად აქტივობიდან. ხოლო პროსოცი-

ალური დამოკიდებულებები მოიცავს ისეთ 

ქცევებსა და რწმენას, რომლებიც ხელს უწ-

ყობს სხვების კეთილდღეობას, მაგ. თანამშ-

რომლობა, თანაგრძნობა და ალტრუიზმი.

სპორტული განათლების მოდელი თე-

ორიულად დადებითად აისახება ძირითად 

საჭიროებებზე, შინაგან მოტივაციასა და 

პროსოციალურ დამოკიდებულებებზე ფი-

ზიკურ აღზრდასა და სპორტში. სპორტული 

განათლების მოდელის მიზანია, შექმნას 

დამხმარე გარემო, რომელიც ხელს უწყობს 

უნარების განვითარებას, სოციალურ ინტე-

რაქციასა და პიროვნულ ზრდას. ამან შეიძ-

ლება გააძლიეროს მოსწავლის ავტონო-

მიის, კომპეტენციისა და მიკუთვნებულობის 

გრძნობა, რაც გავლენას ახდენს შინაგანი 

მოტივაციისა და პროსოციალური დამოკი-

დებულების გაზრდა-გაუმჯობესებაზე.

1 European Physical Education 
Review, Mika Manninen,  
Sara Campbell

ანალიზი მიუთითებს, 

რომ მდგრადი, 

სისტემური სპორტული 

განათლების მოდელი 

უფრო ეფექტურია, 

ვიდრე ფიზიკური 

აღზრდის ტრადიციული 

საგაკვეთილო მიდგომები 

და სტრატეგიები.

სპორტული განათლების მოდელი, 

შესწავლილი კვლევების მიხედვით

ხშირად მოსწავლეები ფიზიკური აღზ-

რდის გაკვეთილებს ერთფეროვნად აღიქ-

ვამენ, რაც იმას ნიშნავს, რომ სწავლის 

ინტერესი ნაკლები აქვთ, რაც, თავის მხრივ, 

გავლენას ახდენს სწავლის ხარისხზე. ტრა-

დიციული სწავლება ხშირად ორიენტირე-

ბულია უნარების აღწერა-დემონსტრაციასა 

და ცოდნის განვითარებაზე, გამეორებითი 

ვარჯიშების მეშვეობით. სწავლების ასეთი 

მეთოდები, შესაძლოა, ვერ პასუხობდეს 

მოსწავლეების საჭიროებებს და სრულად 

არ მიემართებოდეს ფიზიკური წიგნიერე-

ბის თანამედროვე კონცეფციას. 

სპორტული განათლების ყველაზე წარ-

მატებული მოდელი განისაზღვრება, რო-

გორც სასკოლო კურიკულუმის შემადგე-

ნელი ნაწილი და სწავლების მოდელი, 

რომელიც შეიქმნა იმისათვის, რომ მოსწავ-

ლეებს სპორტთან დაკავშირებული უფრო 

მდიდარი გამოცდილება მისცეს, ფიზიკური 

აღზრდის ფარგლებში. მოდელი შემუშავ-

და იმისათვის, რომ ფიზიკური აღზრდის 

გაკვეთილები არ უნდა იყოს შემოფარგ-

ლული მხოლოდ სპორტის სხვადასხვა 

სახეობასთან დაკავშირებული ტექნიკებისა 

და სტრატეგიების ზედაპირული სწავლებით. 

იგი უნდა დაეხმაროს მოსწავლეებს, გამო-

იმუშაონ ვარჯიშის ჩვევა და გაიუმჯობესონ 

ზოგადი სპორტული კულტურა.

სპორტული განათლების მოდელი ტრა-

დიციული სწავლების მოდელისგან იმით 

განსხვავდება, რომ მოიცავს როლური თა-

მაშის მნიშვნელოვან პროცესს, სადაც მოს-

წავლეები მუდმივად ირგებენ რამდენიმე 

როლს, როგორიცაა კაპიტანი, მწვრთნელი, 

ბომბარდირი, გუნდის წევრი და ა.შ.  ასევე, 

ორიენტირებულია იმაზე, რომ განსხვავებუ-

ლი უნარების მქონე მოსწავლეებს მიეცეთ 

განსხვავებული შესაძლებლობები, მიიღონ 

განსხვავებული გამოცდილებები და მიაღ-

წიონ პოზიტიურ შედეგებს. 

 კვლევების ფარგლებში შესწავლილი 

სპორტული განათლების მოდელის 

მიზნები მოიცავდა შემდეგს: 

1.  მოსწავლეთა შემეცნების, ემოციისა და 

უნარების განვითარება. 

კვლევები სპორტული 
განათლების შესახებ

სპორტული განათლების 

ყველაზე წარმატებული 

მოდელი განისაზღვრება, 

როგორც  სასკოლო 

კურიკულუმის 

შემადგენელი ნაწილი 

და სწავლების მოდელი, 

რომელიც შეიქმნა 

იმისათვის, რომ 

მოსწავლეებს სპორტთან 

დაკავშირებული უფრო 

მდიდარი გამოცდილება 

მისცეს, ფიზიკური 

აღზრდის ფარგლებში.

ნინო გაგელიძე
განათლების სპეციალისტი

წინამდებარე სტატია წარმოადგენს სპორტული განათლების შესახებ ჩატარებული 

კვლევების შეჯამებას. კვლევების ფარგლებში, შესწავლილ იქნა სპორტული 

განათლების მოდელის გავლენა მოსწავლეების მოტივაციასა და სწავლის შედეგებზე. 

კვლევა

2.  მოსწავლეების ხელშეწყობა, გამოიმუ-

შაონ პრობლემის გადაჭრისა და გეგმის 

შედგენის უნარები. 

3.  სპორტის მიმართ მათი ინტერესის გაზ-

რდა. 

4.  ინტერპერსონალური ურთიერთობისა 

და გუნდური სულისკვეთების ჩამოყა-

ლიბების ხელშეწყობა. 

შესაბამისად, სპორტული განათლების 

მოდელი ფოკუსირდება არამხოლოდ 

სპორტულ უნარებზე, არამედ ჰოლისტურ 

კონტექსტზე – დაეხმაროს მოსწავლეებს, 

გახდნენ საზოგადოებბის მრავალმხრივ 

განვითარებული წევრები, შეიძინონ პოზი-

ტიური გამოცდილება და ისწავლონ, რო-

გორ ითანამშრომლონ სხვასთან და რო-

გორ დაამყარონ წარმატებული კომუნიკა-

ცია. ხარისხიანი სპორტული განათლების 

მოდელი მოიაზრებს სასწავლო გეგმებს, 

ორიენტირებულს სხვადასხვა უნარსა და 

ფორმაზე, რაც ჩართავს სხვადასხვა უნარის 

მქონე მოსწავლეებს გუნდურ გარემოში, 

სადაც სამართლიანი და ჯანსაღი კონკუ-

რენცია მიმდინარეობს. ასევე, მოსწავლეებს 

სჭირდებათ, ისწავლონ, თუ როგორ მიიღონ 

გონივრული გადაწყვეტილებები შეჯიბრე-

ბებში, თავიანთი უნარების შესაბამისად. 

სპორტული განათლება გულისხმობს 

კონკრეტული წესების შემუშავებას, დანერ-

გვასა და გათავისებას. მოდელის დანერ-

გვის შემდგომ, გარკვეულ ეტაპზე, მასწავ-

ლებლებს შეუძლიათ, შეცვალონ წესები, 

შეხვედრის ადგილები, აღჭურვილობები, 

მოსწავლეების როლები ჯგუფურ კომბი-

ნაციებში, როლური თამაშები – რათა თი-

თოეულ მოსწავლეს ჰქონდეს საშუალება, 

მოიფიქროს სტრატეგია, განივითაროს 

განსხვავებული უნარები, ისწავლოს თა-

ნამშრომლობა და გამოსცადოს საკუთარი 

და სხვისი წარმატება. სამართლიანი კონ-

კურენციის პირობებში, განსხვავებული 

შესაძლებლობების მქონე მოსწავლეები 

წახალისებული არიან, შეამცირონ სპორ-

ტის შიში, გაიძლიერონ მონაწილეობის მო-

ტივაცია და ისწავლონ სხვების პატივისცემა. 

 სპორტული განათლების მოდელს ფი-

 ზიკური აღზრდისთვის 9 ძირითადი 

უპირატესობა აქვს: 

1. შეჯიბრების წესებისა და შეზღუდვების 

მოდიფიცირება და შემცირება: თამაშის 

წესები, რომლებიც რთულია ან უფრო 

მაღალი დონის უნარებს მოითხოვს, 

შეიძლება უფრო მსუბუქი და მარტივად 

გამოსაყენებელი გავხადოთ, რათა 

განსხვავებული უნარების მქონე მოს-

წავლეებმაც შეძლონ მონაწილეობა.

2. როლური თამაშის კომპონენტი მოსწავ-

ლეებს შესაძლებლობას აძლევს, თავი 

განსხვავებულ როლებში წარმოაჩინონ 

და ერთანეთთან ითანამშრომლონ. ეს 

ქმნის საშუალებას, გაითავისონ იდეა, 

რომ გუნდი უფრო დიდი რამაა, ვიდრე 

ინდივიდი, ასევე, ეს ეხმარება მათ, გა-

 მოიმუშაონ პრობლემის გადაჭრის 

უნარები. 

3. მასწავლებლის როლის ცვლილება: 

მასწავლებლის როლი იცვლება და 

განსხვავდება პირდაპირი მითითებების 

მიცემისგან. როდესაც მოსწავლეებს 

ნამდვილად რაიმე პრობლემა აქვთ, 

რასაც ვერ წყვეტენ როგორც გუნდი, 

მასწავლებლები მათ დაეხმარებიან, გა-

დაჭრან პრობლემებს ან შეაშველებენ 

იდეას, იფიქრონ, თუ როგორ გადაჭრან 

პრობლემები თავად.

4. სპორტული განათლების კურსების 

შედგენას დიდი დრო სჭირდება – ტრა-

დიციული მიდგომისგან განსხვავებულ 

სწავლებაზე გადასვლა საჭიროებს, 

მინიმუმ, რამდენიმე კვირას, რათა შედ-

 გეს სკოლის საჭიროებებს მორგებული

 კურსი სპორტული განათლების მო-

დელზე დაყრდნობით. მომზადების 

ეტაპზე გადამწყვეტი მნიშვნელობა 

ასევე, ორიენტირებულია 

იმაზე, რომ 

განსხვავებული უნარების 

მქონე მოსწავლეებს 

მიეცეთ განსხვავებული 

შესაძლებლობები, 

მიიღონ განსხვავებული 

გამოცდილებები და 

მიაღწიონ პოზიტიურ 

შედეგებს. 

ენიჭება ჯგუფურ დისკუსიებსა და ერ-

თობლივ გადაწყვეტილებებს.

5. სპორტული განათლების მოდელი იყე-

ნებს შეფასების განსხვავებულ ინსტრუ-

მენტებს, როგორებიცაა ინდივიდუალუ-

რი და ჯგუფური სკალები, ნორმატივები, 

რუბრიკები, შეჯიბრებები, მიღწევების 

სტატისტიკა და ა.შ.  იგი მასწავლებელს 

მუდმივად აძლევს საკუთარი სასწავლო 

გეგმის გადახედვა/მოდიფიცირების შე-

საძლებლობას.

6. გაზრდილი კომუნიკაცია და ინტერაქცია 

თანატოლებს შორის: კვლევითი ლი-

ტერატურის უმეტესობაში ნაჩვენებია 

მნიშვნელოვანი გაუმჯობესება ინტერ-

პერსონალური უნარების ჭრილში, ვი-

 ნაიდან მასწავლებლის მხრიდან მო-

ცემული ამოცანების გადასაჭრელად, 

მოსწავლეებს მუდმივად უწევთ ერთმა-

 ნეთთან კომუნიკაცია, ჯგუფური გან-

ხილვებისა თუ სხვა აქტივობების მეშვე-

ობით.

7. სწავლების ძალაუფლების დეცენტ-

რალიზაცია და ავტონომია: მასწავ-

ლებლები სწავლებაში თავიანთი ძა-

ლაუფლების ნაწილის დელეგირებას 

ახდენენ გუნდების ლიდერებზე, რათა 

მათ შეძლონ ლიდერული უნარების 

განვითარება, სამაუშოს დანაწილება, 

კომუნიკაცია. ასევე, ეს არის ეფექტური 

საშუალება, მოსწავლეებმა შეძლონ 

თვითმენეჯმენტი. მასწავლებლები, მი-

 ცემული უკუკავშირის მეშვეობით, ეხ-

მარებიან მოსწავლეებს, იფიქრონ და 

განავითარონ პრობლემის გადაჭრის 

უნარები, რათა შეამცირონ კონფლიქ-

ტები.

8. დაჯილდოების სისტემა: მოდელი გუ-

ლისხმობს მიდგომას, რომ ყველა და-

ჯილდოვდეს. ამაში მოიაზრება იმედი, 

რომ მოსწავლეები წახალისდებიან, 

კონკრეტული სპორტული სეზონის დას-

 რულების შემდგომ არ იგრძნონ, რომ 

კურსიც დასრულდა – ეს მათ მისცემს 

მოტივაციას, მოემზადონ შემდეგი სე-

ზონებისთვის. 

9. სპორტული შეჯიბრებებისა და რიტუა-

 ლების დაფასების სწავლა: იმ გარემო-

 ების გამო, რომ მოსწავლეები აკვირდე-

 ბიან მოთამაშეების შესრულებას, ტაქ-

 ტიკასა და მოძრაობას, მათ შეუძლიათ, 

ისწავლონ ერთმანეთისგან და გამოიყე-

ნონ ეს უნარები მომდევნო თამაშებში. 

სპორტული განათლების მოდელი იყე-

ნებს სწავლების მრავალფეროვან მეთო-

დებს, რათა მოსწავლეებს ჰქონდეთ მრავა-

ლი ერთმანეთისგან განსხვავებული მიზანი, 

რომელიც მოიცავს არამხოლოდ უნარებს, 

არამედ შემეცნებას, კონკურენციის მიმართ 

პოზიტიურ დამოკიდებულებას, სპორტულ 

ქცევასა და ფიზიკურ ფორმას. კვლევები 

აჩვენებს, რომ ტრადიციული ფიზიკური 

აღზრდის მეთოდებით, მოსწავლეთა დიდი 

რაოდენობაა უკმაყოფილო. ხარისხიანი 

სპორტული განათლების მოდელს ამაში 

დახმარება ნამდვილად შეუძლია, რადგან 

ზრდის გუნდში მიკუთვნებულობის განცდას.  

მასწავლებლები ერთხმად აღიარებენ, რომ 

ეს სწავლების უფრო წარმატებული მოდე-

ლია და პასუხისმგებლობის, ლიდერობისა 

და მოსწავლეთა მონაწილეობის მაჩვენებ-

ლები უმჯობესდება,  თუმცა, მართალია ისიც, 

რომ წარმატებული სპორტული განათლე-

ბის მოდელის / სასკოლო კურსის შედგენას 

მეტი დრო სჭირდება.

 სპორტული განათლების მოდელის გავლენა 

 მოსწავლეთა მოტივაციაზე

ბუნებრივია, მოტივაცია მნიშვნელოვან 

ზეგავლენას ახდენს სწავლის პროცესზე. 

განსაკუთრებით, შინაგან მოტივაციას აქვს 

პოზიტიური გავლენა მოსწავლეთა ქცევასა 

და სწავლაზე ფიზიკური განათლების გან-

მავლობაში. ფიზიკური აღზრდის გაკვეთი-

კვლევები აჩვენებს, რომ 

იქ, სადაც ფიზიკური 

აღზრდა არ მოიცავს 

მხოლოდ სპორტის 

გაკვეთილებს და 

მოიაზრებს ხარისხიანი 

სპორტული განათლების 

სასკოლო მოდელს, 

მოსწავლეთა სწავლის

მოტივაცია 

მნიშვნელოვნად 

მაღალია, ვიდრე 

სკოლებში, სადაც 

მოსწავლეები 

ტრადიციულ ფიზიკურ 

განათლებას იღებენ.

კვლევა

ლების ერთ-ერთი მიზანია ფიზიკური აქტი-

ვობის გაზრდა და მოტივაციის ამაღლება, 

რომ ფიზიკური აღზრდის აქტივობები გან-

ხორციელდეს როგორც სკოლის შიგნით, 

ასევე, სკოლის გარეთ.  კვლევები აჩვენებს, 

რომ იქ, სადაც ფიზიკური აღზრდა არ მო-

იცავს მხოლოდ სპორტის გაკვეთილებს და 

მოიაზრებს ხარისხიანი სპორტული განათ-

ლების სასკოლო მოდელს, მოსწავლეთა 

სწავლის მოტივაცია მნიშვნელოვნად მა-

ღალია, ვიდრე სკოლებში, სადაც მოსწავ-

ლეები ტრადიციულ ფიზიკურ განათლე-

ბას იღებენ. მოცემული კვლევა მოიცავდა 

სპორტული განათლების მოდელისა და 

მოტივაციაზე მოქმედი მისი ეფექტების შე-

სახებ ჩატარებული კვლევების გაანალი-

ზებასა და შეჯამებას, რაც ემსახურებოდა 

ამ მონაცემების სისტემატიზებასა და უფრო 

ნათელ მონაცემებად დალაგებას. გაანა-

ლიზდა 14 კვლევის მონაცემები, რომელშიც 

2146 მოსწავლე მონაწილეობდა (კვლევები 

შეირჩა რესურსებიდან: PubMEd, Scopus, 

Web of Science; კვლევებში მონაწილე 

ქვეყნები: ესპანეთი, ჩინეთი, აშშ, ინგლისი, 

უმეტესობაში მონაწილეობდნენ 14-17 წლის 

მოსწავლეები). 

ძირითადი მიგნებები

13-მა კვლევამ მნიშვნელოვანი კავშირი 

აჩვენა სპორტული განათლების მოდელსა 

და მოსწავლეთა მოტივაციას შორის. უფრო 

მაღალი ავტონომიურობისა და მეტი სი-

ამოვნების განცდა დაკავშირებული იყო 

სწორედ სპორტული განათლების სასკო-

ლო  მოდელთან. მეტიც, გამოიკვეთა, რომ 

იგი ხელს უწყობდა ინკლუზიური ფიზიკური 

განათლების სასწავლო გარემოს შექმნას, 

სადაც მოსწავლეები უფრო მეტად ავლენ-

დნენ ინტერესსა და მოტივაციას, ვიდრე 

ტრადიციული განათლებისა და პირდაპირი 

ინსტრუქციების შემთხვევაში. 

შედეგების მიხედვით, მოსწავლეთა 

აღქმა, რომ სპორტული აქტივობები ძალას 

ართმევთ – იკლებს, ხოლო ფიზიკური 

აქტივობის დონე იმატებს. შესაბამისად, 

სპორტული განათლების მოდელი შეიძ-

ლება დავინახოთ, როგორც მოდელი, 

რომელიც მიემართება მოსწავლეების 

მოტივაციურ საჭიროებებს (ე.წ. თვით-

დეტერმინაციის თეორიის შესაბამისად, 

რაც უკავშირდება მეტი ავტონომიით 

კმაყოფილებასა და უკეთეს სასწავლო 

გამოცდილებას). სპორტული განათლების 

მოდელი საშუალებას აძლევს მოსწავ-

ლეებს, იმუშაონ როგორც გუნდმა, რითიც 

შესაძლებელი ხდება პასუხისმგებლობის 

გრძნობის განვითარება. ის, თუ როგორ 

ნერგავს სკოლა ამ მოდელს, გადამწყვე-

ტია წარმატებისთვის. აუცილებელია, ყვე-

ლა მასწავლებელი მიჰყვეს ინტერვენციის 

წინასწარ განსაზღვრულ პროტოკოლს, 

ეს პირდაპირ აისახება მოსწავლეების 

წარმატებაზე, მათ უნარებსა და ტაქტიკურ 

შესრულებაზე. რაც შეეხება მოტივაციურ 

ნაწილს, მასწავლებლებს შეუძლიათ, გა-

მოიყენონ განსხვავებული სტრატეგიები, 

მაგალითად, დამატებითი უპირატესობები 

განსაზღვრონ სამართლიანი თამაშისთ-

ვის და ა.შ.

კვლევა აჩვენებს, რომ სპორტული გა-

ნათლების მოდელი პოზიტიურად მოქმე-

დებს მოტივაციაზე, მოსწავლეებს უნარ-

ჩუნებს მზაობას, იყვნენ აქტიურები და 

მენტალურად მომზადებულები, გააუმჯო-

ბესონ თავიანთი შედეგები ფიზიკური განათ-

ლების გაკვეთილებზე. ცვალებადი რო-

ლების გამოყენება მოსწავლეებს მეტად 

მოტივირებულს ხდის, ვინაიდან მათ შეუძ-

ლიათ, შეასრულონ ის როლი, რაც კარგად 

გამოსდით და ეფექტიანი დახმარება გა-

უწიონ გუნდს.  ასევე, ისინი გრძნობენ მეტ 

პასუხისმგებლობას და უფრო აქტიურად 

ერთვებიან პროცესში.

სპორტული განათლების მოდელის გავლენა 

მოსწავლეთა სწავლის შედეგებზე

რადგანაც ტრადიციული ფიზიკური 

განათლება მოძრაობების დაუფლებასა 

და განმეორებად ოპერაციულ უნარებზე 

ფოკუსირდება, შეძენილ უნარებს/ცოდნასა 

და რეალურ სამყაროში მიმდინარე სპორ-

მოსწავლეებს 

აძლევს საშუალებას, 

სამართლიანი 

კონკურენციის 

პრინციპების დაცვით, 

მონაწილეობა მიიღონ 

და ისიამოვნონ 

თამაშით, მიუხედავად 

იმისა, თუ რა როლი 

აკისრიათ. მოსწავლეები 

ხშირად ერთმანეთს 

ეხმარებიან წესების 

დაცვისა და სხვებისადმი 

პატივისცემის 

კონცეფციების 

გააზრებაში. 

კვლევა

ხარისხიანი სპორტული 

განათლების მოდელი 

შეიძლება გამოყენებულ 

იქნეს მოსწავლეების 

წასახალისებლად, 

მონაწილეობა მიიღონ 

შეჯიბრებებში, 

გააცნობიერონ 

სამართლიანი 

კონკურენციის 

მნიშვნელობა და

განავითარონ მთელი

ცხოვრების განმავლობაში

სწავლის უნარები.

ტულ შეჯიბრებებს შორის ხშირად დიდი 

აცდენაა. ხარისხიანი სპორტული განათ-

ლების მოდელი შეიძლება გამოყენებულ 

იქნეს მოსწავლეების წასახალისებლად, 

მონაწილეობა მიიღონ შეჯიბრებებში, 

გააცნობიერონ სამართლიანი კონკუ-

რენციის მნიშვნელობა და განავითარონ 

მთელი ცხოვრების განმავლობაში სწავ-

ლის უნარები. მოდელი ორიენტირებულია 

მოძრაობების რეალურ ქმედებად გადაქ-

ცევასა და, რაც ყველაზე მნიშვნელოვანია, 

პოზიტიური სოციალური ინტერაქციების 

განვითარებაზე. მის ერთ-ერთ მნიშვნე-

ლოვან კომპონენტს ის წარმოადგენს, 

რომ მოსწავლეებს აძლევს საშუალებას, 

სამართლიანი კონკურენციის პრინციპე-

ბის დაცვით, მონაწილეობა მიიღონ და 

ისიამოვნონ თამაშით, მიუხედავად იმისა, 

თუ რა როლი აკისრიათ. მოსწავლეები 

ხშირად ერთმანეთს ეხმარებიან წესების 

დაცვისა და სხვებისადმი პატივისცემის 

კონცეფციების გააზრებაში. 

ყოველთვის გვხვდებიან მოსწავლეები 

შედარებით დაბალი ან მაღალი სწავლის 

უნარებითა და მოტივაციით. ზოგი მოსწავ-

ლე თავს არიდებს ფიზიკური აღზრდის/

სპორტის გაკვეთილებს, ვინაიდან არანაირი 

წარმატების მოლოდინი არ აქვთ. შესაბამი-

სად, ხარისხიანი სპორტული განათლების 

მოდელის მიხედვით, სასწავლო გეგმა უნდა 

ითვალისწინებდეს იმას, თუ როგორ მოვახ-

დინოთ ზეგავლენა სწავლის დაბალი მო-

ტივაციის მქონე მოსწავლეებზე. კვლევები 

აჩვენებს, რომ მათ, ვისაც ნაკლები  ინტერესი 

და დაბალი მოტივაცია აქვთ, შესაბამისად, 

სწავლის შედეგებიც არასახარბიელო აქვთ. 

სპორტული განათლების მოდელი მრავალ 

აქტივობას მოიცავს, რასაც შეუძლია, მოს-

წავლეებს მისცეს საშუალება, მიაღწიონ 

უკეთეს შედეგებს შემეცნების, ემოციისა და 

უნარების თვალსაზრისით. ამ მოდელის 

მახასიათებლები, რაც მოიცავს ფორმალურ 

კონკურენციას, ჯგუფურ ურთიერთობებსა 

და ხშირად „უნებურად“ სწავლას, იმაზე 

მეტად მიმზიდველია მოსწავლეებისთვის, 

ვიდრე სხვა, ტრადიციული სწავლის საშუ-

ალებები. 

ერთ-ერთ სკოლაში, სადაც მთავარი

სასკოლო სპორტი კალათბურთია, კვლე-

ვის მთავარი მიზანი იყო, დაედგინა, თუ რა 

ზეგავლენა ექნებოდა სპორტული განათ-

ლების მოდელის დანერგვას სწავლის მო-

ტივაციასა და სწავლის შედეგებზე ფიზი-

კურ აღზრდაში, კონკრეტულად კი კალათ-

ბურთში. 8 კვირის განმავლობაში 16 სესია 

განხორციელდა, კვლევაში მონაწილეობა 

მიიღო 60-მა მოსწავლემ. ისინი დაყოფილი 

იყვნენ ორ ჯგუფად, ერთი ჯგუფი ტრადიცი-

ული სპორტული აღზრდის სასწავლო გეგ-

მას მიჰყვებოდა, მეორე კი მონაწილეობდა 

სპორტული განათლების სასკოლო მოდე-

ლის დანერგვაში. შემდგომ ამ ორი ჯგუფის 

შედეგები ერთმანეთს შეადარეს.

ძირითადი მიგნებები – ხარისხიანი სპორტული 

განათლებისა და ტრადიციული ფიზიკური განათლების 

ზეგავლენა კალათბურთის სწავლის მოტივაციაზე

შედეგებმა აჩვენა, რომ სწავლის მო-

ტივაციის ნაწილში მნიშვნელოვანი განს-

ხვავებაა მოდელის დანერგვამდე და და-

ნერგვის შემდეგ. სპორტული განათლების 

მოდელი მოიცავს სეზონურ მიდგომას, რაც

საშუალებას აძლევს მოსწავლეებს, ის-

წავლონ შეჯიბრებების მეშვეობით, რაც 

ზრდის მათ ნებასაც, მიიღონ მონაწილეობა. 

ჯგუფური მუშაობის მეთოდს შეუძლია წა-

ახალისოს მოსწავლეები, განივითარონ 

გადაწყვეტილების მიღებისა და პასუხისმ-

გებლობის აღების უნარები, რაც, თავის 

მხრივ, აუმჯობესებს მათ მოტივაციასაც. 

სპორტული განათლების მოდელს შე-

უძ ლია, მნიშვნელოვნად გაზარდოს არა-

მოტივირებული მოსწავლეების ინტერესი 

ზოგადად ფიზიკური განათლების მიმართ 

და განაწყოს ისინი თანატოლებთან აქტი-

ური ურთიერთობისთვის. შეუძლია გაზარ-

დოს მიღწევისა და კმაყოფილების შეგრძ-

ნება სპორტის მიმართ და შესძინოს მოს-

წავლეებს  სკოლის შემდეგ ვარჯიშის ჩვე-

ვა. შესაბამისად, თუ სწავლების მეთოდი 

და დიზაინი სწორადაა გამოყენებული და 

კურიკულუმი შედგენილია მოსწავლეების 

საჭიროებების მიხედვით, სპორტული გა-

ნათლების ნებისმიერი აქტივობა იქნება 

არა „სტანდარტული“, არამედ „საინტერესო“. 

ტრადიციული ფიზიკური განათლების 

გაკვეთილები, ჩვეულებრივ, მასწავლე-

ბელზეა ორიენტირებული – პრეზენტაცი-

ებით, დემონსტრაციებით, დაჯგუფებებითა 

და სტანდარტული პრაქტიკის მეთოდებით. 

ფოკუსირდება უნარის ათვისებაზე, სა-

ვალდებულო განმეორებად ქმედებებზე, 

რაც მოსწავლეებს ართმევს საშუალებას, 

ისიამოვნონ თამაშით; ვერ სწავლობენ, 

როგორ გამოიყენონ სტრატეგიები შეჯიბ-

რებაში, ვერ ასტიმულირებს მოტივაციას 

და მოსწავლეები კარგავენ სწავლის მიზ-

ნებს. სპორტული განათლების სასკოლო 

მოდელი ტრადიციულზე მნიშვნელოვნად 

კომპლექსურია. შეუძლია, გაზარდოს მოს-

წავლეების მოტივაცია – მონაწილება მი-

იღონ სპორტში, ხელს უწყობს ჯგუფის წევ-

რებს შორის დამოუკიდებლად სწავლასა 

და გუნდურ მუშაობას. 

სპორტული განათლების მოდელისა და ტრადიციული 

ფიზიკური აღზრდის ზეგავლენა კალათბურთის სწავლის 

შედეგებზე 

სწავლის ეფექტები/შედეგები შეფასდა 

სამ კატეგორიაში – ემოციური, კოგნიტური/

შემეცნებით და ქცევითი. მნიშვნელოვანი 

განსხვავებაა სწავლის შედეგების მხრივაც

მოდელის დანერგვამდე და შემდეგ. მოდე-

ლი მოიცავს როლურ თამაშებს, რაც გულის-

ხმობს, რომ შედარებით დაბალი უნარების 

მქონე მოსწავლეებსაც შეეძლებათ მონაწი-

ლეობა განხვავებული როლებით. კვლევამ 

მნიშვნელოვნად უკეთესი შედეგები აჩვენა 

ემოციურ ნაწილში, რადგან ეს მოდელი 

მოიცავს მდიდარ მახასიათებლებს, რო-

გორებიცა ჯგუფური მუშაობა, როლების 

განაწილება, შეჯიბრებების სეზონი, დაჯილ-

დოება და ა.შ. მაშინ, როდესაც ტრადიციული 

ფიზიკური განათლება, უმეტესწილად,  ფო-

კუსირდება სტანდარტიზებული მოძრაობე-

ბის უნარების გამეორება-დასწავლაზე, რი-

თაც მოსწავლეები არ იღებენ სიამოვნებას 

სწავლის პროცესში. 

ასევე,  კვლევის მონაწილეებმა გაიუმ-

ჯობესეს კოგნიტური უნარები, ისწავლეს 

კალათბურთის წესები, ტაქტიკები, მსაჯების 

სიგნალები და გაითავისეს კალათბურთ- 

თან დაკავშირებული სხვა არაერთი ინ-

ფორმაცია. სპორტული განათლების მო-

დელი ეფუძნება ჯგუფში სწავლას, თანა-

ტოლებთან კომუნიკაციასა და ინტერაქ-

ციას, მასწავლებლების როლი კი იცვლება 

ლიდერიდან მრჩევლამდე. მოსწავლეებს 

სჭირდებათ, იფიქრონ ტაქტიკებზე, პრობ-

ლემის გადაჭრის სტრატეგიებზე და შეძლონ, 

გააცნობიერონ საკუთარი როლები და 

პასუხისმგებლობები. შესაბამისად, ეს მო-

დელი მათ ეხმარება, გაიუმჯობესონ სწავ-

ლის კოგნიტური/შემეცნებითი ასპექტები. 

თუმცა ამ ნაწილში ტრადიციულ მოდელსაც 

მეტ-ნაკლებად კარგი შედეგები ჰქონდა და 

რა-დიკალური განსხვავება ამ ორ მიდგომას 

შორის არ დაფიქსირდა. რაც შეეხება ქცევით 

კატეგორიას – სპორტული განათლების 

მოდელი მკვეთრად ახალისებს ჯგუფურ 

ურთიერთობებსა და თანატოლებს შორის 

მხარდაჭერას, მათ აქვთ მკაფიო როლები 

და პასუხისმგებლობები, რაც განაპირობებს, 

რომ მოსწავლეებს მეტი ინფორმაციის გაგე-

ბა სურთ კალათბურთის შესახებ. 

მოსწავლეებს 

აძლევს საშუალებას, 

სამართლიანი 

კონკურენციის 

პრინციპების დაცვით, 

მონაწილეობა მიიღონ 

და ისიამოვნონ 

თამაშით, მიუხედავად 

იმისა, თუ რა როლი 

აკისრიათ. მოსწავლეები 

ხშირად ერთმანეთს 

ეხმარებიან წესების 

დაცვისა და სხვებისადმი 

პატივისცემის 

კონცეფციების 

გააზრებაში. 

კვლევამ აჩვენა, რომ სპორტული გა-

ნათლების მოდელი მოსწავლეებს ეხმა-

რება, მნიშვნელოვნად შეცვალონ ქცევები. 

ტრადიციული მიდგომის შემთხვევაში, ამ 

ნაწილში არ დაფიქსირდა გაუმჯობესება, 

სპორტული განათლების მოდელის დანერ-

გვის პირობებში კი მოსწავლეებმა ვარჯიშის 

ჩვევები განივითარეს – სკოლის შემდეგ 

ან არდადეგების დროსაც ისინი ერთად 

ვარჯიშობდნენ. სპორტული განათლების 

მოდელის კომპონენტები, როგორებიცაა 

გუნდები, შეჯიბრებები, სპორტული სეზონე-

ბი და ა. შ. მეტად მიმზიდველია მოსწავლე-

ებისთვის და მათ მეტი ხარისხის ინტერესს 

აღუძრავს, რაც კურსის დასრულების შემ-

დეგაც ნარჩუნდება. 

 დასკვნის სახით, შეგვიძლია შევაჯამოთ, 

თუ რა მიგნებები გამოიკვეთა ხარისხი-

ანი სპორტული განათლების მოდელის 

დანერგვის კვლევისას:

1.	 მოსწავლეებს არ აქვთ მხოლოდ ერთი 

როლი. ყველა მოსწავლეს აქვს შესაძ-

ლებლობა, დაიკავოს მნიშვნელოვანი 

პოზიცია და ყოველი მათგანი შეუცვლე-

ლია. მოსწავლეები აცნობიერებენ, რომ 

მაშინც კი, თუ მათი უნარები შედარებით 

სუსტია, მათ მაინც შეუძლიათ შეასრუ-

ლონ რაიმე მნიშვნელოვანი როლი, რო-

 მელიც დაეხმარება გუნდს საერთო წარ-

 მატებაში. ჯგუფში ყოველთვის იქნებიან 

რაღაც კუთხით უკეთესი და შედარებით

  სუსტი უნარების მქონე მოსწავლეები. 

შედარებით სუსტი უნარების მქონე 

მოსწავლეებს ხშირად ეშინიათ მონა-

წილეობის მიღების და ეს შიში დაბრ-

კოლებად იქცევა. განაწილებული 

შრომა, რასაც სპორტული განათლების 

მოდელი მოიცავს, მათაც ეხმარება. 

მოსწავლეები აანალიზებენ, რომ თა-

მაშში მხოლოდ მოედანზე მყოფი წევ-

რები არ მონაწილეობენ, არამედ, ასევე, 

მნიშვნელოვანია ის დახმარება, რასაც 

მოედნის მიღმა სწევს  ბევრი ადამიანი. 

2.	 მოსწავლეებში სპორტული განათლე-

ბის მოდელი უფრო პოპულარულია, 

ვიდრე ტრადიციული, ვინაიდან უფრო 

სრულყოფილი და მდიდარია. ეს მოს-

წავლეებს ეხმარება, შეუყვარდეთ ფიზი-

კური აღზრდის გაკვეთილები. ადრე ეს 

გაკვეთილები მოსაწყენი და უშინაარსო 

იყო, რაც იწვევდა მათ პასიურობას, 

მონაწილეობა მიეღოთ. მოსწავლეები 

გრძნობენ, რომ სპორტული განათლე-

ბის დამსახურებით, ეს გაკვეთლები უფ-

 რო საინტერესო გახდა, უფრო კონკ-

რეტული მიზნები და მეტი მოტივაცია 

აქვთ, მეტი ძალისხმევა ჩადონ. 

3.	 გუნდური მუშაობის კონცეფცია ძალიან 

ეხმარება დაბალი მოტივაციისა თუ ნაკ-

ლები უნარების მქონე მოსწავლეებს. 

ჯგუფში სწავლებას შეუძლია, ინფორ-

მაციის უფრო სწაფად გავრცელებას 

შეუწყოს ხელი და გაზარდოს მოტივა-

ცია, თანატოლებთან ურთიერთობების 

მეშვეობით. ეს დაბალი მოტივაციის 

მქონე მოსწავლეებს საშუალებას უქმ-

ნის, მონაწილეობა მიიღონ ვარჯიშებში, 

შეჯიბრებებში, სტრატეგიულ დისკუ-

სიებში და ა.შ. სპორტული განათლების 

მოდელი გამუდმებით იყენებს ჯგუფურ 

მეთოდს, ზრდის გუნდურობასა და 

გუნდურ სულისკვეთებას, რათა ჯგუფში 

იზრუნონ, წაახალისონ და გაზარდონ 

ერთმანეთი. სეზონის მიმდინარეობას-

თან ერთად, მოსწავლეები ნელ-ნელა 

აცნობიერებენ ჯგუფური მუშაობის 

მნიშვნელობას და აღარ არიან ფო-

კურისებული მხოლოდ მოგებასა და 

შეჯიბრებაზე. ისინი აღნიშნავდნენ, რომ 

წარსულში ხშირად თამაშობდნენ მარ-

ტო, გუნდური მუშაობის გარეშე, მაგრამ 

ამ მოდელის დანერგვასთან ერთად 

აღმოაჩინეს, რომ ასე შეუძლებელია 

წარმატების მიღწევა. აღმოაჩინეს, რომ 

გაკვეთილები გუნდურ გარემოში უფრო 

მეტად სასიამოვნო და მშვიდია. მოდე-

ლის დანერგვისას, საწყის ეტაპზე, ზოგი 

მოსწავლე ჯერ კიდევ არ იყო დიდი ენ-

თუზიაზმით განწყობილი, მოთელვითი 

ვარჯიშებიც სიჩუმეში მიმდინარეობდა 

და კომუნიკაცია არ ხდებოდა, შედეგად, 

მოსწავლეები არ იყვნენ მოტივირებუ-

ლი, ესწავლათ, რადგან მიიჩნევდნენ, 

რომ ეს მოსაწყენი აქტივობა იყო. თუ 

გუნდი მოახერხებს, გააცნობიერებინოს 

მოსწავლეებს, რომ ისინი მნიშვნელო-

ვანი არიან და ღირებულ კონტრიბუციას 

ახდენენ, ამას შეუძლია განავითაროს 

ჯგუფთან მიკუთვნებულობის გრძნობა 

და ჯგუფის შეჭიდულობა, რასაც პოზი-

ტიური გავლენა აქვს სწავლაზე.

4.	 ამ მოდელის დანერგვის შემდეგ მოს-

წავლეების უმრავლესობაში აშკარად 

შეინიშნებოდა ქცევის ცვლილება, მაგ-

 რამ იყო მცირე რაოდენობა მოსწავლე-

 ებისა, სადაც ეს ცვლილება არ გამოიხა-

ტა. ზოგმა სკოლის შემდგომ ვარჯიშის 

დრო და რაოდენობა გაზარდა და აქტიუ-

 რად სწავლობდა ყველა ინფორმაციას, 

რაც კალათბურთს უკავშირდებოდა. 

გახდნენ უფრო აქტიურები შეჯიბრებე-

ბის გამო, დაიწყეს ტაქტიკების გამოცდა 

გაკვეთილის შემდეგ. ზოგიერთმა როცა 

იგრძნო, რომ გუნდისთვის დახმარების 

გაწევა შეეძლო, შეიცვალა კიდეც ქცევა. 

უმეტესობამ გააცნობიერა ფიზიკური 

მომზადების მნიშვნელობა და ფიზიკური 

ფორმის გაუმჯობესების სურვილი გაუჩ-

ნდა. თუმცა მცირე რაოდენობამ მაინც 

ჩათვალა, რომ ეს მათ არ სჭირდებოდათ. 

5. მოსწავლეებს სჯერათ, რომ საზეიმო 

აქტივობები, რაც მანამდე არ იყო ხელ-

მისაწვდომი ფიზიკური აღზრდის გაკვე-

თილებზე, ღირებული გამოცდილებაა. 

დაჯილდოების ცერემონიების წინ მოს-

კვლევა

სპორტული განათლების 

მოდელი ეფუძნება 

ჯგუფში სწავლას, 

თანატოლებთან 

კომუნიკაციასა 

და ინტერაქციას, 

მასწავლებლების როლი 

კი იცვლება ლიდერიდან 

მრჩევლამდე. 

მოსწავლეებს 

სჭირდებათ, იფიქრონ 

ტაქტიკებზე, 

პრობლემის გადაჭრის 

სტრატეგიებზე და 

შეძლონ, გააცნობიერონ 

საკუთარი როლები და 

პასუხისმგებლობები.

წავლეები სასიამოვნოდ აღელვებული 

იყვნენ. როდესაც იგებდნენ, რომ გა-

იმაჯვეს, ძალიან ბედნიერად გრძნობდ-

ნენ თავს. მოსწავლეები გრძნობენ, რომ 

სასწავლო გეგმა საკმაოდ დივერსიფი-

ცირებულია და შეუძლია არამხოლოდ 

ცოდნის, არამედ მათი სპორტისგან სი-

 ამოვნების მიღების გაუმჯობესებაც. შან-

 სი, რომ საბოლოოდ მონაწილეობა მი-

იღონ დაჯილდოების ცერემონიალში, 

მოსწავლეებს ანიჭებს შეგრძნებას, რომ 

„ეს ყველაფერი ამად ღირდა“. 

5. მოსწავლეთა უმეტესობა გრძნობს, რომ

 სპორტული განათლების მოდელს, 

სპორტის სხვადასხვა სახეობის გამო-

ყენების პირობებში, განსხვავებული 

შეგრძნებების მოტანა შეუძლია. შესა-

ბამისად, მათ ცალსახად პოზიტიური 

დამოკიდებულება აქვთ ამ მოდელის 

მიმართ. ეს აძლიერებს ემოციებს თანა-

ტოლებს შორის და ეხმარება სწავლის 

სხვა შედეგების მიღწევას.

აღნიშნული კვლევის შედეგები გვიჩ-

ვენებს, რომ სპორტული განათლების მო-

დელს მნიშვნელოვნად დადებითი ზეგავ-

ლენა აქვს ემოციაზე, კოგნიტურ უნარებსა 

და ქცევაზე და იგი სჯობს ფიზიკური აღზრ-

დის ტრადიციულ მოდელს. იგი ეხმარება 

გუნდური სულისკვეთების განვითარებას, 

ხელს უწყობს მეგობრობას მოსწავლეებს 

შორის, შრომის განაწილების მეშვეობით. 

ისინი ხვდებიან, რომ სწავლების პროცესი 

უფრო მნიშვნელოვანია, ვიდრე მოგება ან 

წაგება, შეუძლიათ მიიღონ კონკურენციის 

გამოცდილება და განიცადონ წარმატების-

გან მიღებული სიამოვნება.  კურიკულუმი 

მათ აძლევს საშუალებას, გააუმჯობესონ 

ფიზიკური შესაძლებლობები და განივითა-

რონ ცხოვრების განმავლობაში სპორტის 

მიმართ ინტერესის ჩვევა.

სპორტული განათლების 

სასკოლო მოდელი ტრადი-

ციულზე მნიშვნელოვნად 

კომპლექსურია. შეუძლია, 

გაზარდოს მოსწავლეების 

მოტივაცია – მონაწილება 

მიიღონ სპორტში, ხელს 

უწყობს ჯგუფის წევრებს 

შორის დამოუკიდებლად 

სწავლასა და გუნდურ 

მუშაობას. 

იდეები / აქტივობები 

წყარო: living-democracy.com

სასკოლო აქტივობები ფიზიკური / სპორტული განათლების ხელშესაწყობად
პასუხისმგებელი ჯგუფი / კლასი  / მოსწავლე / 

მშობელი / სხვა

მაღალი კლასის მოსწავლეები აზომვით სამუშაოებს აწარმოებენ სკოლის ეზოში 

და გამოყოფენ და აღნიშნავენ სავალ/სარბენ ბილიკებს. 

მოსწავლეები მონაწილეობენ ფიზიკური აღზრდის გაკვეთილებისათვის განკუთ-

ვნილი ტერიტორიის მოწესრიგებაში, რათა იგი უფრო მოსახერხებელი გახდეს. 

მზადდება ინსტრუქცია და გამოყენების წესები ყველა ინვენტარისათვის.  

ფიზიკური აღზრდის გაკვეთილებისათვის განკუთვნილი აღჭურვილობა და რე-

სურსები სკოლის ტერიტორიაზე სხვადასხვა ადგილზეა განთავსებული. სკოლა 

შეიძენს  ან შემოწირულობის სახით მიიღებს საცავს, რომელშიც მოსწავლეები 

შეიტანენ აღნიშნულ აღჭურვილობას და უზრუნველყოფენ მათ სათანადო პი-

რობებში შენახვას. 

მოსწავლეებისთვისა და მასწავლებლებისთვის იგეგმება ცეკვის სწავლებისათ-

ვის საჭირო რესურსების მომარაგება. ცეკვებისთვის საჭირო მუსიკის ატვირთვა 

ხდება საერთო პლატფორმაზე. 

სკოლა შეიძენს ან იმარაგებს პორტატულ აღჭურვილობას, რომელშიც შედის 

მიკროფონები, ხმის გამაძლიერებლები, მეგაფონები, ღია ცის ქვეშ გასამართი 

ღონისძიებებისათვის. 

სკოლა შეიძენს ან იმარაგებს აღჭურვილობას, რომელიც საჭიროა ღია ცის ქვეშ 

გამართული გუნდური და სათავგადასავლო თამაშებისათვის (მაგ. მუხლუხები, 

მილები და ა.შ.). 

მთავარი თემა

სასკოლო აქტივობები ფიზიკური / სპორტული განათლების ხელშესაწყობად
პასუხისმგებელი ჯგუფი / კლასი  / მოსწავლე / 

მშობელი / სხვა

თითოეულ კლასს აქვს საკუთარი „ჩანთა“ კონკრეტული აღჭურვილობისათვის და 

ამ კლასის მოსწავლეები პასუხისმგებელი არიან აღჭურვილობის განაწილებაზე, 

შეგროვებასა და შენახვაზე. სკოლის სათამაშო მოედნის გვერდით არის მოწყობი-

ლი სპეციალური საცავი, სადაც ყველა კლასი საკუთარ აღჭურვილობას ინახავს.  

სკოლა მიმართავს შესაბამის პასუხისმგებელ პირებს, გზებზე ნიშნულების და-

სატანად საჭირო შაბლონების მათთვის დროებით გადაცემის თხოვნით. მშო-

ბელთა დახმარებითა და გზებზე ნიშნულების დატანაზე პასუხისმგებელი პირის 

ხელმძღვანელობით,  მოსწავლეები სკოლის ეზოში აწარმოებენ ნიშნულების 

დატანას ან არსებული ნიშნულების განახლებას.  

ჩვენ უარს ვამბობთ „არ ირბინო“ პოლიტიკაზე, და საშუალებას ვაძლევთ ბავშ-

ვებს, კონკრეტული პერიოდის განმავლობაში, თავისუფლად ირბინონ ეზოში,  

რადგან ვიცით, რომ ფიზიკური ვარჯიშის გარეშე ცხოვრება ადამიანის გულზე, 

ხერხემალზე და სიცოცხლის ხანგრძლივობაზე უარყოფითად ზემოქმედებს. სკო-

ლის სივრცე დატვირთულია ფიზიკური აქტივობის მამოტივირებელი მასალით 

(პოსტერები, პლაკატები, ფოტოები, ნახატები).  

სკოლა ორგანიზებას უწევს სკოლის სათამაშო მოედნის პერიმეტრის გარშემო 

წრიული სარბენი ბილიკის მოწყობას. მოსწავლეებს შეუძლიათ, წრეზე იარონ, 

ირბინონ ან იძუნძულონ გაკვეთილებს შორის დასვენებების დროს და აღრიც-

ხონ შესრულებული წრეების რაოდენობა თავიანთ „ჟურნალებში“. სხვადასხვა 

ასაკობრივი ჯგუფის მოსწავლეებისათვის დგინდება სხვადასხვა სამიზნე მანძი-

ლი და დრო.  

გაკვეთილებს შორის დასვენებების დროს მოსწავლეებს შეუძლიათ იხტუნონ 

სახტუნაოებით, რომლებიც სკოლას ამ მიზნით აქვს მომარაგებული.  

სკოლის მნე უზრუნველყოფს ხმის გამაძლიერებლის დასამაგრებელი გორგო-

ლაჭებიანი მოწყობილობის დამზადებას, რომლის გატანაც სკოლის ეზოში მარ-

ტივად იქნება შესაძლებელი, გაკვეთილებს შორის დასვენებების დროს, რათა 

მოსწავლეებს საშუალება ჰქონდეთ, მუსიკის თანხლებით იცეკვონ და გაერთონ 

შესვენებებზე.  

ცეკვის დღე – მაგალითად, ყოველ ოთხშაბათს, სათანადო აღჭურვილობა – მიკ-

როფონები, ხმის გამაძლიერებლები, მეგაფონები – მონტაჟდება სკოლის ეზოში 

და დიდი დასვენების დროს მოსწავლეები ერთვებიან აქტივობაში, რომელიც 

სკოლის ეზოში მუსიკის თანხლებით ცეკვას გულისხმობს. მოსწავლეებს შეუძ-

ლიათ, სპეციალურ ყუთში საკუთარი შეთავაზებების მოთავსებით, მოითხოვონ 

მათთვის სასურველი საცეკვაო მუსიკა.  

ათწუთიანი ფიზიკური აქტივობა ხუთშაბათობით – ყველა კლასის მოსწავლეები 

ერთვებიან ათწუთიან უწყვეტ ფიზიკურ აქტივობაში, რომელიც ყოველ ხუთშა-

ბათს სკოლის ეზოში იმართება. ფიზიკური აქტივობა შეიძლება გულისხმობდეს 

ხტუნვას, ვარჯიშს, ჰულა-ჰუპის გამოყენებას, ცეკვას. აქტივობების გამრავალფე-

როვნება ხდება მუდმივად, შესაძლებლობების ფარგლებში.  

დღე ფეხბურთის გარეშე – სკოლაში არსებობს წესი, რომლის თანახმადაც, 

მაგალითად, ყოველ პარასკევს ფეხბურთის თამაში იკრძალება სკოლის სა-

თამაშო მოედანზე და მოსწავლეებს ეძლევათ შესაძლებლობა, გამოიგონონ 

ალტერნატიული აქტივობები და გაერთონ ფეხბურთის სათამაშო მოედანზე.  

„საუბარი ფეხით გასეირნებისას“ – სკოლის თანამშრომლები მოუწოდებენ 

მოსწავლეებს, ჩართონ ნაკლებად აქტიური თავიანთი თანატოლები აქტივო-

ბაში, რომელიც გულისხმობს გაკვეთილებს შორის შესვენებების დროს მეტ 

მოძრაობას სკოლის დერეფნებსა თუ სკოლის ეზოში.   

„ეზოს მეგობრები“ პასუხისმგებლობას იღებენ უმცროსკლასელი მოსწავლე-

ების მეთვალყურეობაზე, როდესაც ისინი რაიმე ფიზიკური აქტივობით არიან 

დაკავებული და მიჰყავთ ისინი სარბენ თუ სასეირნო ბილიკებზე, რა დროსაც 

უმცროსკლასელ მოსწავლეებს ეძლევათ საშუალება, ისარგებლონ სივრცით და 

ჩაერთონ ფიზიკურ აქტივობაში.    

მაღალი კლასების მოსწავლეები ქმნიან მარტივ საცეკვაო ილეთებს, რომლებ-

საც ისინი, შემდგომ, სკოლის სხვადასხვა კლასის მოსწავლეებს ასწავლიან და 

დგამენ ე.წ. ფლეშმობს. 

მოსწავლეები აწარმოებენ დღიურს, რომელშიც შეჰყავთ მონაცემები ყოველდ-

ღიურად შესრულებული, მათი ასაკის შესაბამისი ფიზიკური აქტივობების შე-

სახებ. მოსწავლეთა მიზანს წარმოადგენს ყოველდღიურად 60 წუთი დაუთმონ 

ფიზიკურ ვარჯიშსს. მოსწავლეებს, რომლებიც წარმატებით გაართმევენ თავს 

დასახულ ამოცანას, გადაეცემათ სპეციალური სტიკერები.  

მოსწავლეებს ფიზიკური დატვირთვის აღრიცხვის ჟურნალში შეაქვთ ინფორ-

მაცია მთელი წლის განმავლობაში; ამ მიზნით თითოეული მათგანი ირჩევს ნე-

ბისმიერ ორკვირიან ბლოკს. მოსწავლეებს მათ მიერ არჩეულ ბლოკში შეაქვთ 

ყველა ის აქტივობა, რომლებშიც ისინი მონაწილეობენ ყოველდღიურად და 

ცდილობენ, რაც შეიძლება ბევრ აქტივობაში მიიღონ მონაწილეობა. სპეციალუ-

რი ჯილდოები გადაეცემათ იმ მოსწავლეებს, რომლებიც ყოველდღიურად ერთ-

ვებიან ფიზიკურ აქტივობებში და, ასევე, იმ მოსწავლეებს, რომლებიც კონკრე-

ტულ შედეგებს იღებენ მათ მიერ შესრულებული ფიზიკური აქტივობებით.  

მთავარი თემა

ყოველ დილით, გაკვეთილების დაწყებამდე, მოსწავლეები ასრულებენ ფიზიკურ 

ვარჯიშს, მაგალითად, ასკინკილათი შემოუვლიან სკოლის შენობას, სათამაშო 

მოედანის გარშემო ორ წრეს ასრულებენ სირბილით, ასრულებენ 50 ნახტომს და 

ა.შ. მასწავლებლები იღებენ გადაწყვეტილებას მათი მოსწავლეების ასაკისთვის 

შესაბამისი ფიზიკური აქტივობის შესახებ.  

მეორე კლასის ზევით მოსწავლეები მონაწილეობენ ღონისძიებაში, რომელიც, 

მაგალითად, ყოველ სამშაბათს იმართება და გულისხმობს ერთი კილომეტრის 

გარბენას.  

გაკვეთილებს შორის მოსწავლეები ასრულებენ ორწუთიან ფიზიკურ ვარჯიშს, 

რაც მათ ეხმარება კონცენტრაციის, წონასწორობის,  სხეულის მდგომარეობის, 

მოქნილობის და ა.შ. გაუმჯობესებაში.  

სკოლაში ეწყობა გამოფენა სკოლის ყველა მოსწავლის მონაწილეობით, რომ-

ლის დროსაც მოსწავლეები წარმოადგენენ საკუთარ ნამუშევრებს, კონკრეტუ-

ლად, მათ მიერ შექმნილ აქტიური სკოლის პლაკატსა და ლოზუნგს. ცალკეული 

კლასის მოსწავეების ნამუშევრები გამოიფინება ცალკე სივრცეში.  

საშინაო დავალებებთან ერთად, მოსწავლეებს ყოველდღიურად ეძლევათ დავა-

ლება, 10 წუთი დაუთმონ კონკრეტულ ფიზიკურ ვარჯიშს.  

თითოეული კლასი აწყობს, სულ მცირე, ერთ საგანმანათლებლო მსვლელობას 

ყოველ სემესტრში. ამგვარი მსვლელობების დაგეგმვა ხდება  სემსტრის დასაწ-

ყისში და მონიშნულია სკოლის კალენდარზე. კლასებს შეუძლიათ დაგეგმონ 

მსვლელობები სასწავლო პროგრამით გათვალისწინებული მასალის საფუძველ-

ზე, მაგალითად, ისტორიული ძეგლების მოსანახულებლად, ბუნებაში, მდინარის 

ნაპირზე და ა.შ.   

სკოლაში ეწყობა კონკურსი აქტიური სკოლის სტიკერის შესაქმნელად, რომელ-

შიც სკოლის ყველა მოსწავლე მონაწილეობს. კონკურსში გამარჯვებული სტიკე-

რი დაიბეჭდება ასლების სახით და დაურიგდება სკოლის მოსწავლეების მშობ-

ლებს, თავიანთ ავტომანქანებზე მისაკრავად.  

აქტიური სკოლის ჰიმნი – სკოლის მოსწავლეები,  მასწავლებლებთან ერთად, 

თხზავენ აქტიური სკოლის ჰიმნს, რომელიც გამოიყენება სპორტული აქტივობე-

ბის (შეჯიბრებების, მარათონების დროს). 

გაიცემა ფიზიკურ აქტივობაზე ორიენტირებული ჯილდოები/პრიზები, მაგა-

ლითად, მოსწავლეებსა და მასწავლებლებს შეიძლება გადაეცეთ ჯილდო, 

რომელიც ადგილობრივ გასართობ მოედანზე რაიმე ექსკლუზიურ აქტივობას 

მოიცავს, ან მათ  მიეცემათ დამატებითი დრო სკოლის სათამაშო მოედანზე 

გასართობად, ასევე, მოსწავლეებს, ჯილდოს სახით შეუძლიათ სცადონ პენალ-

ტით კარში ბურთი გაუტანონ მასწავლებელს, კლასის დამრიგებელს ან  სკოლის 

დირექტორს. 

შეჩერდი და იხტუნავე – მაგალითად, აპრილის თვეში მოსწავლეები  და მასწავ-

ლებლები ერთვებიან ინიციატივაში, სახელწოდებით „შეჩერდი და იხტუნავე“, 

რაც გულისხმობს იმას, რომ როდესაც ზარის (ან რაიმე სპეციფიკურ) ხმას გაიგე-

ბენ, ანებებენ თავს ნებისმიერ საქმიანობას, რომელშიც ისინი არიან ჩართული 

და იწყებენ ხტუნვას მანამ, სანამ ზარი (ან შერჩეული ხმა/სიგნალი) განმეორე-

ბით არ დარეკავს.   

კვირის სხვადასხვა დღეს შესვენებებზე სხვადასხვა ფიზიკური ვარჯიში სრულ-

დება, მაგალითად, ორშაბათი – ხტუნვა „მაკრატელი“; სამშაბათი – ადგილზე 

სირბილი; ოთხშაბათი – თავისუფალი ვარჯიში, ხუთშაბათი – მუხლის იდაყვთან 

მიტანა; პარასკევი – მასწავლებლის ან მოსწავლის მიერ შერჩეული ვარჯიში და 

ა.შ. 

მებაღეთა კლუბი, რომელიც გუნდური თამაშებითა და სპორტით ნაკლებად 

დაინტერესებულ მოსწავლეებს სთავაზობს ფიზიკურ აქტივობაში ჩაბმას, რო-

გორიცაა მცენარეების დარგვა, მიწის სარეველებისგან გაწმენდა, ნარგავების 

მორწყვა, სასუქის დაყრა და მოსავლის აღება. 

სკოლას სტუმრობს ადგილობრივი პოლიციის წარმომადგენელი, რომელიც მოს-

წავლეებს ესაუბრება საგზაო უსაფრთხოებასთან დაკავშირებულ საკითხებზე.  

კვირის რომელიმე დღე, მთელი წლის მანძილზე, ცხადდება სკოლაში ფეხით 

მგზავრობის დღედ. მაღალი ხილვადობის ჟილეტებში ან კონკრეტული ფერის 

სამოსში გამოწყობილი მოსწავლეები მონაწილეობენ ღონისძიებაში. 

სკოლის ყველა მოსწავლეს ურიგდება ბარათები, რომლებიც სკოლაში ფეხით 

სიარულს აღრიცხავს. საინიციატივო ჯგუფი აწარმოებს აღნიშნულ ბარათებებზე 

მონიტორინგს; ჯგუფის წევრებს აღნიშვნები დააქვთ იმ მოსწავლეთა ბარათებ-

ზე, რომლებიც სკოლაში ფეხით მოდიან.   

მთავარი თემა

„ლამაზი“ ფეხსაცმლის დღე – მოსწავლეები სხვადასხვაგვარად რთავენ და 

ალამაზებენ საკუთარ ფეხსაცმლებს, რაც ემსახურება სკოლაში ფეხით სიარუ-

ლისა და ფიზიკური ვარჯიშის პოპულარიზაციას. 

სასწავლო წლის დასაწყისში მოსწავლეების მშობლებს ეგზავნებათ კითხვარი, 

რომელსაც ისინი ავსებენ ინფორმაციით, რომელიც ეხება მათი შვილების სკო-

ლაში ფიზიკურ დატვირთვასთან (ფიზიკური აღზრდის გაკვეთილები, ფიზიკური 

აქტივობები, სპორტი) დაკავშირებულ გამოცდილებას. მშობლებისგან მიღებული 

პასუხების ანალიზის საფუძველზე, გამოვლინდება მიმართულებები, რომლებიც 

გაუმჯობესებას საჭიროებს.  

ტენისის კლუბის (ან სხვა ნებისმიერი სპორტული კლუბის) წევრი სკოლაში აწ-

ყობს სამუშაო შეხვედრას/სემინარს, რომელში მონაწილეობის შესაძლებლობაც 

აქვთ ნებისმიერი კლასის მოსწავლეებს და რომლის ფარგლებშიც ისინი ეცნო-

ბიან, თუ რას სთავაზობს მათ ეს სპორტული კლუბი.  

სკოლა მოსწავლეებსა და მშობლებს შესაძლებლობას აძლევს, სპორტი აღიქ-

ვან, როგორც დადებითი, უსაფრთხო და სასიამოვნო გამოცდილება, რომელსაც 

შეიძლება საზოგადოებისათვის სასარგებლო დატვირთვაც მიენიჭოს - მოეწყოს 

საქველმოქმედო მარათონები, მატჩები და ა.შ. 

საინიციატივო ჯგუფი, მოსწავლეთა გამოკითხვის საშუალებით, აწარმოებს 

კლვევას იმის გასარკვევად, თუ რომელ კლუბებში არიან გაწევრიანებული მოს-

წავლეები ან სურთ გაწევრიანება.

სკოლის მოსწავლის დისციპლინის სა-

კითხი და, დარღვევის შემთხვევაში, მასზე 

რეაგირების საშუალებები ისტორიულად 

(ჯერ კიდევ ჩვენს წელთაღრიცხვამდე, 

რომსა და საბერძნეთში) განსხვავდებოდა 

ერთმანეთისგან, ქვეყნების, კულტურის, პე-

რიოდისა და სოციალურ ქცევაზე გავლენის 

მქონე სხვა გარემოებების გათვალისწი-

ნებით. ამასთან, კატეგორიებად დაყოფის 

შემთხვევაში, ძირითადად შემდეგი მიმარ-

თულებების გამოყოფა შეიძლება: 

ყველაზე დიდი ისტორიის მქონე მე-

თოდი იყო ფიზიკურ ზემოქმედებასთან 

დაკავშირებული სასჯელები (ტერმინო-

ლოგიის თვალსაზრისით, თანამედროვე 

საგანმანათლებლო სიტემაში გამოიყენება 

„სახდელი“,  და არა „სასჯელი“) და სხვა 

ტიპის მოქმედებები, რაც დაკავშირებუ-

ლი იყო ფიზიკურ დასჯასთან. ფიზიკური 

დასჯა გამოიყენებოდა ექსკლუზიურად, 

მასწავლებლის შეხედულების მიხედვით 

და იმ შემთხვევაში, როცა მოსწავლე არ 

იჩენდა საკმარის ყურადღებას, არღვევდა 

წესრიგს ან ჰქონდა დაბალი შედეგები. 

ცხადია, დღეს მოქმედი კანონმდებლობა 

კატეგორიულად გამორიცხავს ფიზიკურ 

დასჯასთან და ფიზიკურ ზემოქმედებასთან  

შესაძლო კავშირის მქონე ყველა მეთოდს. 

ერთადერთი სახდელი, რასაც კანონი ით-

ვალისწინებს და თეორიულად შესაძლოა 

უკავშირდებოდეს მოსწავლის მხრიდან 

გარკვეული ფიზიკური აქტივობის განხორ-

ციელებას, ესაა სკოლისთვის სასარგებლო 

საქმიანობის დაკისრება, თუმცა, ცხადია, 

სახდელის მიზანს არ წარმოადგენს ფი-

ზიკური დასჯა. თანამედროვე საგანმა-

ნათლებლო სისტემაში, ასევე, უარი ითქვა 

დისციპლინასა და მოსწავლის შეფასებას 

შორის კავშირზე, კერძოდ, მოქმედი კანონ-

მდებლობით, დაუშვებელია მოსწავლის 

აკადემიური შეფასება განპირობებული 

იყოს მისი დისციპლინით.

აღსანიშნავია, რომ „განათლების 

შესახებ“ საქართველოს კანონი არ არე-

გულირებდა მოსწავლის მიერ სკოლაში 

დისციპლინური გადაცდომის ჩადენის 

ფაქტთან დაკავშირებულ რეაგირების მე-

ქანიზმებს, პროცედურებს და გარანტიებს, 

არამედ აღნიშნულის უფლებამოსილებას 

აკისრებდა ინდივიდუალურ დოკუმენტს 

მოსწავლე და 
სასკოლო დისციპლინა

დენის წურწუმია
განათლებისა და მეცნიერების 

სამინისტროს შიდა აუდიტის 

დეპარტამენტის შიდა აუდიტის 

სამმართველოს უფროსი, 

განათლების სამართლის მკვლევარი

სკოლა და კანონმდებლობა

თანამედროვე 

საგანმანათლებლო 

სისტემაში, ასევე, უარი 

ითქვა დისციპლინასა და 

მოსწავლის შეფასებას 

შორის კავშირზე, 

კერძოდ, მოქმედი 

კანონმდებლობით, 

დაუშვებელია მოსწავლის 

აკადემიური შეფასება 

განპირობებული იყოს 

მისი დისციპლინით.

(ხელშეკრულება მშობელსა და სკოლას 

შორის). 

საკანონმდებლო დონეზე მოსწავლის 

დისცილინასთან დაკავშირებული საკითხი 

გთვალისწინებულ იქნა 2005 წლიდან, „ზო-

გადი განათლების შესახებ“ საქართველოს 

კანონის მიღებასთან ერთად. კანონმა 

ამომწურავად დაადგინა როგორც დისციპ-

ლინური გადაცდომის არსი და ფარგლები,

ისე დისციპლინური დევნის პროცესი და 

სახდელის ზღვარი. კერძოდ, განისაზღვრა, 

რომ დისციპლინურ გადაცდომად შესაძ-

ლოა ჩაითვალოს მხოლოდ ის მოქმედება/

უმოქმედობა, რომელიც მითითებულია 

კონკრეტულად სკოლის შინაგანაწესში. აღ-

ნიშნული გულისხმობს, რომ არც სკოლის 

დირექტორს (დირექციის სხვა რომელიმე 

წევრს) და არც მასწავლებელს, არ აქვთ 

უფლება, მოსწავლის ნებისმიერი ქმედე-

ბა დააიდენტიფიცირონ დისციპლინურ 

გადაცდომად, თუ ეს პირდაპირ არ არის 

შინაგანაწესში გათვალისწინებული. შინა-

განაწესს, სკოლის ფარგლებში მიღებულ/

გამოცემულ სხვა დოკუმენტებთან შედა-

რებით, აქვს მეტი ლეგიტიმაცია, რადგან 

მის მომზადება/დამტკიცებაში ჩართულია 

არაერთი მხარე, მათ შორის, სკოლის დი-

რექცია, სამეურვეო და პედაგოგიური საბ-

ჭოები (რომელთაც სკოლის ფარგლებში 

აქვთ ყველაზე მრავალფეროვანი წარმო-

მადგენლობა). იგივე მიდგომით შეიზღუდა 

დიციპლინური გადაცდომის ჩამდენი პირის 

მიმართ გამოსაყენებელი სახდელების ზო-

მა და ფარგლები. კანონი სკოლას უტოვებს 

მოსწავლის მიმართ გამოსაყენებელი სახ-

დელებისა და დევნის პროცედურების დად-

გენის უფლებამოსილებას, თუმცა სავალ-

დებულოდ უთითებს, რომ სასკოლო დის-

საკანონმდებლო 

დონეზე მოსწავლის 

დისცილინასთან 

დაკავშირებული საკითხი 

გთვალისწინებულ იქნა 

2005 წლიდან, “ზოგადი 

განათლების შესახებ” 

საქართველოს კანონის 

მიღებასთან ერთად.

სკოლა და კანონმდებბლობა

ციპლინა დაცული უნდა იქნეს მხოლოდ იმ 

მეთოდების მეშვეობით, რომლებიც ეფუძ-

ნება მოსწავლის თავისუფლებისა და ღირ-

სების პატივისცემას, ხოლო შინაგანაწესით 

დადგენილი მოთხოვნები, დისციპლინური 

დევნა და სახდელი უნდა იყოს გონივრული, 

დასაბუთებული და თანაზომადი. 

გარდა კანონისა, ცალკეული პრინციპე-

ბი მოსწავლის შესახებ დისციპლინურ წარ-

მოებასთან დაკავშირებულ საკითხებზე 

მოცემულია საქართველოს განათლებისა 

და მეცნიერების მინისტრის მიერ 2010 წელს 

დამტკიცებულ მოსწავლის ქცევის კოდექს-

ში. წესი არ მოიცავს დისციპლინური დევნის 

პროცედურებს, არამედ განსაზღვრავს 

გარკვეულ ქცევით წესებსა და პრინციპებს, 

რაც შემდეგ უნდა გამოიყენონ ან განავრ-

ცონ სკოლებმა, შინაგანაწესში დისციპლი-

ნური წარმოების პროცედურების გაწერის 

დროს. 

აღნიშნული ქცევის წესები, პირველ 

რიგში, წარმოადგენს დისციპლინური გა-

დაცდომის/სახდელის ფორმულირების 

დამხარე მონაცემს იმ შესაძლო სახდე-

ლების გარდა, რაც ისედაც დაშვებულია 

კანონით: გაფრთხილება, მკაცრი გაფრ-

თხილება, გაკვეთილიდან გაძევება, სკო-

ლიდან დროებით დათხოვნა, სკოლისთვის 

სასარგებლო საქმიანობის დაკისრება. 

მნიშვნელოვანია, რომ კონკრეტული სახ-

დელების გამოყენება სკოლას დამატებით 

ვალდებულებებსაც აკისრებს. მაგალითად,  

მოსწავლის სკოლიდან დროებით დათ-

ხოვნის შემთხვევაში, დაუყოვნებლივ უნდა 

ეცნობოს მოსწავლის მშობელს (კანონიერ 

წარმომადგენელს). მეტიც, ამ (და მოსწავ-

ლის გაკვეთილიდან გაძევების) შემთხ-

ვევაში, სკოლა ვალდებულია, მოსწავლე 

ჰყავდეს თავისი უშუალო მზრუნველობის 

ქვეშ. ამასთან, დაუშვებელია, მოსწავლის 

მიმართ ხორციელდებოდეს დევნა და  მას 

არ ჰქონდეს ინფორმაცია სკოლისგან იმ 

გადაცდომის არსის შესახებ, რომელზეც 

დაწესებულებას აქვს ეჭვი. გარდა ამისა, 

მოსწავლის  მიმართ დისციპლინური 

სახდელის გამოყენების, აგრეთვე, დის-

ციპლინური დევნის დაწყების შესახებ და-

უყოვნებლივ უნდა ეცნობოს მის მშობელს, 

ხოლო მოსწავლეს უფლება აქვს, მასთან 

დაკავშირებული საკითხის გადაწყვეტისას, 

წარდგეს მშობელთან ერთად.

მოსწავლის მიერ გადაცდომის ჩადენის

შემთხვევაში, სკოლის ინტერესი, გამო-

იყენოს მის მიმართ დისციპლინური სახ-

დელის ზომა, წარმოადგენს ლეგიტიმურ 

ინტერესს, თუმცა ამან არ უნდა დააზიანოს 

სხვა, უფრო მნიშნველოვანი ინტერესი, 

კერძოდ, სკოლა ვალდებულია, მიიღოს 

ზომები, რათა დისციპლინურმა სახდელმა 

არ გამოიწვიოს მოსწავლის არსებითი 

ჩამორჩენა სასწავლო პროცესისგან. ამდე-

ნად, კონკრეტულ შემთხვევაში, შესაძლოა 

მოსწავლის მიმართ სამართლებრივად შე-

საძლებელი იყოს კონკრეტული სახდელის 

გამოყენება, თუმცა სკოლამ, ამ შესაძლებ-

ლობასთან ერთად, უნდა განსაზღვროს შე-

საძლო ნეგატიური შედეგების მასშტაბი და 

თუ დაადგენს, რომ სახდელი, დიდი ალბა-

თობით, გამოიწვევს მოსწავლის არსებით 

ჩამორჩენას, სკოლამ ამ სახდელზე უარი 

უნდა თქვას, რადგან სკოლის ნებისმიერი 

ქმედება უნდა შეესაბამებოდეს მოსწავლის 

საუკეთესო ინტერესს. ასევე, ცალკეულ 

შემთხვევებში, კანონი ადგენს სახდელის 

ფორმას, რისი გამოყენებაც შეუძლია სკო-

ლას, თუმცა იქვე აზუსტებს მისი გამოყე-

ნების სავალდებულო პირობებს. მაგალი-

თად, კანონით შესაძლებელია, მოსწავლეს 

სახდელად დაეკისროს სკოლისთვის სა-

სარგებლო საქმიანობა, მაგრამ რადგან 

შესაძლებელია ამგვარი საქმიანობის არსი 

სხვადასხვა დაწესებულებებმა განსხვავე-

ბულად აღიქვან, კანონი ადგენს, რომ ამ 

სახდელის გამოყენებისას, აუცილებელია, 

კანონი სკოლას უტოვებს 

მოსწავლის მიმართ 

გამოსაყენებელი 

სახდელებისა და დევნის 

პროცედურების დადგენის 

უფლებამოსილებას, 

თუმცა სავალდებულოდ 

უთითებს, რომ სასკოლო 

დისციპლინა დაცული 

უნდა იქნეს მხოლოდ 

იმ მეთოდების 

მეშვეობით, რომლებიც 

ეფუძნება მოსწავლის 

თავისუფლებისა და 

ღირსების პატივისცემას, 

ხოლო შინაგანაწესით 

დადგენილი მოთხოვნები, 

დისციპლინური დევნა 

და სახდელი უნდა 

იყოს გონივრული, 

დასაბუთებული და 

თანაზომადი. 

განისაზღვროს: სასარგებლო საქმიანობის 

შინაარსი, გამოყენების წესი და პირობები, 

საქმიანობის განხორციელების ადგილი 

სკოლის ტერიტორიის ფარგლებში, ხანგ-

რძლივობა იმ პირობით, რომ დაწყებითი 

საფეხურის მოსწავლისთვის არ აღემატება 

დღეში ერთ საათს, საბაზო საფეხურის 

შემთხვევაში – დღეში ორ საათს, ხოლო 

საშუალო საფეხურის მოსწავლისათვის - 

დღეში სამ საათს და სხვ. მნიშვნელოვანია 

ის გარემოება, რომ ამგვარი საქმიანობის 

მოსწავლისათვის დაკისრება საჭიროებს 

მშობლის თანხმობას, ხოლო საქმიანობის 

პროცესში მოსწავლისათვის რაიმე ზიანის 

მიყენების შემთხვევაში, განხორციელდება 

მისი ანაზღაურება და მტკიცების ტვირთი 

დაეკისრება სკოლის ადმინისტრაციას. 

სუბიექტური გადაწყვეტილების რის-

კის მაქსიმალურად შემცირების მიზნით, 

კანონმდებლობა განსაზღვრავს შინაგანა-

წესით დადგენილი სახდელის გამოყენების 

თაობაზე გადაწყვეტილების მიმღებ უფლე-

ბამოსილ სუბიექტებს (დიციპლინური კო-

მიტეტი, სააპელაციო კომიტეტი (არსებობის 

შემთხვევაში), სამეურვეო საბჭო), თუმცა 

მათი პროცესზე გავლენის შესაძლებლო-

ბები განსხვავებულია, გადაცდომის/სახ-

დელის სიმძიმის გათვალისწინებით. მაგა-

ლითად,  მოსწავლის გაკვეთილიდან გაძე-

ვების გადაწყვეტილების მიღების უფლება 

აქვს მასწავლებელს, სკოლიდან 5 დღემდე 

ვადით დათხოვნის გადაწყვეტილების 

მიღების უფლება – სკოლის დირექტორს, 

ხოლო 5-10 დღემდე ვადით დათხოვნის ან 

სკოლიდან გარიცხვის გადაწყვეტილების 

მიღების უფლება – დისციპლინურ კო-

მიტეტს, ფარული კენჭისყრით. ამასთან, 

იმის გათვალისწინებით, რომ გარიცხვა 

შესაძლოა, გარკვეულწილად, უკავშირ-

დებოდეს სწავლის უფლების შეზღუდვას 

კონკრეტული საგანმანათლებლო და-

წესებულების ფარგლებში, კანონი ზღუ-

დავს მის გამოყენებას მოსწავლის ასაკის 

გათვალისწინებით. კერძოდ, მოსწავლის 

გარიცხვა დაუშვებელია დაწყებით და 

საბაზო საფეხურზე.

ზემოაღნიშნულიდან გამომდინარე, 

მოსწავლის დისციპლინურ წარმოებასთან  

დაკავშირებულ პროცესებზე ყველაზე მო-

ცულობითი დოკუმენტი უნდა იყოს სკოლის 

შინაგანაწესი. შესაბამისად, შინაგანაწესი 

უნდა მოიცავდეს მითითებას ყველა იმ 

ქმედებაზე, რომელსაც სკოლა მიიჩნევს 

დისციპლინურ გადაცდომად და მხოლოდ 

ამ ქმედების ჩადენის შემთხვევაში შეიძლე-

ბა მოსწავლისთვის სახდელის დაკისრება 

ჩაითვალოს ლეგიტიმურად. სახდელის 

განსაზღვრის დროს მნიშვნელოვანია, 

ყველა გადაცდომა აღწერილი იყოს იმგ-

ვარად, რომ არ ქმნიდეს აკრძალული 

ქმედების ინტერპრეტაციის შესაძლებ-

ლობას, გადმოცემული იყოს მარტივად და 

გასაგებად. მნიშვნელოვანია, რომ ყველა 

მარეგულირებელი დოკუმენტი, რომელიც 

უკავშირდება გადაცდომების ჩამონათ-

ვალს, სახდელებსა და დისციპლინური 

წარმოების პროცედურებს, ხელმისაწვ-

დომი იყოს ყველა იმ პირისთვის, ვინც 

შესაძლოა თეორიულად დაექვემდებაროს 

ამ წარმოებას.

წესი არ მოიცავს 

დისციპლინური დევნის 

პროცედურებს, არამედ 

განსაზღვრავს გარკვეულ 

ქცევით წესებსა და 

პრინციპებს, რაც შემდეგ 

უნდა გამოიყენონ ან 

განავრცონ სკოლებმა, 

შინაგანაწესში 

დისციპლინური 

წარმოების 

პროცედურების გაწერის 

დროს. 

საქართველოს კონსტიტუციის 27-ე 

მუხლის 1-ლი ნაწილის მიხედვით, ყველას

აქვს განათლების მიღებისა და მისი ფორ-

მის არჩევის უფლება. ზოგადი განათლე-

ბის ერთ-ერთ ძირითად მიზანს კი წარმო-

ადგენს ცხოვრების ჯანსაღი წესის დამკ-

ვიდრება, ხელის შეწყობა კულტურულ ღი-

რებულებათა პატივისცემაში და ოჯახის, 

საზოგადოების, სახელმწიფოსა და გარე-

მოს წინაშე უფლება-მოვალეობების გაც-

ნობიერებაში.

ზოგადსაგანმანათლებლო დაწესებუ-

ლებაში (შემდგომში – სკოლა) სანიტარიისა 

და ჰიგიენის ნორმების დაცვა კონსტიტუ-

ციით გათვალისწინებული განათლების 

უფლების მიღების მნიშვნელოვან მიზანს 

წარმოადგენს. ბავშვები თავიანთი დროის 

უმეტეს ნაწილს ატარებენ სკოლაში, საკლა-

სო ოთახში ან მის შემოგარენში. ამიტომ, 

ბუნებრივია, სასკოლო გარემო დიდ გავ-

ლენას ახდენს მოსწავლეთა სოციალური 

ჩვევებისა და ქცევის ჩამოყალიბებაზე. 

მოზარდის სრულყოფილი განვითარე-

ბისთვისა და ჯანმრთელობისათვის მნიშ-

ვნელოვან წინაპირობას წარმოადგენს 

სკოლაში წყლის, სანიტარულ-ჰიგიენური 

და უსაფრთხოებასთან დაკავშირებული 

საკითხების უზრუნველყოფა. შესაბამი-

სად, აღნიშნული საკითხი რეგულირდება 

როგორც ეროვნული კანონმდებლობით, 

ისე საერთაშორისო სამართლებრივი აქ-

ტებით. 

საქართველოს კანონი „ზოგადი გა-

ნათლების შესახებ“ სკოლას ავალდე-

ბულებს, სკოლის ტერიტორიაზე შექმნას 

ჯანმრთელობისათვის, სიცოცხლისა და 

საკუთრებისათვის უსაფრთხო გარემო. 

ამავე კანონის მიხედვით, ზოგადსაგანმა-

ნათლებლო დაწესებულება ვალდებულია, 

უზრუნველყოს ჯანმრთელობის დაცვის 

ღონისძიებების განხორციელება საქართ-

ველოს ოკუპირებული ტერიტორიებიდან 

დევნილთა, შრომის, ჯანმრთელობისა 

და სოციალური დაცვის სამინისტროსთან 

ერთად. საქართველოს კანონი „ზოგადი 

განათლების შესახებ“ მიღებულ იქნა 2005 

წელს, რომლის მიხედვითაც, აღნიშნულ 

საკითხის მოწესრიგებაში ასევე ჩართულ 

მხარეს წარმოადგენდნენ ადგილობრივი 

თვითმმართველობის ორგანოები. მუხლში 

ცვლილება შევიდა 2020 წლის 15 ივლისს და 

ჩამოყალიბდა ზემოხსენებული შინაარსით, 

სადაც ვალდებულება აქვს სკოლასა და 

საქართველოს ოკუპირებული ტერიტორი-

ჯანსაღი გარემოს~
უფლება

ნატა ვაჭარაძე
საქართველოს განათლებისა და 

მეცნიერების სამინისტროს აუდიტორი, 

განათლების მართვის კონსულტანტი

საქართველოს კანონი 

„ზოგადი განათლების 

შესახებ“ სკოლას 

ავალდებულებს, სკოლის 

ტერიტორიაზე შექმნას 

ჯანმრთელობისათვის, 

სიცოცხლისა და 

საკუთრებისათვის 

უსაფრთხო გარემო.

სკოლა და კანონმდებლობა

ებიდან დევნილთა, შრომის, ჯანმრთელო-

ბისა და სოციალური დაცვის სამინისტროს.

ვინაიდან ჯანსაღ სასკოლო გარემოს 

გადამწყვეტი მნიშვნელობა აქვს ბავშვების 

ჯანმრთელობის დაცვისა და სასწავლო 

პროცესის ეფექტიანობისათვის, მნიშვ-

ნელოვანია უსაფრთხო და საკმარისი 

წყლით, კარგი სანიტარული პირობებითა 

და ჰიგიენით უზრუნველყოფა და ხელმი-

საწვდომობა სკოლაში. დაცული უნდა იყოს 

ის აუცილებელი მოთხოვნები, რაც უკავ-

შირდება ჰიგიენასა და სანიტარიას, წყლით 

უზრუნველყოფას სკოლაში, დასუფთა-

ვებასა და ნარჩენების გატანას სკოლის 

ტერიტორიიდან. აღნიშნული საკითხები 

რეგულირდება საქართველოს შრომის, 

ჯანმრთელობისა და სოციალური დაცვის 

მინისტრის 2001 წლის 16 აგვისტოს №308/ნ 

ბრძანებით დამტკიცებული დანართი №3-

ის („ჰიგიენური მოთხოვნები მოსწავლეთა 

სწავლების პირობებისადმი სხვადასხვა 

ტიპის თანამედროვე ზოგადსაგანმანათ-

ლებლო დაწესებულებებში“ – სანიტარი-

ული წესები და ნორმები) შესაბამისად.

მნიშნელოვანია, ყურადღება გავამახ-

ვილოთ საქართველოში არსებული სკო-

ლების გეოგრაფიულ მდებარეობაზე. 

კერძოდ, სკოლები, დასახლების ტიპის 

„ყველა ბავშვს აქვს 

უფლება, ცხოვრობდეს 

ჯანმრთელ და 

ხელშემწყობ გარემოში 

– გარემოში, რომელიც 

უზრუნველყოფს ბავშვის 

ზრდას, განვითარებასა 

და დაცვას 

დაავადებებისაგან.“

სკოლა და კანონმდებლობა

მიხედვით, გადანაწილებულია რეგიონების 

მიხედვით და გვხვდება როგორც ქალაქის, 

ისე სოფლისა და მთის სკოლები. დღევან-

დელი რეალობიდან გამომდინარე, მდგო-

მარეობა შედარებით უკეთესია ქალაქისა 

და სხვა ურბანული დასახლების სკოლებში. 

არსებობს ზოგადსაგანმანათლებლო და-

წესებულებები, სადაც არ ფუნქციონირებს 

ცენტრალური წყალ-საკანალიზაციო სის-

ტემა. აქედან გამომდინარე, მეტად რთულ 

საკითხს წარმოადგენს  სანიტარულ-ჰიგი-

ენური ნორმების სრულად დაცვა. 

2020 წელს მსოფლიოსთვის და, მათ შო-

რის, საქართველოსთვის დიდი გამოწვევა 

იყო კოვიდ-პანდემია და მისგან გამოწ-

ვეული შედეგები. საფრთხის ქვეშ იდგა 

ადამიანის მთავარი კონსტიტუციური უფ-

ლებები: სიცოცხლის, ჯანმრთელობისა და 

განათლების მიღების უფლება. სკოლების 

გახსნასთან ერთად, ერთ-ერთ მთავარ 

საკითხს წარმოადგენდა კოვიდ-19 ვი-

რუსის გავრცელების პრევენციისათვის 

მნიშვნელოვანი ზომების მიღება საკლასო 

ოთახებში და სკოლის სხვა სივრცეებში. 

ყოველდღიურად უნდა მომხდარიყო ისე-

თი ზედაპირებისა და საგნების გაწმენდა 

და დეზინფექცია, როგორებიცაა მერხები, 

სკამები, კარისა და ფანჯრის სახელურები 

აღნიშნული საკითხები 

რეგულირდება 

საქართველოს შრომის, 

ჯანმრთელობისა და 

სოციალური დაცვის 

მინისტრის 2001 

წლის 16 აგვისტოს 

N308/ნ ბრძანებით 

დამტკიცებული 

დანართი N3-ის 

(„ჰიგიენური მოთხოვნები 

მოსწავლეთა სწავლების 

პირობებისადმი 

სხვადასხვა ტიპის 

თანამედროვე 

ზოგადსაგანმანათლებლო 

დაწესებულებებში“ – 

სანიტარიული წესები და 

ნორმები) შესაბამისად.

1 ლი იონგ ვუკი – 

ჯანმრთელობის მსოფლიო 

ორგანიზაციის გენერალური 

დირექტორი, 2004 წელი

რეგიონულ 

პრიორიტეტულ მიზანს 

აღნიშნული კუთხით 

წარმოადგენდა 

საზოგადოებრივი 

ჯანმრთელობის 

უზრუნველყოფა 

უსაფრთხო წყალსა 

და სანიტარიასთან 

ხელმისაწვდომობის 

გაუმჯობესების გზით. 

2020 წლისათვის 

ვალდებულებად 

განისაზღვრა, რომ 

თითოეული ბავშვის 

საცხოვრებელში, 

ბავშვთა 

დაწესებულებებში, 

საბავშვო ბაღებში, 

სკოლებსა და ჯანდაცვის 

დაწესებულებებში 

ხელმისაწვდომი 

ყოფილიყო შესაბამისი 

პირობები, უსაფრთხო 

წყლისა და სანიტარიის 

კუთხით.

და ა.შ. კოვიდ-19-ის  დროს ხელის ჰიგიენა 

უმნიშვნელოვანეს ფაქტორს წარმოადგენ-

და. სკოლაში მყოფი პირებისათვის ხელე-

ბის დაბანა იყო ერთ-ერთი უმარტივესი და 

ქმედითი აქტივობა, ვირუსის თავიდან აცი-

ლების მიზნით, თავიანთი და სხვების ჯანმ-

რთელობის უზრუნველსაყოფად. თუმცა 

სკოლებში წყალმომარაგების პრობლემის 

არსებობა მეტად პრობლემური იყო. 

„ყველა ბავშვს აქვს უფლება, ცხოვ-

რობდეს ჯანმრთელ და ხელშემწყობ გარე-

მოში – გარემოში, რომელიც უზრუნველ-

ყოფს ბავშვის ზრდას, განვითარებასა და 

დაცვას დაავადებებისაგან.“1 საერთაშო-

რისო ორგანიზაციების ჩართულობა აღ-

ნიშნული კუთხით მეტად საყურადღებოა. 

გაერთიანებული ერების ორგანიზაცია (UN)

ყოველ 2 წელიწადში ერთხელ გამოსცემს 

ჯანმრთელობის მსოფლიო ორგანიზაცი-

ისა და გაეროს ბავშვთა ფონდის (WHO/

UNICEF) მონიტორინგის ერთობლივი პროგ-

რამის ანგარიშს, აგრეთვე, სანიტარიისა 

და სასმელი წყლის გლობალური ანალი-

ზისა და შეფასების ანგარიშს, რომელშიც 

საქართველომ 2013 წელს პირველად მი-

იღო მონაწილეობა. ქ. პარმაში გარემოსა 

და ჯანმრთელობის საკითხებზე ჩატარე-

ბულ კონფერენციაზე მიღებული დეკლა-

რაციით განისაზღვრა ვალდებულებები, 

რომლებიც რეგიონულ პრიორიტეტულ 

მიზნებში აისახა: 

რეგიონულ პრიორიტეტულ მიზანს აღ-

ნიშნული კუთხით წარმოადგენდა საზო-

გადოებრივი ჯანმრთელობის უზრუნველ-

ყოფა უსაფრთხო წყალსა და სანიტარი-

აზე ხელმისაწვდომობის გაუმჯობესების 

გზით. 2020 წლისათვის ვალდებულებად 

განისაზღვრა, რომ თითოეული ბავშვის 

საცხოვრებელში, ბავშვთა დაწესებულე-

ბებში, საბავშვო ბაღებში, სკოლებსა და 

ჯანდაცვის დაწესებულებებში ხელმისაწ-

ვდომი ყოფილიყო შესაბამისი პირობები, 

უსაფრთხო წყლისა და სანიტარიის კუთ-

ხით.

საქართველოში 2020 წელს დაიწყო 

პროექტის განხორციელება, რომლის ფარ-

გლებშიც ბავშვები ისარგებლებენ სკო-

ლებში გაუმჯობესებული წყლის, სანიტა-

რული და ჰიგიენური პირობებით, შვეი-

ცარიის განვითარებისა და თანამშრომ-

ლობის სააგენტოს (SDC) და გაეროს ბავ-

შვთა ფონდის პარტნიორობის შედეგად. 

პროექტის ფარგლებში გაუმჯობესდება სა-

ნიტარული პირობები, ტუალეტის ბლოკე-

ბის მშენებლობისა და სკოლებში წყლის 

მიწოდების აღდგენის გზით. ასევე, 2022 

წელს დაიწყო და 2025 წლამდე გაგრძელ-

დება გაეროს ბავშვთა ფონდისა და შვე-

იცარიის განვითარებისა და თანამშრომ-

ლობის სააგენტოს შორის არსებული ხელ-

შეკრულება, რომლის ფარგლებშიც, და-

ახლოებით, 15,000 ბავშვი ისარგებლებს 

გაუმჯობესებული წყლის, სანიტარული და

ჰიგიენური პირობებით 60 სკოლაში. პრო-

ექტის ძირითად მიზანს წარმოადგენს სკო-

ლებში არსებული სიტუაციის გაუმჯობე-

სება წყლისა და სანიტარული ინფრასტ-

რუქტურის კუთხით, ასევე, ბავშვებისა და

სკოლის პერსონალის ცნობიერების ამაღ-

ლება უსაფრთხო ჰიგიენური პრაქტიკის 

შესახებ.

გარდა ეროვნული კანონმდებლობით 

განსაზღვრული მიზნისა, საქართველოს, 

როგორც გაერთიანებული ერების ორგა-

ნიზაციის წევრ სახელმწიფოსა და ჯანმრ-

თელობის მსოფლიო ორგანიზაციის გა-

რემოს ჯანმრთელობის ევროპული პრო-

ცესის მონაწილეს, ეკისრება საერთაშო-

რისო ვალდებულებებიც ზემოაღნიშნულ 

საკითხებთან მიმართებით. 

